
Цахим бодлогын түр хорооны дарга Н.Учрал ирц, хэлэлцэх асуудлыг танилцуулж, хуралдааныг даргалав.
 


Хуралдаанд ирвэл зохих 15 гишүүнээс 8 гишүүн ирж, 53.3 хувийн ирцтэйгээр хуралдаан 16 цаг 28 минутад Төрийн ордны “Жанжин Д.Сүхбаатар” танхимд эхлэв. 
 


Чөлөөтэй: Н.Оюундарь, О.Содбилэг;

 

Хэлэлцэх асуудалтай холбогдуулан Улсын Их Хурлын гишүүн Л.Болд санал хэлэв.
            Нэг. Төрийн цахим шилжилт, хэрэгжүүлж буй арга хэмжээ, өнөөгийн байдлын талаар Харилцаа холбоо, мэдээллийн технологийн газрын дарга Б.Чинбатын мэдээлэл болон Улсын бүртгэлийн хууль тогтоомжийн хэрэгжилт, цахим шинэчлэлийн нөхцөл байдлын талаар Улсын бүртгэлийн ерөнхий газрын дарга Б.Баасандоржийн мэдээллийг сонсох
 

Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, мөн газрын Мэдээллийн технологийн бодлого, зохицуулалтын хэлтсийн дарга Б.Билэгдэмбэрэл, Радио, телевиз, нийгмийн сүлжээний бодлого, зохицуулалтын хэлтсийн дарга А.Золзаяа, Мэдээллийн технологийн бодлого, зохицуулалтын хэлтсийн ахлах мэргэжилтэн Б.Бадамсүрэн, Харилцаа холбоо, мэдээллийн технологи, шуудангийн бодлого, зохицуулалтын хэлтсийн ахлах мэргэжилтэн А.Уранчимэг, Харилцаа холбооны зохицуулах хорооны дарга Г.Чинзориг, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын Мэдээлэл, харилцаа холбооны технологийн хөгжлийн зохицуулах хорооны дарга А.Лувсан-Очир, Улсын бүртгэлийн ерөнхий газрын дарга Б.Баасандорж, Улсын бүртгэлийн ерөнхий газрын Мэдээллийн технологийн газрын дарга Д.Ган-Эрдэнэ нар оролцов.
 
 
Хуралдаанд Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс нар байлцав. 
 

Төрийн цахим шилжилт, хэрэгжүүлж буй арга хэмжээ, өнөөгийн байдлын талаарх мэдээллийг Харилцаа холбоо, мэдээллийн технологийн газрын дарга Б.Чинбат, Улсын бүртгэлийн хууль тогтоомжийн хэрэгжилт, цахим шинэчлэлийн нөхцөл байдлын талаарх мэдээллийг Улсын бүртгэлийн ерөнхий газрын дарга Б.Баасандорж нар танилцуулав. 
 

Танилцуулгуудтай холбогдуулан Улсын Их Хурлын гишүүн Л.Энх-Амгалан, Л.Болд, М.Оюунчимэг, Б.Баттөмөр, Б.Пүрэвдорж, Д.Оюунхорол, С.Бямбацогт нарын тавьсан асуултад Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын Мэдээлэл, харилцаа холбооны технологийн хөгжлийн зохицуулах хорооны дарга А.Лувсан-Очир нар хариулж, тайлбар хийв. 
 

Улсын Их Хурлын гишүүд Төрийн цахим шилжилт, хэрэгжүүлж буй арга хэмжээ, өнөөгийн байдал болон Улсын бүртгэлийн хууль тогтоомжийн хэрэгжилт, цахим шинэчлэлийн нөхцөл байдлын талаарх мэдээллүүдийг сонсов. 
 

Уг асуудлыг 18 цаг 28 минутад хэлэлцэж дуусав. 
 

Хоёр. “Монгол Улсын Засгийн газарт чиглэл өгөх тухай” Цахим бодлогын түр хорооны тогтоолын төслийг хэлэлцэх
 

 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Улсын бүртгэлийн ерөнхий газрын дарга Б.Баасандорж, Мэдээллийн технологийн бодлого, зохицуулалтын хэлтсийн ахлах мэргэжилтэн Б.Бадамсүрэн, Цагдаагийн ерөнхий газрын Эрүүгийн цагдаагийн албаны Кибер гэмт хэрэгтэй тэмцэх хэлтсийн дарга, цагдаагийн дэд хурандаа Б.Амар, Эрүүгийн цагдаагийн албаны Кибер гэмт хэрэгтэй тэмцэх хэлтсийн тасгийн дарга, цагдаагийн ахмад Д.Эрдэнэбулган нар оролцов.
 

Хуралдаанд Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс нар байлцав. 
 

“Цахим орчин, нийгмийн сүлжээний талаар авч хэрэгжүүлэх зарим арга хэмжээний тухай” Цахим бодлогын түр хорооны тогтоолын төслийг Цахим бодлогын түр хорооны дарга Н.Учрал танилцуулав. 
 

Танилцуулгатай холбогдуулан Улсын Их Хурлын гишүүн Б.Баттөмөр, М.Оюунчимэг, С.Бямбацогт, Д.Оюунхорол, Л.Энх-Амгалан нарын тавьсан асуултад Цахим бодлогын түр хорооны дарга Н.Учрал, Улсын бүртгэлийн ерөнхий газрын дарга Б.Баасандорж, Харилцаа холбоо, мэдээллийн технологийн газрын Мэдээллийн технологийн бодлого, зохицуулалтын хэлтсийн ахлах мэргэжилтэн Б.Бадамсүрэн, Цагдаагийн ерөнхий газрын Эрүүгийн цагдаагийн албаны Кибер гэмт хэрэгтэй тэмцэх хэлтсийн дарга, цагдаагийн дэд хурандаа Б.Амар нар хариулж, тайлбар хийв. 
 

Улсын Их Хурлын гишүүн Л.Болд горимын санал хэлэв. 
 
Н.Учрал: - Улсын Их Хурлын гишүүн Л.Болдын гаргасан, “Монгол Улсын Засгийн газарт чиглэл өгөх тухай” Улсын Их Хурлын Цахим бодлогын түр хорооны тогтоолын төслийн хэлэлцэх асуудлын хугацааг нь хойшуулъя гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
2
Татгалзсан:

9
Бүгд: 


11
18.2 хувийн саналаар горимын санал дэмжигдсэнгүй. 
 
Улсын Их Хурлын гишүүдээс гаргасан саналыг Монгол Улсын Засгийн газарт чиглэл өгөх тухай тогтоолын төсөлд тусгахаар болж, дараагийн хуралдаанаар уг тогтоолын төслийг батлах нь зүйтэй гэж Улсын Их Хурлын гишүүдийн олонх нь үзэв. 

 


Хуралдаан 2 цаг 56 минут үргэлжилж, 15 гишүүнээс 10 гишүүн ирж, 66.7 хувийн ирцтэйгээр 19 цаг 24 минутад өндөрлөв.

МОНГОЛ УЛСЫН ИХ ХУРЛЫН
2019 ОНЫ ХАВРЫН ЭЭЛЖИТ ЧУУЛГАНЫ
ЦАХИМ БОДЛОГЫН ТҮР ХОРООНЫ 5 ДУГААР САРЫН 29-НИЙ ӨДӨР 
/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 


Н.Учрал: - Эрхэм гишүүдийн энэ өдрийн амар амгаланг айлтгая. Түр хорооны гишүүдийн ирц 53.3 хувьтай бүрдсэн тул Цахим бодлогын түр хорооны 2019 оны 5 дугаар сарын 29-ний өдрийн хуралдаан нээснийг мэдэгдье. Түр хорооны хуралдаанаар хэлэлцэх асуудлуудыг Та бүхэндээ танилцуулъя. 
 

Нэгдүгээр асуудал. Төрийн цахим шилжилт. Хэрэгжүүлж байгаа арга хэмжээ, өнөөгийн байдлын талаар мэдээлэл сонсох. 
 

Хоёрдугаар асуудал. Улсын бүртгэлийн хууль тогтоомжийн хэрэгжилт, цахим шинэчлэлийн нөхцөл байдлын талаар мэдээлэл сонсох. 
 

Гуравдугаар асуудал. Цахим орчин, нийгмийн сүлжээний талаар авч хэрэгжүүлэх зарим арга хэмжээний талаар Засгийн газарт чиглэл өгөх тухай Цахим бодлогын түр хорооны тогтоолын төслийг батлах. 
 

Дөрөвдүгээр асуудал. Улсын Их Хурлын даргын 2019 оны 50 дугаар захирамжаар байгуулсан хуулийн төсөл боловсруулах, хэлэлцүүлэх, хууль сурталчлах, цахим системийг шинээр бүтээж нэвтрүүлэх ажлыг зохион байгуулах үүрэг бүхий ажлын хэсгийн мэдээллийг сонсох. 
 

Тавдугаар асуудал. Бусад асуудал гэсэн энэхүү асуудлуудын хүрээнд өнөөдөр түр хорооны хуралдаанаар хэлэлцэх асуудлыг Та бүхэндээ танилцуулж байна. 
 

Хэлэлцэх асуудалтай холбоотой санал байна уу? Хэлэлцэх асуудалтай холбоотой өөр санал байхгүй бол хэлэлцэх асуудлуудыг одоо баталъя. Хэлэлцэх асуудалдаа оръё. 
 

Нэгдүгээр асуудал. Төрийн цахим шилжилт, хэрэгжүүлж байгаа арга хэмжээ, өнөөгийн байдлын талаарх мэдээллийг Харилцаа холбоо, мэдээлэл технологийн газрын дарга Б.Чинбат мэдээлэл хийнэ. 
 
Ажлын хэсгийг танилцуулъя. Харилцаа холбоо, мэдээллийн технологийн газар. Харилцаа холбоо, мэдээллийн технологийн газрын дарга Б.Чинбат, мөн газрын Мэдээллийн технологийн бодлого, зохицуулалтын хэлтсийн дарга Б.Билэгдэмбэрэл, Харилцаа холбоо, мэдээллийн технологийн газрын Радио, телевиз, нийгмийн сүлжээний бодлого, зохицуулалтын хэлтсийн дарга А.Золзаяа, Харилцаа, холбоо, мэдээллийн технологийн газрын Мэдээллийн технологи бодлого, зохицуулалтын хэлтсийн ахлах мэргэжилтэн Б.Бадамсүрэн, мөн газрын Харилцаа холбоо, мэдээллийн технологи, шуудангийн бодлого, зохицуулалтын хэлтсийн ахлах мэргэжилтэн А.Уранчимэг, Улсын бүртгэлийн ерөнхий газрын дарга Б.Баасандорж, Улсын бүртгэлийн ерөнхий газрын Мэдээллийн технологийн газрын дарга Д.Ган-Эрдэнэ, Харилцаа холбооны зохицуулах хорооны дарга Г.Чинзориг, Засгийн газрын Хэрэг эрхлэх газрын Мэдээлэл, технологийн хэлтсийн дарга Ж.Тамир гэсэн ажлын хэсгийг танилцуулж байна. Ингээд Б.Чинбат даргыг мэдээллээ хийхийг хүсэж байна. 
 
Б.Чинбат: - Цахим бодлогын түр хорооны эрхэм гишүүддээ бас энэ өдрийн мэндийг хүргэе. Тэгээд тэр дээр дижитал шилжилтийн өнөөгийн байдал, мөн одоо өнөөдрийн байдлаар хийгдэж байгаа арга хэмжээнүүд, цаашид хийгдэх арга хэмжээний талаар бас Та бүхэнд өнөөдөр би танилцуулга хийх гэж байна. 
 
Тэгэхээр өнөөгийн байдал гээд ингээд харахаар за энэ салбарын ерөнхий статистикууд байж байна. Нийт 4.0 сая гар утасны идэвхтэй хэрэглэгч байгаа. Үүнээс 3.3 сая бол ухаалаг утас хэрэглэгч, 3.6 сая интернэт хэрэглэгч, фэйсбүүк хэрэглэгчийн тоо бол 1.6 сая, твиттер хэрэглэгчийн тоо бол нийт 200 мянга. Тэгээд нийт 330 сумаас одоо11 сум шилэн кабелд холбогдоогүй байгаа. Бусад аймгууд бол бүгд шилэн кабелд холбогдсон. 
 
Бас өнөөгийн байдлаар яг энэ мэдээлэл технологи, харилцаа холбооны чиглэлээр салбаруудад хэрэгжиж байгаа, төрийн байгууллагуудад хэрэгжиж байгаа нийт төслийн төслүүдийн нийт үнийн дүн нь 230.0 доллар гэсэн ийм судалгаа гарсан байгаа. Энэ нь голцуу гаднын зээл, тусламжаар одоо хэрэгжиж байгаа ийм төслүүд байгаа. 110 ширхэг ТҮЦ машин улсын хэмжээнд ажиллаж байгаа. Жилд дунджаар 2.5 сая лавлагаа ТҮЦ машинаас авдаг гэсэн ийм ерөнхий тоон статистикууд байна. 
 
Одоо энэ олон улсын туршлагыг бас Та бүхэнд танилцуулъя. Тэгэхээр яг энэ дэлхийн улс орнууд технологи суурилж энэ хөгжлийн шинэ үе рүүгээ шилжих стратегийг боловсруулаад зарим улсууд энэ стратегиа хэрэгжүүлээд эхэлж байгаа. Үүн дээр жишээ дурдах юм бол энэ Герман байна, Солонгос байна, Америк, Хятад, Япон, Энэтхэг гэх мэт энэ улсууд бол. Жишээ нь, Энэтхэг “стартапп”. Хятад бол “Хятадад үйлдвэрлэв 2025 ба интернэтийн нэмэх стратеги” гээд ийм стратеги боловсруулж байна. Герман бол “Аж үйлдвэржилт 4.0” гэсэн ийм стратеги боловсруулж байна. Гэх мэтчилэн энэ дэлхийн өндөр хөгжилтэй улс орнууд бол ийшээ алхаад эхэлсэн байна гэдгийг энэ слайдаар бас харж болно. 
 
Тэгээд энэ дээр одоо энэ цахим засаглалын чиглэлээр бас дэлхийд тэргүүлж байгаа энэ орнуудын бас энэ туршлагуудыг бас Та бүхэнд танилцуулъя гэж бодсон юм. Тэгэхээр цахим засаглалын индексээр бол энэ Их Британи Улс бол дэлхийд нэг номерт явдаг. Их Британи Улсын хувьд энэ суурь системүүд, суурь платформуудыг хөгжүүлж, суурь мөн эрх зүйн орчныг нь бүрдүүлэх замаар бас одоо ингээд хөгжиж явж байгаа гэсэн. Мөн Сингапур байна. Эстони бол одоо бас дэлхийд жишиг болоод ингээд хөгжиж байгаа ийм улс орон. 
 
Тэгэхээр бидний хувьд бас энэ Эстонийг жишиг болгоод энэ дижитал шилжилтийнхээ үйл ажиллагаанд Эстонийг загвар болгож ингэж явж байгаа. Жишээлбэл, Эстонийн X-ROAD гээд энэ мэдээлэл солилцооны систем байгаа. Манайд бол одоо “ХУР” энэ X-ROAD-той ижил төстэй ийм систем гарсан байгаа. Мөн ELECTRONIC IDENTITY CARD буюу цахим карттай. Манайх ч гэсэн одоо иргэний цахим үнэмлэхтэй гэх мэтчилэн ингээд Эстонийн загвартай бас нэлээн төстэй хэлбэрээр одоо ийм хөгжих боломжтой байгаа гэдэг. 
 
Тэгээд энэ дижитал шилжилтийн дэлхийн чиг хандлага бол энэ топ трендүүдийг энэ дээр гаргасан байна. IOT. Тэгээд энэ роботжуулалт буюу AUTOMATION. Тэгээд энэ MOBIL-ийг нэмэгдүүлэх, DATA COLLECTION AND ANALYTICS. Тэгээд энэ дээр одоо хиймэл оюун ухааныг ашиглах. Мөн дижитал Засгийн газар гэх мэтчилэн одоо ийм трендүүд бас тренд болж явж байна. 
 
Тэгээд дижитал шилжилтийн үндсэн платформыг бид юу гэж харж байгаа вэ гэхээр мэдээлэл, технологийн энэ уламжлалт загвараа өөрчлөх ёстой юм байна. Тэгээд энэ дээр жишээ нь хуучин уламжлалт дата центр гэдэг байсан бол одоо бол энэ үүлэн технологи гэж яригддаг болсон байна. Байгууллагуудын өөрийнх нь энэ бизнес процессууд бас их одоо энэ шинэ дижитал шилжилт рүүгээ шилжиж бизнес процессууд байгууллагуудын өөрсдийнх нь тэр дотоод бүтэц, зохион байгуулалт хүртэл энэ дээр одоо их тийм өөр түвшинд орчиж байгаа. 
 
Энэ дээр бол 2019 оныг Монгол Улсын Засгийн газраас “Иргэн төвтэй төрийн үйлчилгээний жил” болгон зарласан байгаа. Тэгээд энэ дээр бид энэ 10 сарын 01-нээс бас төрийн үйлчилгээний шинэ хэлбэрт оруулахаар бас зорин ажиллаж байгаа. Сая Засгийн газрын 149 дүгээр тогтоол бас гарсан байгаа. 
 
Тэгэхээр энэ дээр төрийн цахим засгийн хөгжлийн ер нь үндсэндээ 4 үе шат байна гэж дэлхий нийт үзэж байгаа. Нэгдүгээрт, цаасан суурьт буюу уламжлалт төрийн үйлчилгээний хэлбэр байна. Дараагийнх нь, мэдээлэл бүхий буюу одоо төрийн үйлчилгээний тэр байгууллагууд нь өөрсдийн гэсэн дотоодын мэдээллийн системтэй болсон. Гуравдугаарх үе шат буюу энэ байгууллагууд хоорондоо интегрейшн хийгдэж мэдээллүүдээ солилцдог энэ хэлбэрийг ерөнхийдөө бас товчхондоо одоо гуравдугаар үе шат гэж хэлж болно. Дөрөвдүгээр үе шат нь бол энэ бий болсон энэ big data дээрээ одоо хиймэл оюунаар шийдвэр гаргах гэдэг юм уу. За энэ дижитал эдийн засгийг хөгжүүлэх гэдэг юм уу. Энэ чиглэл рүү шилжиж байвал одоо дөрөвдүгээр үе шат руугаа орсон гэж үзэж байгаа. 
 
Тэгэхээр манай Монгол Улсын хувьд бид мэдээлэл бүхийгээс одоо энэ цахим удирдлага буюу цахим засгийн энэ гуравдугаар шат руу шилжих энэ шилжилтийн процесс хийгдэж байгаа. Технологийн хувьд хийгдсэн гэж үзэж байгаа. Тэгээд энэ дээр энэ төрийн үйлчилгээний дижитал шилжилт гээд энэ 10 сарын 01-нээс орох энэ хэлбэрийг Та бүхэнд бас энэ слайдаар харуулъя гэж бодсон. 
 
Тэгэхээр одооны төрийн үйлчилгээний хэлбэр маань нөгөө уламжлалт цаасан суурьт хэлбэр дээр үндэслэсэн буюу иргэн нөгөө байгууллага байгууллагаар очиж лавлагаа мэдээллүүдээ цуглуулаад тэгээд одоо эцсийн тэр сүүлчийнхээ байгууллага дээр очиж үйлчилгээгээ авдаг гэдэг юм уу ийм хэлбэрээр явж ирсэн. 
 
Тэгэхээр цахим засгийн хувьд технологийн хувьд гуравдугаар шатанд шилжсэн тохиолдолд бид дараагийнхаа цахим үйлчилгээний хэлбэрт шилжих ёстой. Үүн дээр гол асуудал юу яригдаж байгаа вэ гэхээр төрийн үйлчилгээний оператораар дамжуулж энэ төрийн үйлчилгээ авдаг. Төрийн үйлчилгээний оператораар дамжуулаад аль ч байгууллагын үйлчилгээг нэг цэгээс авах ийм боломжийг бүрдүүлэхээр бид ажиллаж байгаа. Тэгээд үүний дараа мэдээж одоо нэгдсэн портал буюу тэр мобайлаар төрийн үйлчилгээг авах энэ боломж бүрдэнэ гэж үзэж байгаа. 
 
Тэгээд дижитал шилжилтийн үндсэн зарчим гээд энэ слайд байгаа. Тэгэхээр ер нь бол цахим шилжилт, цахим засгийг хийхийн тулд суурь системүүдийн асуудлууд бол зайлшгүй яригддаг. Үүн дээр одоо энэ мэдээлэл солилцооны систем байна. Мөн иргэнийг цахим орчинд таних танил нэвтрэлтийн систем байна. Мөн цахим төлбөр тооцооны нэгдсэн систем. Иргэн мэдээлэх систем. Цахим албан хэрэг хөтлөлтийн систем гэх мэтчилэн ийм системүүд одоо платформууд болж явдаг. 
 
Өнгөрсөн гурван жилийн хугацаанд бид энэ дээр харагдаж байгаа тэр ногооноор харагдаж байгаа дээд талын хоёр буюу мэдээлэл солилцооны системд танилт нэвтрэлтийн системийг хийж үйл ажиллагаанд оруулсан. Цахим төлбөр тооцооны нэгдсэн систем бол бас төрийн үйлчилгээнд яг ашиглаад одоо бэлэн болсон ингээд байж байгаа. Тэгэхээр энэ суурь системүүд бэлэн болсон учраас одоо бид үүн дээрээ түшиглээд одоо цахим засаглалын энэ гуравдугаар үе шат руу шилжих шилжилт бол бас хийгдэж байгаа гэж үзэж байгаа. 
 
Тэгээд эндээ иргэнд хүрэх тэр сувгууд нь юу байх вэ гэхээр төрийн үйлчилгээний нэгдсэн портал байна. Мобайл аппликейшн байна. Мөн иргэд, олон нийттэй харилцах төв. Мөн төрийн үйлчилгээний нэгдсэн төв буюу тэр оператор дээр суурилсан үйлчилгээний төвүүдийг бас энэ дээр хэлж байгаа юм. 
 
Тэгээд сая тэр операторын горимыг энд бас дэлгэрүүлж харуулсан байна. Иргэн очоод оператор дээр очоод одоо хүсэлтээ өглөө. Оператор хүсэлтийг нь хүлээж аваад хойшоо back office руу шилжүүлнэ. Байгууллагууд нь тэр иргэнд үйлчилгээ үзүүлэх шаардлагатай лавлагаа мэдээллүүдийг “ХУР” системээр дамжуулж аваад тэгээд иргэндээ бас ингээд хүндрэл чирэгдэлгүй, цаг хугацааны алдагдалгүй ингээд хүргэх ийм боломж бүрдэж байгаа гэж үзэж байгаа. 
 
Тэгээд энэ хэлбэрийг одоо энэ Эстони болон одоо энэ Гүрж, мөн Казахстан, Оросын Холбооны Улс гэх мэт энэ улсууд бас амжилттай ингээд нэвтрүүлээд явж байгаа. Манай улсын хувьд бид бас энэ операторын горимын бас туршилтийн журмаар ажиллуулаад эхэлсэн. Тэгэхээр 2018 оны 10 сарын 01-нд Сүхбаатар аймгийн Дарьганга суманд нээлттэй хийсэн байгаа. Тэгээд энэ дээр “Монгол шуудан” компанийн энэ суманд ажилладаг ажилтан маань одоо төрийн үйлчилгээний оператор болоод одоо иргэдэд шаардлагатай тэр иргэний бүртгэлийн, татварын, нийгмийн даатгалын гэдэг юм уу тэр лавлагаа мэдээллүүдийг “ХУР” системээр дамжуулаад нэг цэгээс олгох ийм боломж бүрдсэн. 
 
Тэгээд энэ хэрэгжүүлэх арга хэмжээний төлөвлөгөөг энэ дээр дэлгэрүүлж ярих шаардлагагүй байх гэж бодож байна. Тэгээд 10 сарын 01-нээс энэ цахим үйлчилгээний нийт 517 төв ажиллаж эхэлнэ гэж үзэж байгаа. Үүнд нийт 330 сум, 152 хороо, тэгээд 21 аймгийн төв, мөн одоо ажиллаж байгаа нийслэлийн үйлчилгээний нэгдсэн төвийн одоо 4 төв маань бас ингээд шинэчлэн зохион байгуулагдаж ажиллана. Мөн энэ цахим үйлчилгээний төв дээр 882 ажилтан ажиллана гэж ингэж тооцож байгаа. Тэгээд одоо бид бол бэлтгэл ажлыг хангаад явж байгаа. 
 
Мөн энэ төрийн дижитал шилжилт гээд. Энэ дээр одоо энэ төрийн байгууллагууд хоорондын мэдээлэл солилцоо, ялангуяа энэ албан бичиг солилцоог цахим хэлбэрт шилжүүлэхээр бид бас ажиллаж байгаа. Энэ дээр Засгийн газрын Хэрэг эрхлэх газрын Тэргүүн дэд дарга Г.Баясгалан даргаар ахалсан ажлын хэсэг ахалж байгаа. Тэгээд энэ дээр бол нийт одоо тав, зургаан байгууллагыг одоо ингэж жижгэссэн хэлбэрээр нь туршилтын ажлууд хийгдэж байгаа. 
 
Тэгээд энэ туршилтын ажил бол энэ намар дуусаад 11 сараас одоо нийт төрийн байгууллагууд бол бас энэ албан бичиг солилцооны DIGI DOC системийг нэвтрүүлж эхэлнэ гэж ингэж тооцож байгаа. 
 
Мөн бид энэ Мэдээллийн аюулгүй байдлыг хангах үндэсний төв гээд. Энэ чиглэлээр бас нэг төсөл энэ 8 сард Солонгосын КОЙКА-тай хамтарч бас эхлүүлэхээр энэ судалгааны ажлууд хийгдээд одоо 8 сард гэрээ нь байгуулагдана. Тэгэхээр мөн Засгийн газар дээр цахим мэдээллийн аюулгүй байдлын хууль явж байгаа. Тэгэхээр энэ хуулийн үндсэн гол концепци нь бол энэ Мэдээллийн аюулгүй байдлыг хангах үндэсний төвийг байгуулах ёстой. Мэдээллийн аюулгүй байдал бол одоо сүүлийн үед бас нэлээн эрчимтэй яригдаж байгаа. Тэгэхээр энийг хариуцсан тусдаа ийм Засгийн газрын бүтэц байх ёстой гэж ингэж үзэж байгаа. Тэгээд энэ төсөл маань 7.0 сая ам.долларын буцалтгүй тусламжаар. Тэгээд 2019 оноос 2023 он хүртэл 4 жил үргэлжлэхээр ийм төсөл одоо ингээд явж байна. 
 
Мөн энэ жил бид хэд энэ Энэтхэгийн Засгийн газрын буцалтгүй тусламжаар бас нийт 330 сумын одоо энэ тоон сүлжээний өргөтгөлийг хийхээр төлөвлөж байна. Тэгэхээр энэ дээр одоо сумууд дээр сумынхаа бас тэр нөхцөл байдал, юунаас хамаараад зарим сум нь бол 120 мега. Хамгийн дээд талын сум бол 1 гега хүртэл ийм байгаа. Үүнийг 10-аас 100 дахин нэмэгдүүлж сум болгонд одоо энэ 10 гега байт секундийн одоо энэ төгсгөлийн төхөөрөмжүүд тавьж энэ 2020 оны төгсгөл гэхэд энэ ажлыг дуусгана гэж үзэж байгаа. Энэ төсөл бол энэ Мэдээлэл холбооны сүлжээ компани дээр хэрэгжинэ. 
 
Тэгээд мөн Энэтхэгийн буцалтгүй тусламжаар 8.5 сая ам.доллараар энэ төсөл маань хэрэгжинэ. Ингээд анхаарал хандуулсан гишүүддээ баярлалаа. 
 
Н.Учрал: - Харилцаа холбоо, мэдээлэл технологийн газрын дарга Б.Чинбатын мэдээллийг сонслоо. 
 
Тэгэхээр цахим шилжилттэй холбоотойгоор 10 дугаар сарын 01-нээс Засгийн газар дээр байгуулагдсан ажлын хэсгийн бас төлөвлөгөөний дагуу цахим шилжилт бол бас бүрэн явагдаж дуусах. Нэг ёсондоо бол төрийн үйлчилгээ бүрэн цахимжих ийм бас төлөвлөгөөтэй байгаа. Тэгэхээр үүнтэй холбоотой бас хууль эрх зүйн орчныг нь сайжруулах. Их Хурал дээр Цахим мэдээллийн аюулгүй байдлын хууль, Өгөгдөл хамгааллын хууль, мөн Төрийн цахим шилжилтийг хэрэгжүүлэх тухай бас бие даасан хууль, эрх зүйн орчныг сайжруулах шаардлага байгаа. 
 
Тэгэхээр үүн дээр бас цахим бодлогын түр хорооны гишүүдийг бас анхаарал хандуулж ажиллахыг хүсэж байна. Ингээд харилцаа, холбоо, мэдээллийн технологийн газрын дарга Б.Чинбатын мэдээлэлтэй холбогдуулаад асуулт асууж, үг хэлэх гишүүдийн нэрийг авъя. 
 
Эхлээд сонсчих уу? Б.Чинбат дарга мэдээллээ гишүүдэд өгчихвөл их сайн байна. 
 
Дараагийн асуудал. Тэгвэл эхлээд хоёр мэдээллээ сонсчихъё. Улсын бүртгэлийн ерөнхий газрын дарга Б.Баасандорж Улсын бүртгэлийн хууль тогтоомжийн хэрэгжилт, цахим шинэчлэлийн нөхцөл байдлын талаарх мэдээллийг хийнэ. Б.Баасандорж даргыг индэрт урья. 
 
Б.Баасандорж: - Цахим бодлогын түр хорооны дарга, Цахим бодлогын түр хорооны гишүүд та бүхэн энэ өдрийн мэндийг хүргэе. 
 
Улсын бүртгэлийн ерөнхий газар. Б.Баасандорж Та бүхэнд Улсын бүртгэлийн үйлчилгээнд мэдээллийн технологийг нэвтрүүлсэн өнөөгийн байдал, цаашид хэрэгжүүлэх арга хэмжээний талаар товчхон бөгөөд тодорхой мэдээлэл өгье. 
 
Сая Б.Чинбат дарга ярилаа. Монгол Улсын Засгийн газраас энэ дижитал шилжилттэй холбоотойгоор ямар ямар ажлыг хийж байгаа юм. Ямар ямар ажлыг хэрэгжүүлээд 10 сарын 01-н гэхэд хийгээд бэлэн болсон байх талаар. 
 
Тэгэхээр яг энэ төрийн энэ дижитал шилжилтийг хийхэд манай улсын бүртгэлийн байгууллагын иргэний эд хөрөнгийн хуулийн этгээдийн мэдээлэл бол яг энэ дижитал шилжилтийн суурь нь юмаа гэдэг талаас нь би асуудлыг хөндөж ярья. 
 
Яагаад вэ гэхээр Та бүхэн мэдэж байгаа. Хууль тогтоогчид өнгөрсөн оны 2018 оны 6 сарын 21-ний өдөр манай бүртгэлийн багц 4 хуулийг баталж өгсөн. Энэ бүртгэлийн багц 4 хууль дээр цахим архив, цахим мэдээлэл, төрийн байгууллагууд цахим мэдээллээ хэрхэн яаж солилцох юм, хэрхэн яаж хадгалах юм гэдгийг анх удаа хуульчилж өгсөн хууль байгаа. Улсын бүртгэлийн ерөнхий хууль дээр. Мөн дээрээс нь нээлттэй, хаалттай, хязгаартай мэдээлэл гэж ямар мэдээллүүд байх юм гэдгийг мөн анх удаа хуульчилж өгсөн. Өмнө нь иргэний болон эд хөрөнгийн хуулийн этгээдийн мэдээллүүд аль мэдээлэл нь нээлттэй юм, аль мэдээлэл нь хаалттай юм, аль мэдээллийг нь хязгаартай өгөх юм гэдгийг нь хуульчлагдаагүй байсан. Тийм ч учраас хувь хүний мэдээллийн аюулгүй байдал, хуулийн этгээдийн мэдээллийн аюулгүй байдал, үл хөдлөх эд хөрөнгийн мэдээллийн аюулгүй байдал нэлээд асуудал дагуулдаг байсан. 
 
Тэгэхээр өнөөдөр яг Монгол Улсад 3 сая 308 мянган иргэн үл хөдлөх 1 сая 24 үл хөдлөх хөрөнгө, энэ хуулийн этгээдийн 187 мянга 500 хуулийн этгээдийн бүртгэлийн үйлчилгээг хэрхэн яаж үзүүлж байгаа юм. Мөн энэ асуудлуудыг хэрхэн яаж цахимжуулж байгаа юм бэ. Ямар хувьтай явж байгаа гэдэг талаас нь та бүхэндээ ярьж танилцуулъя. 
 
Түрүүн бас Б.Чинбат дарга илтгэлдээ дурдсан. Яг төрийн байгууллагуудын харилцан мэдээллээ солилцох, хэрхэн яаж солилцох талаар, дижитал шилжилтэд хэрхэн яаж мэдээлэл хийж байгаа талаар. Нийтдээ төрийн 80 гаруй байгууллага байгаа. Энэ төрийн 80 гаруй байгууллагын 350 орчим үйлчилгээг үзүүлдэг. Төрөөс иргэд, хуулийн этгээд рүү чиглэсэн. Яг энэ 350 гаруй үйлчилгээнээс 157 нь яг иргэдээс баримт бичиг нэхдэг үйлчилгээнүүд байдаг. Тэгэхээр яг энэ 350 орчим төрийн үйлчилгээг үзүүлэхэд яг Монгол Улсын иргэн хэнд үзүүлэх юм, ямар хуулийн этгээдэд үзүүлэх юм. Ийшээ л чиглэдэг. 
 
Тэгэхээр энэ яг суурь мэдээллийн сангийн аюулгүй байдал нь хангагдаж байж энэ манай дижитал шилжилт маань яг цэвэр 100 хувь хийгдэх юмаа гэж үзэж байгаа юм. Жишээ нь, би та бүхэнд ганцхан жишээ хэлэхэд энэ 24 цагийн боомтууд байдаг. Чингисхаан боомт, Алтанбулаг боомт байдаг. 24 цагийн ажиллагаатай. Яг энэ хилээр өдөр тутам хил нэвтэрч байгаа иргэдийн мэдээллийг яг манай бүртгэлийн системтэй холбогдоод шууд тэр доор нь таньж боомтын үйл ажиллагаагаа эрхэлдэг. Манай бүртгэлийн систем дээр асуудал гарах юм бол энэ боомтын үйл ажиллагаа шууд зогсох юм. Ганцхан жишээ хэлэхэд. 
 
Манай улсын бүртгэлийн байгууллага 21 аймгийн 330 сум, нийслэлийн 9 дүүрэг, 4 төв дээр үйл ажиллагаа явуулдаг байгаа. Бүртгэгч нар үйл ажиллагаа явуулдаг. Улсын бүртгэлийн ерөнхий газрын хувьд бол улсын бүртгэлийн үйл ажиллагаа явуулж байгаа. Нэгдсэн архивын үйлчилгээ явуулж байгаа. Хуулийн этгээдийн бүртгэлийн үйл ажиллагаа явуулж байгаа. Бидний хэлж заншсанаар яг “Зуун айл” дээр, манай төв дээр гэсэн үг. Энэ дээр ямар ямар төрлийн бүртгэлийн үйл ажиллагаа явуулж байна гэхээр энэ үрчлэхтэй холбоотой, хүйс солиулахтай холбоотой, харьяатаас гарах, харьяатаар орохтой холбоотой бүртгэлийн таван төрлийн бүртгэлийг яг энэ Ерөнхий газар дээрээ явуулж байгаа. Бусад бүх төрлийн үйлчилгээ, бүртгэлийг бол яг анхан шат руу нь задалж өгсөн байгаа. 
 
Яагаад жишээ нь энэ үрчлэлтэй холбоотой заавал “Зуун айл” дээрээ энэ ерөнхий газраа хийж байгаа юм бэ? Яагаад анхан шат руугаа хийхгүй байгаа юм бэ гэхээр хуучин хууль батлагдахаас өмнө үрчлэхтэй холбоотой асуудлыг энэ хувь хүний нууцлалтай холбоотой асуудал их задгай байдаг байсан. Манай бүртгэлийн байгууллагад хүн ажилтнаар ороод өөрөө өөрийгөө үрчлүүлснээ мэдсэн тохиолдол гарч байсан. Мөн бүртгэлийн байгууллага дээр ирээд үрчлэхтэй холбоотойгоор лавлагаа авъя гэхээр тухайн үрчлүүлсэн хүүхэд маань өөрөө үрчлүүлснээ мэдэхгүй, үрчилж авсан эцэг эхээ төрсөн эцэг эхээ гэж бодож явдаг. Манай бүртгэлийн байгууллага дээр ирэхэд тэрийг лавлагааг нь шууд өгчихдөг байсан. 
 
Тэгэхээр яг хууль тогтоогчид та бүхний баталж өгсөн 4 багц хууль дээр яг энэ асуудал дээр нэлээн онцгой анхаарсан. Энэний нууцлалтай холбоотой. Яг энэ үрчлэхтэй холбоотой лавлагааг үрчилж авсан эцэг, эх нь юм уу, эцэг эхэнд нь л өг. Эсхүл шүүх, хуулийн байгууллагад л өг гэдэг зүйлийг хуульчилж өгсөн байгаа юм. Энэ зэрэглэлийн хэд хэдэн бүртгэлийг зөвхөн Ерөнхий газар дээрээ хийж байгаа юм. 
 
Дараа нь нийслэл дээр манайх нийслэлийн 9 дүүрэг, 152 хороо, 4 төв дээр бүртгэлийн үйл ажиллагаа явуулж байгаа. Мөн 21 аймаг, 330 суман дээр. Мөн дээрээс нь 31 улсад 57 дипломат төлөөлөгчийн газар дээр улсын бүртгэлийн үйлчилгээг Монгол Улсын иргэддээ үзүүлж байгаа юм. 
 
Бүртгэлийн байгууллагын нийт төрлийн үйлчилгээ нь бол 81 төрлийн бүртгэлийн үйлчилгээ, 33 төрлийн лавлагаа мэдээллээр иргэн, хуулийн этгээдийг хангаж байгаа. Иргэний улсын бүртгэлийн эд хөрөнгийн эрхийн улсын бүртгэлийн хуулийн этгээдийн эрхийн улсын бүртгэлийн, мөн архивын лавлагаа мэдээллээр Монгол Улсын энэ 3 сая гаруй иргэн 187 мянга орчим иргэдийг мэдээллээр хангаж байгаа. Өмнө нь манай бүртгэлийн байгууллага зөвхөн иргэн, хуулийн этгээдэд үйлчилдэг байсан. Хууль батлагдахаас өмнө. Яг манай багц 4 хууль батлагдаад энэ захирамжтай холбоотой ажлуудыг хийснээр иргэдэд үйлчилж байгаа, хуулийн этгээдэд үйлчилж байгаа, дээрээс нь нэмээд төр үйлчилдэг болсон. Өөрөөр хэлбэл төрийн 80 гаруй бүх байгууллагуудад энэ цахим шилжилттэй холбоотой үйлчилдэг болж эхэлсэн гэсэн үг. Яг тэр иргэний бүх мэдээллийн хуулийн этгээдийн бүх мэдээллийн цахимаар үйлчилгээ үзүүлдэг болсон байгаа. 
 
Би та бүхэндээ дараагийн танилцуулах зүйл маань энэ улсын бүртгэлийн байгууллагын мэдээллийн сан нь яг Монгол Улсад өнөөдөр хамгийн томдоо буюу 100 орчим террабайт хэмжээтэй дата бааз байдаг. Яг энэ 3.3 сая иргэн 187 мянган хуулийн этгээдийн. Монгол Улсын ерөөсөө ой санамж, энэ нь өөрөө үндэсний ой санамж маань энэ 100 гаруй террабайт дээр хадгалагдаж байна гэсэн үг. Мөн 37 мэдээллийн сан, 400 гаруй offline дэд сан сонгуулийн үйл ажиллагаанд 2100 гаруй файл хэлбэрийн сан ашиглагдаж байгаа. Яагаад 2100 гаруй файл хэлбэрийн санг ашиглагдаж байгаа нь би та бүхэндээ товчхон танилцуулъя. 
 
Монгол Улсын баг, хороон дээр бол мэдээлэл байдаггүй. Цахим нэгдсэн сүлжээ бол одоохондоо хараахан ороогүй байгаа. Нэгдсэн сүлжээ байхгүй байгаа. Яг сонгуультай холбоотойгоор Улсын бүртгэлийн ерөнхий газар бол хэсгийн хороог байгуулдаг. Хэсгийн хороонд дугаар олгодог. Мөн энэ хэсгийн хороодын сонгогчдод зориулсан яг энэ 2100 ширхэг энэ программ хангамжийг бэлдэж өгдөг. Энэ файл хэлбэрийн 2100 санд бэлдэж өгдөг байгаа юм. 400 гаруй offline санал байгаа. Энэ 400 гаруй offline сан маань 330 сум, энэ консулын газрууд дээр ажиллаж байгаа 400 гаруй offline сан буюу яг манай нэгдсэн сүлжээнд шууд ханддаггүй энэ offline хэлбэрийн сангаар ажилладаг. 
 
Тэгэхээр манай бүртгэлийн байгууллага бол яг зорьж байгаа зорилт маань бол энэ 400 гаруй offline санг л байхгүй болгох гэж байгаа юм. Яг 330 сум маань нэгдсэн сүлжээнд холбогдоод 21 аймаг, нийслэлийн 9 дүүрэг маань нэгдсэн сүлжээнд холбогдчих юм бол энэ offline хэлбэрийн санг ашиглахаа болих юм. Ерөөсөө нэгдсэн шууд сүлжээнд холбогдож иргэн, хуулийн этгээддээ үйлчилгээгээ үзүүлдэг болох юм. 
 
Өнөөдөр манай бүртгэлийн байгууллага дээр нийтдээ 42 төрлийн программ хангамж ажиллаж байгаа. Үүнд бол жишээ нь иргэний бүртгэл дээр гэхэд, иргэний улсын бүртгэл дээр гэхэд 10 орчим программ хангамж ажиллаж байна. Эд хөрөнгө дээр мөн 10 орчим. Хуулийн этгээд дээр мөн 10 орчим программ хангамжууд ажиллаж байгаа. Мөн дээрээс энэ 42 дээр манай захиргааны чиглэл дээр хэд хэдэн программууд орсон байгаа юм. Бид одоо манай тавьж байгаа зорилт бол энэ 42 ширхэг энэ олон тооны программ хангамжийг ер нь цөөлье. Иргэний улсын бүртгэлийн бүртгэл хийхэд тэр 10 орчим программаа болъё. Зөвхөн нэг том программтай байя. Хуулийн этгээдийн бүртгэл хийхэд мөн зөвхөн нэг том программтай байя. Эд хөрөнгийн бүртгэл хийхэд нэг л том программтай байя гэдэг асуудлыг тавиад эхнээсээ энэ асуудал шийдэгдээд хэрэгжээд иргэний улсын бүртгэл дээр хийгдээд явж байгаа юм. 
 
Миний дараагийн үндсэн сэдэв маань энэ программ хангамж 2018 онд улсын бүртгэлийн байгууллагаас яг энэ программ хангамжтай холбоотой ямар ямар зүйлүүд хийсэн юм бэ гэдгээ би товчхон Та бүхэндээ мэдээлэл өгье. 
 
Улсын бүртгэлийн ерөнхий газар 2018 оны 6 сарын 13-ны өдөр Засгийн газрын тогтоолоор хуучин Оюуны өмч, улсын бүртгэлийн ерөнхий газар татан буугдаад Улсын бүртгэлийн ерөнхий газар шинээр байгуулагдсан. Яг шинээр байгуулагдсаны дараахан буюу 6 сарын 21-нд манай багц 4 хууль батлагдаад 11 сарын 01-нээс эхэлж хэрэгжиж эхэлсэн. Яг манай энэ шинэ 4 багц хууль маань ерөөсөө гол үзэл баримтлалуудын нэг нь бол “цахим цахим цахим” гэсэн шилжилт рүү нэлээн эрчимтэй орсон. Энэ хүрээнд улсын бүртгэлийн байгууллагаас 2018 онд буюу товчхондоо хэлбэл яг 6 сарын хугацаанд нэлээдгүй ажлыг хийсэн. Жишээ нь, Эрүүл мэндийн яамтай хамтраад регистрийн дугаарыг олгодог болсон. 2019 оны 01 сарын 01-н хүртэл нийслэлийн бүх эрүүл мэндийн байгууллага дээр төрж байгаа иргэдэд шууд регистрийн дугаарыг нь олгодог болсон. 2019 оны 01 сарын 01-нээс улс даяар одоо регистрийн дугаар олгохыг хийж байгаа. 
 
Энэ регистрийн дугаарын гол нэг ач холбогдол нь товчхондоо хуучин яг манай Монгол Улсын хүн амын мэдээлэл, нас баралт, энэ төрсөн хүн амын мэдээлэл ингээд гурван өөр газар, гурван өөр мэдээлэлтэй байдаг байсан. Эрүүл мэндийн яамнаас нэг өөр мэдээлэл гардаг байсан. Статистикаас нэг өөр мэдээлэл гардаг. Манайд бүртгэлээрээ нэг өөр мэдээлэл гардаг. Нэгдсэн нэг мэдээлэлтэй болж өгдөг байсан. Төрийн байгууллага. Тэгэхээр яг энэ нас баралт регистрийн дугаарыг төрсний бүртгэлийн регистрийн дугаар олгосноороо манай энэ төрийн байгууллагууд маань өөрөө төр өөрөө нэг л мэдээлэлтэй болж байгаа. Монгол Улсын хүн амын хувьд. 
 
Дараагийн бидний нэг хийсэн ажил маань энэ Газар зохион байгуулалт, геодези, зураг зүйн газар дээр бүртгэлийн газар эзэмших, ашиглах дээр бүртгэлийн дугаар олгодог болсон. Яг манай бүртгэлийн багц хуулиар буюу хамгийн анх удаа энэ байгууллага хоорондын дундын мэдээллийн сан гэж юу юм. Дундын мэдээллийн сангаар ямар ямар ажлууд хийгдэх юм гэдэг ойлголтыг Улсын бүртгэлийн ерөнхий хуулиар анх удаа хуульчилж өгсөн. Яг энэ хуулийн хүрээнд Газар зохион байгуулалт, геодези, зураг зүйн газартай манайх дундын мэдээллийн сан үүсгээд иргэн газраа эзэмших, ашиглах гэрчилгээгээ авахаар ирэхэд нь. Хуучин бол газар эзэмших, ашиглахын гэрчилгээгээ аваад даамал дээр Газрын албан дээр нэг очоод, дараа нь манай бүртгэлийн байгууллага дээр ирдэг байсан бол энэ дундын мэдээллийн санг үүсгээд 11 сарын 01-нээс бид нар хэрэгжүүлж эхэлснээрээ ерөөсөө иргэн манай бүртгэлийн байгууллага дээр очилгүй Газрын албан дээр очоод эзэмших гэрчилгээгээ авчихна. Яг эзэмших гэрчилгээгээ өгөхөд нь газар зохион байгуулалт манай улсын бүртгэлийн байгууллага хоёр хамтраад шууд бүртгэлийн дугаараа олгочих юм. Дундын мэдээллийн сан дээрээ. 
 
Тэгэхээр иргэн хоёр гурав явдаг байсан маань өөрөө энэ цахимжилт хийснээрээ иргэн нэг удаа нэг төрийн байгууллага дээр очоо эзэмших, ашиглах гэрчилгээгээ авдаг болж байгаа юм. Цаашдаа бид яг энэ дундын мэдээллийн сантай холбоотойгоор яг нотариатдаа дундын мэдээллийн сан үүсгэхээр яг хуулийн хэрэгжилттэй холбоотой хийж байгаа. Төрийн өмчийн бодлого, зохицуулалтын газартай дундын мэдээллийн сан үүсгээд одоо хэрэгжихэд бэлэн журмын төсөл дээрээ суугаад ажиллаж байгаа. Төрийн өмчийг бүртгэдэг болсон. Шинэ хуулиар. 
 
Ер нь төр маань өөрөө хичнээн үл хөдлөх өмчтэй юм. Хичнээн өмчлөлийн газартай юм гэдэг нь яг нэгдсэн нэг бүртгэл байдаггүй байсан. Яг бүртгэлийн багц хуулиар энэ Төрийн өмчийн бодлого, зохицуулалтын газартай хамтраад нэгдсэн нэг бүртгэлтэй болоорой гэдэг даалгаврыг өгсний дагуу ийм дундын мэдээллийн сан үүсгээд авч явж байгаа. 
 
Мөн цаашаа Элчин сайдын яамдтай яг энэ дундын мэдээллийн сангаар юм уу, burtgel.mn-ны системээрээ дамжуулаад мэдээлэл өгдөг болж байгаа. Та бүхэн одоо сүүлийн үед анзаарч байгаа бол Солонгосын Элчин сайдын яаман дээр яг манайтай холбоотой маш их мэдээллүүд, лавлагаа мэдээлэл авах хүсэлт гардаг. Тэгээд хуурамч баримт бичгийн асуудал их гардаг. Солонгосын Элчин сайдын яамтай миний бие уулзсан. Яг энэтэй холбоотойгоор Элчин сайдын яамтайгаа заавал манай иргэн маань Солонгосын визэд орохын тулд манай лавлагааг бариад очихгүйгээр өөрөө цахим хэлбэрээр манай бүртгэл burtgel.mn-ээр хандаад иргэн Баасандоржийн оршин суух хаяг, мөн миний иргэний бүртгэлийн мэдээллийн талаарх холбогдох бүх төрлийн мэдээллийг цахим хэлбэрээр аваад Солонгосын Элчин сайдын яамандаа илгээх нөхцөлийг бүрдүүлсэн байгаа юм. 
 
Мөн цагдаагийн байгууллагатай энэ дундын мэдээллийн санг үүсгэхээр ажиллаж байгаа. Одоо цагдаагийн байгууллага дээр яг эрэн сурвалжлагдаж байгаа хэрэгтнүүд нэлээд тооны хэрэгтнүүд яригддаг. Яг манай энэ бүртгэлийн мэдээллийн сантай холбож өгөөд 330 сум, 152 хороотойгоо холбоо өгөх юм бол тэр эрэн сурвалжлагдаж байгаа гэмт хэрэгтэн маань манай аль нэг нэгжээс мэдээлэл авахад л энэ дундын мэдээллийн сангаараа дамжуулаад улаан гэрэл асаад цагдаагийн байгууллагад мэдэгддэг байхаар ийм асуудлыг мөн цагдаатайгаа хамтраад ярьж байгаа. 
 
Өнөөдөр яг “ХУР” системд холбогдсон яг манай “ХУР” системд холбогдоод манай улсын бүртгэлийн гурван төрлийн суурь мэдээллийг ашиглаж байгаа яг 12 төрийн байгууллага байгаа. Цаашдаа бол энэ 80 гаруй төрийн байгууллага бүгд холбогдохоор одоо эхний шатны ажлуудаа хийгдээд явж байгаа. 
 
Мөн 2018 оны программ хангамжийн хувьд улсын бүртгэлийн байгууллагаас нэгэн шинэ системийг ажиллуулсан байгаа. Энэ маань өөрөө та бүхэн мэдэж байгаа. Burtgel.mn буюу бүртгэлийн цахим үйлчилгээний системийг 11 сарын 01-ний өдрөөс эхэлж хэрэгжүүлж эхэлсэн байгаа. 
 
Энэ нь өөрөө нээлттэй мэдээллийн сан болон цаашлаад улсын бүртгэлийн тодорхой төрлийн бүртгэлүүдийг энэ burtgel.mn-ээр дамжуулж энэ үйлчилгээг үзүүлж байгаа юм. 
 
Өнөөдрийн байдлаар энэ 11 сарын 01-нээс эхэлснээс хойш нийтдээ бүртгэл burtgel.mn-ээр дамжуулаад лавлагаа мэдээллийг 4536 лавлагаа мэдээлэл авсан байна. Хандалт нь нийтдээ 182 мянга 458 иргэн хандсан байна. Иргэний үнэмлэхийг бид нар 3 сарын 19-нөөс иргэний үнэмлэхийг яг энэ burtgel.mn дамжуулаад заавал бүртгэлийн байгууллага дээр ирэлгүйгээр цахимаар захиалдаг болсон. 2 сарын хугацаанд нийтдээ 236 иргэн маань орон зайнаас үл хамаараад офиссоосоо, гэрээсээ, кофешопоос энэ иргэний үнэмлэхээ 236 иргэн захиалж авсан байна. 
 
Энэ бүртгэлийн цахим үйлчилгээний систем буюу burtgel.mn-ээр иргэн, хуулийн этгээд эд хөрөнгийн бүртгэлийн үйлчилгээг цахимаар авах боломжтой болсон ба шууд өнөөдрийн байдлаар 21 бүртгэлийн үйлчилгээг burtgel.mn-ээр шууд хэвлээд авч байгаа. Лавлагааг. Үнэ төлбөргүй авч байгаа. Энэ нь өөрөө QR кодоороо баталгаажиж байгаа. Жишээ нь, банкин дээр очих мэдээллээ Элчин сайдын яаман дээр очих мэдээллээ яг иргэн Баасандорж өөрөө оршин суухаа юм уу, үл хөдлөхтэй эсэхээ яг энэ burtgel.mn-ээсээ шууд үнэ төлбөргүй хэвлэж аваад очоод энэ бүртгэлийн лавлагаагаа үзүүлж байгаа. Ийм үйлчилгээ үзүүлж байгаа. Мөн шууд бусаар буюу 5 төрлийн лавлагааг үзүүлж байгаа. Энэ нь өөрөө захиалгын төрөл садангийн лавлагаа юм уу. Гэх мэтчилэн захиалгын шинжтэй 5 төрлийн бүртгэлийг үзүүлж байгаа. 
 
Мөн нэрийн сан энэ burtgel.mn-ийн нэрийн сан, улсын бүртгэлийн хаягийн жагсаалт, хуулийн этгээдийн улсын бүртгэлийн мэдээлэл, эд хөрөнгийн эрхийн улсын бүртгэл гэх мэт бүртгэлүүдийг шууд үзүүлж байгаа. Мөн энэ нээлттэй мэдээллийн сантай холбоотойгоор манай бүртгэлийн багц хууль дээр анх удаа төр өөрт байгаа мэдээллүүдээ иргэдэд нээлттэй болгож өгсөн. Хуулийн хүрээнд. Тэр нь энэ 187 мянган хуулийн этгээдийн мэдээлэл энэ дээр нээлттэйгээр хүссэн иргэд маань энэ 187 мянган иргэний хуулийн этгээдийн мэдээлэлтэй танилцаж байгаа. Гэхдээ зөвхөн тухайн хуулийн этгээдийн хувьцаа эзэмшигчийн хувь хязгаартай. Энэ дээр байхгүй. Мөн бүртгэлийн дугаар нь хязгаартай. Бусад бүх мэдээлэл 187 мянган төрийн хуулийн этгээдийн мэдээлэл энэ дээр нээлттэй байгаа. 
 
Үйлчилгээний хүртээмжийн талаар. Бүртгэлийн байгууллага үйлчилгээний хүртээмжийн талаар Та бүхэндээ танилцуулъя. 
 
Саяын Та бүхэндээ би burtgel.mn-ийн цахим системтэй холбоотойгоор бас нэг зүйлийг нэмэлтээр хэлэхэд улсын бүртгэлийн байгууллага маань энэ яг цахим системээ ашиглаад тоон гарын үсгээр бүртгэлийн үйлчилгээг үзүүлж эхэлсэн байгаа. Жишээ нь, нотариатын байгууллагатай, Татварын ерөнхий газартай, гаалийн байгууллагатай гэсэн зарим байгууллагатай нь ийм тоон гарын үсгээр дамжуулаад бүртгэлийн үйлчилгээг үзүүлж байгаа. Мөн Геодези, зураг зүйн газартай газар эзэмших, ашиглахын бүртгэлийн дугаарыг буцааж баталгаажуулж өгөхдөө бүртгэгч маань өөрөө тоон гарын үсгийг ашиглаад бүртгэлийн дугаараа өгч байгаа. Нийтдээ 220 бүртгэгч манай цахим гарын үсгийн тухай 2013 онд батлагдсан. Яг энэ цахим гарын үсгийн тухай хэрэгжилтийг яг бүрэн хангаад явж байгаа. 
 
Мөн иргэний үнэмлэхийн тоон гарын үсэгтэй холбоотой зүйл гэхээр иргэний үнэмлэхэд ийм чип байдаг. Чип дотор тоон гарын үсгийг шивж хийх нөхцөл боломжийг бүрэн хангасан байгаа. Одоо яг Засгийн газраас юм уу, яг бодлогын түвшинд энэ тоон гарын үсгийн шийдлийг гаргачих юм бол иргэд маань заавал тэр флаш дээр тоон гарын үсгээ авч явах шаардлагагүй. Тэр иргэний цахим үнэмлэхийнхээ чип дотор тоон гарын үсгийг шивээд өгчих боломжтой болсон. Ингэснээрээ өөрөө иргэний цахим үнэмлэхийн маань хэрэглээ өндөрсөх юм. 
 
Үйлчилгээний хүртээмжийн талаар. Өнөөдрийн байдлаар яг улсын бүртгэлийн байгууллагаас. Түрүүн би хэлсэн. 330 сум, 21 аймаг дээр бүртгэлийн үйлчилгээг үзүүлэхээс гадна энэ ТҮЦ машинаар үзүүлж байгаа, нэг цэгийн үйлчилгээгээр үзүүлж байгаа бүртгэлийн цахим үйлчилгээний системүүдээр үзүүлж байгаа ийм нөхцөл боломжууд нь өдөр ирэх тусам ихсэж байгаа гэдгийг товчхон танилцуулчихъя. 
 
Мөн нийслэлийн төрийн үйлчилгээний нэг цэгийн энэ Драгон, Дүнжингарав, Оргил, Мишээл төвүүд дээр манай бүртгэлийн байгууллага нийслэлийн Мэдээллийн технологийн газар, Үндэсний дата төвтэйгөө хамтраад нэгэн үйлчилгээг сая нэг сарын өмнөөс хэрэгжүүлж эхэлсэн байгаа. Энэ нь өөрөө төр өрт байгаа мэдээллээ нэхэхгүй юмаа гэдэг зүйлийг бид нар бүртгэлийн багц байж батлагдаад ярьж эхэлсэн. Яг өнөөдөр энэ 4 төв дээр маань төрийн 25 байгууллагын 325 нэр төрлийн үйлчилгээг үзүүлдэг. Үүнээс яг 16 байгууллагын 157 нэр төрлийн үйлчилгээн дээр үйлчилгээ үзүүлэхээр эргэн ирэхэд төр өөрөө өөрт байгаа мэдээллээ нэхэхгүй болсон. Тухайн 150 төрлийн үйлчилгээн дээр иргэнээс ямар ч бичиг баримт нэхэхгүй болсон. Иргэн маань өөрөө ирээд хурууны хээгээ уншуулаад шууд төрөөс хүссэн мэдээллээ, хүссэн үйлчилгээгээ авдаг боломж нь бүрдсэн энэ 4 төв дээр ажиллаж байгаа. 
 
Би Та бүхэндээ ганцхан жишээ хэлэхэд хуучин бол яг энэ үйлчилгээ эхлэхээс өмнө халамжийн. Машиныхаа татварыг төлөхөөр иргэн Баасандорж заавал өөрөө цахим үнэмлэхээ үзүүлээд, заавал цахим үнэмлэхийнхээ хуулбарыг үзүүлж байж үйлчилгээгээ авдаг байсан. Одоо бол машиныхаа татварыг төлөхдөө Дүнжингарав дээр очиход хурууны хээгээ уншуулаад л өөрийгөө таниулчихна, татвараа төлчихнө. Мөн халамжийн газар дээр хуучин жирэмсэн эмэгтэй очоод манай бүртгэлийн байгууллагаас тодорхойлолтоо аваад 2 мянган төгрөг төлөөд, дараа нь халамжийн газар очиж халамжийн үйлчилгээгээ авдаг байсан. Одоо энэ үйлчилгээ хэрэгжиж эхэлснээрээ шууд тухайн жирэмсэн эх маань халамжийн газар очоод л өөрийгөө таниулаад л лавлагаа мэдээлэл, өөрийнхөө бүртгэлийн мэдээллээ авах юм. Тэгэхээр иргэнд өөрт нь өөрөө тэр 2 мянган төгрөг төлж бүртгэлийн байгууллагаас лавлагаа мэдээлэл авахаа больж байгаа юм. 
 
Дараагийн сэдэв маань цахимжуулахтай холбоотой мэдээллээ товч хүргэе. 2018 онд хийсэн. Улсын бүртгэлийн байгууллагаас нийтдээ хуулийн этгээдийн улсын бүртгэлийн эх нотлох баримтуудыг цахимжуулж дууссан байгаа. 100 хувь. Эд хөрөнгийн эрхийн улсын бүртгэлийн эх нотлох баримтыг 100 хувь цахимжуулж дууссан. Иргэний улсын бүртгэлийн 3 сая гаруй хуудас архивын нотлох баримтыг 2019 оны 8 сарын 01-н гэхэд 100 хувь цахимжуулаад дуусахаар байгаа. 
 
Тэгэхээр нөгөө миний түрүүний хэлсэн улсын бүртгэлийн суурь гурван бүртгэл болох Монгол Улсад байгаа энэ 110 сая орчим хуудас материалыг бид 100 хувь цахимжуулж дууссанаараа яг энэ дижитал шилжилтийн яг энэ төрийн байгууллагуудын цахим хэлбэрээр үйлчилгээ үзүүлэх нөхцөл байдал нь 100 хувь бэлэн болж байгаа юм. 
 
Улсын бүртгэлийн байгууллагаас техник хангамжтай холбоотойгоор 2018 онд иргэд рүү чиглэсэн ямар ямар ажлыг хийсэн юм бэ гэдгээ та бүхэндээ товч танилцуулъя. Бүртгэлийн байгууллагаас бүртгэлийн нэгдсэн сүлжээнд нийслэлийн 152 хороо, 43 сумыг холбож өгсөн байгаа, 2018 онд. Яг 2018 оны 7 дугаар сарын байдлаар нийтдээ 30 сум нийслэлийн 108 хороо л холбогдсон байсан. 30 сум гэдэг нь үндсэндээ 21 аймаг л нэгдсэн сүлжээнд холбогдсон байсан. Үүнийг бид нар 43 сум болгож нэмж өгсөн байгаа. Нийслэлийн 152 хороог бүгдийг нь буюу 100 хувь онлайнд сүлжээнд холбож өгсөн байгаа. Ингэснээрээ ямар давуу ач холбогдолтой вэ гэхээр яг алслагдсан сумдад байгаа иргэд маань, сумдын иргэд маань заавал хоёр зуу, гурван зуу километр туулж ирээд аймгийн төвөөс үйлчилгээ авахгүй. Бид нар судалгаа хийж үзсэн байгаа. Энэ дээр. Яг энэ үйлчилгээг эхлүүлэхдээ. Яг нэг иргэн маань аймгийн төв рүү ирэхдээ хоёроос хоёр зуун километр зам туулж ирээд, 10 мянгаас 300 мянган төгрөгийн зардал гаргадаг юм билээ. Мөн 8-аас 15 цагийн цаг зарцуулдаг. Яг энэ онлайн сүлжээнд 330 сум маань холбогдож эхэлснээрээ яг энэ бүх байдал иргэдэд маань хэмнэлттэй болох юм. Иргэн маань иргэний улсын бүртгэлийн 15 үйлчилгээгээ шууд суман дээрээсээ авдаг болох юм. 
 
Энэ жил 2019 оны 01 сарын 16-ны өдрийн Засгийн газрын өргөтгөсөн хуралдаанаар 2019 оныг иргэн төвтэй төрийн үйлчилгээний жил болгон зарласан. Яг энэ үйлчилгээний хүрээний 2019 онд улсын бүртгэлийн байгууллагаас нэлээдгүй ажлыг хийхээр төлөвлөсөн байгаа. Манай бүртгэлийн багц хуулийн яг гол үзэл баримтлал маань өөрөө энэ иргэн төвтэй төрийн үйлчилгээг түлхүү хийх тал руу нь нэлээд чиглэсэн байгаа. 
 
2019 онд бид нар программ хангамжтай холбоотойгоор хэд хэдэн ажлыг хийхээр төлөвлөсөн байгаа. Энийг та бүхэндээ би товч танилцуулъя. Бидний хамгийн нэгдүгээрт хийх гэж байгаа ажил маань энэ notification center буюу сануулгын системийг нэвтрүүлэхээр хэрэглэж байгаа. Энэ нь өөрөө өөрөөр хэлбэл ямар ажлуудыг хийх вэ гэхээр бүртгэлийн бүх үйл ажиллагааг л иргэддээ сануулдаг. Таны бүртгэл тийм цаг хугацаанд явж байна. Тэд хоногийн дараа та бүртгэлээ ирээд аваачээ гэдэг системийг нэвтрүүлэх гэж байгаа. 
 
Ганцхан жишээ хэлэхэд гадаад паспорт жишээ нь иргэд маань заавал гадаад паспортынхаа хугацаа дууссаны дараа, эсвэл маргааш гадагшаа явахдаа гадаад паспортынхаа хугацааг хардаг. Тэгээд яг нөгөө хугацаа нь дууссан гадаад паспорттай байгаа учраас нөгөө их яаруу давчуу гадаад паспортоо захиалдаг. 
 
Тэгэхээр бид яг энэ системийг ашиглаад иргэн Баасандоржийн гадаад паспорт дуусахаас гурван сарын өмнө нэг сануулъя. Таны гадаад паспорт дуусахад гурван сарын хугацаа дутуу байна. Та ирж гадаад паспортоо шинэчилнэ үү. Дараа нь нэг сарын дараа мөн адил таны гадаад паспорт дуусахад нэг сарын хугацаа дууссан байна. Та яаралтай ирж бүртгэлээ хийлгэнэ үү гэсэн сануулгын системийг хэрэглэе гэж байгаа. Мөн иргэний үнэмлэх дээр яг энэтэй адилхан. Үл хөдлөхийн бүртгэл дээр яг адилхан. Таны бүртгэл хийгдсэн байна. Баталгаажсан байна. Та тэдэн сарын тэдний өдөр ирж бүртгэлээ авна уу гэсэн. Яг энэ сануулгын системийг хийхээр зорьж байгаа. 
 
Мөн улсын бүртгэлийн 30 төрлийн үйлчилгээг цахимаар авахаар бэлтгэл ажлыг хангаж байгаа. 2018 онд Засгийн газрын 259 дүгээр тогтоол гарсан. Төрийн байгууллагын ямар ямар үйлчилгээг цахимаар шууд үзүүлдэг болох юм бэ гэдэг. Яг энэ Засгийн газрын тогтоолын хэрэгжилтийн хүрээнд энэ ажлыг хийж байгаа юм. Мөн улсын бүртгэлийн цахим лавлагааны систем буюу burtgel.mn-ийг хөдөлгөөнт төхөөрөмжид суурилсан программ хангамж хийхээр боловсруулж байгаа юм. Энэ нь өөрөөр хэлбэл утасны ухаалаг утсанд зориулсан аппликейшн. Түрүүн Б.Чинбат дарга хэлсэн. Б.Чинбат даргын мэдээллээр бол яг 2019 оны мэдээлэл гарч байна лээ. 4 сая гаруй иргэн гээд. Энэ бол жаахан манайх 2018 оны мэдээлэл байгаа юм шүү. 2018 онд нийтдээ үүрэн холбооны 3.8 сая хэрэглэгч байдаг юм билээ. Үүнээс дата хэрэглэгч нь 2.6 сая. Ухаалаг утас хэрэглэдэг нь 2.4 сая иргэн. 
 
Тэгэхээр энэ иргэд маань өөрөө яг энэ ухаалаг утсаар дамжуулаад төрийн үйлчилгээгээ авахыг их зорьдог болсон. Судалгаагаар энэ яг харагдаж байгаа. Тэгэхээр бид яг энэ улсын бүртгэлийн үйлчилгээг ухаалаг утсанд суурилсан аппликейшн хэлбэрээр үзүүлдэг болъё гэж. Аппликейшн хэлбэрийг бий болгохоор 8 сарын 01-н гэхэд бид нар энэ аппликейшнээ ашиглалтад оруулахаар ажиллаж байгаа. 
 
Тэгэхээр иргэд маань өөрөө ухаалаг утсан дээрээсээ бүртгэлийнх энэ 23 төрлийн лавлагаагаа шууд авдаг болно. Элчин сайдын яам руугаа ухаалаг утсаараа дамжуулаад өөрийн лавлагаагаа шууд явуулдаг болно. Мөн иргэний үнэмлэхээ шууд захиалаад авдаг болно. Мөн 8 сарын 01-н гэхэд гадаад паспортоо ухаалаг утсаараа дамжуулаад шууд авах нөхцөл боломжийг нь бүрдүүлж өгч байгаа юм. Захиалгыг нь. 
 
Одоо миний сүүлийн сэдэв нь энэ техник хангамжтай холбоотой би та бүхэндээ товч танилцуулчихъя. 2019 онд. Түрүүн би та бүхэнд хэлсэн. 39 сумыг холбосон гэж. 2019 онд улсын бүртгэлийн байгууллагаас ADB-гийн Азийн хөгжлийн банктай хамтраад 125 сумыг нэмж холбохоор төлөвлөж байгаа. Мөн аймгийн орон нутгийн удирдлагуудтай яриад 40 гаруй сумыг холбохоор төлөвлөж байгаа. Тэгэхээр яг энэ 160 гаруй, нийтдээ 2019 онд 160 сум нэмж холбогдоно гэсэн үг юм. 
 
Тэгэхээр өөрөөр хэлбэл энэ сумын иргэд маань 2019 оныг дуусахад яг суман дээрээсээ улсын бүртгэлийн бүх төрлийн үйлчилгээг авдаг болно гэсэн үг. Жишээлбэл, Ховд аймгийн Дарви сумын иргэн маань заавал Ховд аймгийн төв рүүгээ ирэлгүйгээр Дарви сумаасаа манай иргэдийн иргэний бүртгэлийн бүх үйлчилгээг авах нөхцөл боломж нь бүрдэх юм. 
 
Би тулгамдаж буй асуудал. Миний сүүлчийн слайд байна. Яг тулгамдаж яг бүртгэлийн байгууллагад өнөөдөр ямар асуудлууд тулгамдаад байгаа юм бэ гэдгээр товчхон та бүхэндээ танилцуулъя. Бүртгэлийн байгууллагууд яг өнөөдөр ингээд би сая 160 сумыг холбочихлоо. 43 сумыг манайх 2018 онд холбочихлоо гээд та бүхэнд танилцуулсан. Яг ингээд сумуудаа холбоод төгсөлтийн тоног төхөөрөмжийг нь хийгээд нөхцөл боломжийг нь 100 хувь хангаад өгөхөөр бид нарт яг одоо өнөөдрийн байдлаар 330 суманд техник, тоног төхөөрөмж хангалтгүй байгаа. 2011 онд л өгч байсан техник, тоног төхөөрөмжүүд өнөөдөр 330 суман дээр хэрэглэгдэж байгаа. Нөтбүүкүүд. Яг техникийн шаардлагаараа 4 жил тутамд компьютер тоног төхөөрөмжийг сольж бай гэсэн шаардлага байдаг юм билээ. Яг энэ шаардлагын дагуу үзэхээр 8, 9 жил ашиглагдсан техник, тоног төхөөрөмжүүд ашиглагдаж байгаа юм . 
 
Мөн мэдээллийн сангийн аюулгүй, хэвийн ажиллагаа хангах асуудал дээр энэ цахим мэдээллийн сангийн хэмжээ ихэссэн. 2018 онд 6 сард Улсын бүртгэлийн ерөнхий газар байгуулагдахад манайд нийтдээ 50 гаруй террабайт мэдээлэл хадгалагдаж байсан бол яг өнөөдөр 100 гаруй террабайт мэдээлэл хадгалагдаж байгаа. Дата санд. 
 
Цахим хэвийн ажиллагааг хангах асуудал мөн асуудалтай байгаа. Манайд өнөөдөр нийтдээ 64 сервер ажиллаж байгаа. Яг мэдээллийн сангийн аюулгүй, хэвийн ажиллагаатай холбоотой. Энэ 64 серверийг 2011 онд Улсын бүртгэлийн ерөнхий газар хүлээлгэж өгсөн байдаг. Тэгэхээр 8 жилийн насжилттай. 4 жил тутам сольж байх ёстой тоног төхөөрөмжийг 8 жил хэрэглэсэн буюу хоёр дахин их үүрэг ролийг гүйцэтгэсэн серверийг хэрэглэж байгаа. 64-өөс 14 сервер нь огт ажиллагаагүй болсон байгаа. 50 сервер нь яг ажиллаж байгаа. 
 
Зүгээр яг энэ сервертэй холбоотой та бүхэндээ би нэг мэдээллийн чанартай хэлэхэд бусад орнуудын бид нар энэ мэдээллийн аюулгүй байдалтай холбоотой асуудлыг судалж үзсэн. Түрүүн Гүржийн туршлагыг ярьсан, Эстонийн туршлагыг ярьсан. Солонгосыг бас нэлээд судалж байгаа. Яг энэ улсууд дээр энэ серверүүдээ гурван хувь хадгалдаг юм билээ. Яг энэ серверээ мэдээллээ хэрэглэж байгаа улсын бүртгэлийн байгууллага дээр чинь манай дээр жишээ авахад яг гурван бүртгэл дээр хэрэглэх серверүүд нь тусдаа нэг. Онцгой байдалд энэ мэдээллийг ашиглана гээд онцгой байдлын үед хэрэглэх нэг серверүүд. 
 
Ер нь ямар ч үе ашиглахгүй зөвхөн хадгалах зориулалттай бүх энэ үндэсний ой санамжаа буюу энэ нийт иргэдийнхээ, нийт хуулийн этгээдийнхээ мэдээллийг хадгалж байх архивын зориулалттай серверүүд тусдаа. Ийм гурван зориулалтын сервер хадгалагддаг юм билээ. 
 
Миний гуравт нь нэг хэлэх тулгамдаж байгаа асуудал бол энэ мэдээллийн технологийн мэргэжилтнүүд буюу мэдээллийн технологийн хүний нөөцийн асуудал манай бүртгэлийн байгууллагад ч төдийгүй нийт ер нь төрийн байгууллагуудад бол энэ асуудал болсон байгаа. Энийг бид агентлагийн дарга нар байнга ярьж байгаа. Нэг хэсэг төрийн байгууллагын цахим IT-гийн ажилтнуудыг хувийн компаниуд буюу банкууд их өндөр цалин амлаад авдаг байсан. Одоо бол надад орж ирээд. Би ажлын шугамаар IT-гийн компанийн захирлуудтай уулзахад IT-гийн компаниуд хүртэл өөрийн мэдээллийн технологийн хүний нөөцөөр хомс болчихсон. Яагаад гэхээр тэр хүмүүс маань бас давхар гадагшаа Япон руу, Америк руу их хүний нөөцөө манайхан алдаж байгаа. Тийшээ 4 мянган долларын цалинтай, 5 мянган долларын цалинтай ажилд гэр бүлээр нь авчихдаг. 
 
Манай байгууллагын хувьд мэдээллийн технологийн газар маань 20 хүнтэй. Би Улсын бүртгэлийн байгууллага дээр 6 сард очоод үүнээс хойш яг өнөөдрийг хүртэл би мэдээллийн технологийн 3 чадварлаг ажилтнаа Япон Улс руу алдсан. Японоос яг санал тавиад 4 мянган долларын цалинтай, гэр бүлээр нь амьдрах нөхцөлийг нь баталгаажуулъя гээд цалин тавиад 3 мэдээллийн технологийн ажилтнаа алдсан. Өнөөдөр манай мэдээллийн технологийн ажилтнууд маань өөрөө 750 мянган төгрөгийн цалин л авч байгаа. 
 
Тэгэхээр би одоо ингээд дижитал шилжилт гэж бид нар их ярьж байна. Цахим аюулгүй байдал гэж ярьж байна. Цахим төрийн үйлчилгээ гэж ярьж байна. Яг энэ аюулгүй байдлыг чинь хангаад ажиллах, яг энэ нөхцөл бололцоог чинь хангаад энэ бүхнийг хариуцах бидэнд хүний нөөц байгаа юм уу, үгүй юу гэдэг дээр их эргэлзээтэй байгаа. Манай байгууллагын хувьд бол ялангуяа. Энэ дээр би өдөр тутам их сэтгэл зовнидог болсон. Тийм учраас энэ манай Цахим бодлогын түр хорооноос энэ мэдээллийн технологийн хүний нөөцийн асуудал дээр онцгой анхаарч Засгийн газартай хамтраад энэ дээр нэгдсэн бодлогоор зүйлүүдийг анхаараач ээ гэдэг үүднээс тогтоолын төсөл дээр саналаа өгсөн байгаа. 
 
Ингээд Та бүхэнд миний мэдээлэлтэй холбоотойгоор асуулт хариултын цаг дээрээ хариултаа би дэлгэрүүлж Та бүхэндээ хариулъя. Та бүхэнд баярлалаа. 
 
Н.Учрал: - Б.Баасандорж даргад баярлалаа. Өнөөдөр Харилцаа холбоо, мэдээллийн технологийн газрын даргын мэдээлэл болоод Улсын бүртгэлийн ерөнхий газрын даргын мэдээллийг бас сонслоо. Тэгээд нөхцөл байдлын талаар бас Та бүхэн маань тодорхой мэдээллүүдийг бас авах нь зөв байх гэдэг утгаар нь энэ мэдээллүүдийг бас сонсгоё гэж бодсон. 
 
Тэгэхээр энэ цахим бодлогын түр хороо бол энэ харилцаа холбоо, мэдээллийн технологийн салбарт нэлээд их сэтгэл гаргаж ажиллах ёстой ийм түр хороо гэж ойлгож байгаа. Тэгэхээр нөхцөл байдал бол бас их амаргүй байгаа. Үнэхээр одоо техникийн хувьд ч гэсэн, төсөв мөнгөний хувьд ч гэсэн. Дээрээс нь үнэхээр одоо төрийн бас цахим шилжилтийг хийхэд ч гэсэн асуудлууд, бэрхшээлүүд нэлээд байгаа. Үүнтэй холбогдуулаад Харилцаа холбоо, мэдээллийн технологийн газрын даргын мэдээлэл, Улсын бүртгэлийн ерөнхий газрын даргын мэдээллээс бас асуух асуулттай гишүүд, мөн үг хэлэх гишүүд байх юм бол бас нэрээ өгье. 
 
Асуулт асуух, үг хэлэх гишүүдийн нэрийг авъя. Б.Пүрэвдорж гишүүнийг нэмээд. Б.Пүрэвдорж гишүүнээр тасалъя. 
 
Л.Энх-Амгалан: - Өнөөдөр Та бүгдийнхээ амрыг айлтгая. Тэгээд өнөөдөр бас энэ Монгол Улсын төрийн дижитал шилжилтийн талаар бас одоогийн өнөөгийн байгаа байдал, цаашид хийх ажлын талаар бас мэдээлэл өгсөнд талархаж байна. 
 
Их чухал мэдээллүүд авлаа. Тэгээд өнөөдөр бол голцуу бид нар дандаа энэ төрийн, Монгол төрийн дижитал шилжилтийн асуудлыг л хөндөж нэлээн ярих шиг боллоо гэж бодож байна. Цаашдаа бол одоо энэ түр хорооны бас нэг анхаарлаа хандуулах ёстой зүйл бол энэ Монголын дижитал шилжилт гэдэг нэг асуудал байна шүү дээ. Тийм ээ. Дижитал шилжилт. 
 
Тэгэхээр энэ дээр аж үйлдвэрийн дөрөвдүгээр хувьсгалд одоо монголчууд бид нар ер нь хэр зэрэг бэлэн байгаа юм? Өнөөдөр нөхцөл байдлууд нь яг ямар байгаа юм? Цаашдаа ер нь энэ аж үйлдвэрийн дөрөвдүгээр хувьсгал одоо Монголд ямар боломжуудыг авчирч, хөгжлийн ямар бололцоог нээх вэ гэдэг ийм хөгжлийн бичиг баримтаа бас бид нар бэлдэх ийм ажлыг энэ түр хороо бас нэлээн анхааралдаа хандуулж ажиллах ёстой гэж би ойлгоод байгаа юм. 
 
Одоо бид нарын хөгжлөөрөө хоцроод байгаа хамгийн гол шалтгаан бол ингээд л энэ нэг ийм том боломж гарч ирсэн энэ аж үйлдвэрийн дөрөвдүгээр хувьсгал гэж том боломж гарч ирсэн. Энэ боломжийг ашиглаж бид нар энэ хөгжлөөрөө бусад улс орноос илүү алхах ийм боломж монголчуудад би байгаа гэж бодож байгаа. 
 
Ер нь бол манай Монгол Улсын чинь бас нэг нүүр тахалдаг салбар нь энэ мэдээлэл технологийн салбар шүү дээ. Тийм ээ. Мэдээллийн технологийн хөгжлийн индекс гэдэг индексээр бол энэ бүс нутгийнхаа хэмжээнд бас манайх гайгүй дээгүүр бичигддэг, дээгүүр эрэмбэлэгддэг ийм улс. Тэгэхдээ яг энэ дээрээ үндэслээд, энэ давуу тал дээрээ үндэслээд бид нар Монгол Улсын цахим шилжилтийн асуудал, Монгол Улсын цахим шилжилт буюу аж үйлдвэрийн дөрөвдүгээр хувьсгалын бодлогын бичиг баримтаа бэлтгэх ийм зайлшгүй шаардлага өнөөдөр үүссэн байна л гэж бодож байгаа. Тийм ээ. 
 
Өнөөдөр улс орнууд бол хиймэл оюун ухааны асуудлууд. Нөгөө bigdata гэж байгаа том датаны асуудлууд. Роботчлолын асуудлууд гээд яг ингээд энэ аж үйлдвэрийн хувьсгал, “Аж үйлдвэржилт 4.0” гэсэн энэ хөгжлийн концепциудаа бүх улс орнууд зарлаад эхэллээ шүү дээ. Тэгэхээр бид нар өнөөдөр хүртэл Монгол Улс энийгээ зарлаж чадаагүй байгаа байхгүй юу. Тэгэхээр энийгээ одоо ойрын хугацаанд энэ хөгжлийн концепцио бид нар зайлшгүй зарлах ийм шаардлагууд бас байгаа шүү гэж нэгдүгээрт нь хэлье гэж бодож байна. 
 
Хоёрдугаарт нь, төрийн монгол иргэн төрөөсөө 360 орчим төрийн үйлчилгээ авахад үүнээс 160 нь дандаа бичиг баримт, лавлагаа мэдээлэл шаардсан ийм төрийн үйлчилгээ байна гэж ярьж байна шүү дээ. Тийм ээ. Одоо өнөөгийн байдал ийм байгаа. 
 
Тэгэхээр цаашаа бид нар одоо ингээд ямар хугацаанд ер нь одоо энэ Монголын төр хэзээ ингээд яаж бүрэн хэмжээнд энэ цахим шилжилтэд орж дуусна гэж төлөвлөж байгаа вэ? Та нарын харж байгаа, хийж байгаа төлөвлөгөөнүүд ер нь юу байна? Нэгдүгээрт нь. 
 
Хоёрдугаарт нь, Монгол төрийн одоо энэ цахим шилжилтийг хийж дуусахад ер нь хэр хэмжээний хөрөнгө оруулалтууд, санхүүгийн эх үүсвэрүүд одоо шаардагдах ийм тооцоо, судалгаанууд байна уу? Энэ дээр бас хэлээч. 
 
Дөрөвдүгээрт нь, энэ төрийн байгууллагын ямар үйлчилгээг цахимаар цахим болгох вэ гэдэг дээр нь Засгийн газрын нэг тогтоол байгаа. Тэгэхээр өнөөдөр яг байдал яг ямархуу түвшинд байна. Яг хэдэн жилийн дараа бид нар энэ төрийн, Монголын төрийн энэ иргэндээ үзүүлж байгаа энэ төрийн үйлчилгээ яг цахим хэлбэрт, одоо 100 хувь цахим хэлбэрт шилжих ийм цаг хугацаа бид нарт шаардагдаж байгаа вэ? Энийг ер нь та нар яаж харж байгаа вэ гэж. 
 
Дөрөвдүгээр нь, та бүхэн сая ярилаа. Хүний нөөцийн асуудал гэж. Тэгэхээр энэ хүний нөөцийн асуудлуудыг бол энэ төр, хувийн хэвшлийн түншлэлийн хамтын ажиллагааны хэлбэрээр шийдэх ёстой шүү. Манай төрийнхний нэг буруу чанар байдаг. Юу гэхээр дандаа ингээд өөрсөд дээрээ дандаа маш их том дэд бүтцүүд, давхардсан дэд бүтцүүд байгуулдаг. Энийгээ дундаа ашиглаж чаддаггүй. Ажлын хамтын ажиллагааны уялдаанууд их муу байдаг. Тийм учраас яг энэ мэдээлэл технологийн салбарын компаниудаас өнөөдөр хөл дээрээ боссон учраас энэ төрийн цахим шилжилтэд хамгийн түрүүн үүрэг гүйцэтгэх хүмүүс бол энэ хувийн хэвшлийнхэн шүү. Тийм учраас яг энэ цахим шилжилтийг төр, хувийн хэвшлийн хамтын ажиллагаа. Одоо хамгийн зөв хэлбэр бол…/минут дуусав/
 
Н.Учрал: - 1 минут. Л.Энх-Амгалан гишүүн. 
 
Л.Энх-Амгалан: - Тийм учраас энэ төр, хувийн хэвшлийн хамгийн зөв ажиллагаа бол энэ аутсорсингийн үйлчилгээ хийх. Тийм ээ. Мэдээлэл технологийнхоо үйлчилгээг аутсорсинг хийх. Энэ концессын хэлбэрээр одоо энэ төрийн үйлчилгээ, цахим үйлчилгээгээ төр, хувийн хэвшилтэйгээ хамтарч хийх ийм зайлшгүй ийм шаардлагууд бас байгаа шүү. Энийг та бүхэн бүгдээрээ бас анхаарч ажиллах ёстой шүү гэсэн нэг ийм зүйлүүдийг л хэлье гэж бодож байна. Тэгээд түрүүнийхээ асуусан асуултад хариулт авъя. 
 
Н.Учрал: - Л.Энх-Амгалан гишүүний асуултад ажлын хэсэг хариулна. Харилцаа холбоо, мэдээллийн технологийн газрын дарга Б.Чинбат. Ажлын хэсгийн 4 дүгээр микрофоныг өгье. 
 
Б.Чинбат: - Л.Энх-Амгалан гишүүний асуултад хариулъя. Харилцаа холбоо, мэдээллийн технологийн газрын дарга Б.Чинбат. 
 
Тэгэхээр нэгдүгээрт, энэ 160 лавлагаа мэдээлэл шаарддаг төрийн үйлчилгээнүүд цахим хэлбэрт хэзээ шилжих вэ, ямар хэмжээний хөрөнгө оруулалт шаардагдаж байгаа вэ гэсэн асуулт байна гэж ойлголоо. 
 
Тэгэхээр энэ дээр бид хоёр үе шаттай явъя гэж тооцож байгаа юм. Эхний ээлжид сая миний танилцуулгад цухас дурдагдсан. Засгийн газрын 149 дүгээр тогтоол гарсан байгаа. Тэгээд 149 дүгээр тогтоол дээр ерөнхий агуулга нь юу байгаа вэ гэхээр ерөнхийдөө хоёр үндсэн зарчим байгаа юм. Нэгдүгээрт, төрийн байгууллагууд дээр очиж энэ лавлагаа, үйлчилгээ авдаг юмыг болъё. Одоо төрийн front office буюу төрийн оператороор дамжуулж авдаг болъё гэсэн хамгийн эхний зарчим нь. 
 
Хоёр дахь зарчим нь болохоор төрд байгаа, өөртөө байгаа мэдээллийг иргэнээс шаардахгүйгээр тэртээ тэргүй мэдээлэл солилцооны “ХУР” систем гарсан учраас “ХУР” системээр байгууллагууд хоорондоо мэдээллээ солилцоод иргэндээ хүндрэл чирэгдэлгүйгээр үйлчилдэг бол гэсэн ийм тогтоол байгаа. Тэгээд энэ тогтоолын бэлтгэл ажлын хүрээнд Л.Оюун-Эрдэнэ сайдаар ахлуулсан ийм ажлын хэсэг ахалж байгаа. Мөн Цахим бодлогын түр хорооноос Н.Учрал дарга болон Ж.Энхбаяр гишүүн бас энэ ажлын хэсэгт орж ажиллаж байгаа. Тэгээд энэ дээр бэлтгэл ажлыг хангах одоо гурав дөрвөн ажлын хэсэг гарсан ажиллаж байгаа. Тэгээд 10 сарын 01-н гэхэд энэ хэлбэрт шилжүүлэхээр бид зорин ажиллаж байна. 
 
Тэгээд төрийн операторын горимд шилжсэний дараа үүнийг одоо тэр гар утас руу шилжүүлэх буюу эсвэл нэгдсэн портал руу шилжүүлэх нь бас харьцангуй богино хугацаанд. Болж өгвөл бүр нэг жилийн хугацаанд ч юм уу хэрэгжих ийм боломжтой ажил гэж үзэж байгаа юм. 
 
Яг энэ 100 хувь цахим шилжилт гэдэг бол зөвхөн одоо мэдээлэл, технологи гэхээсээ илүү нөгөө байгууллагуудын өөрсдийнх нь бас одоо хүсэлт зориг, тэгээд мөн одоо ингээд арга барил, их олон хүчин зүйлээс хамаарч байгаа. Тэгэхдээ энэ дээр бид аль болох богино хугацаанд хийх. Эхний үр дүн бол энэ 10 сарын 01-нд гарна. Тэгээд мобайл болон тэр портал хувилбар бол бас энэ 10 сараас хойш нэг жилийн дотор гарах боломжтой гэж ингэж үзэж байгаа. 
 
Яг энэ front office-ийн энэ горимд шилжихэд бидний тооцоолсноор 30 орчим тэрбум төгрөг шаардлагатай гэж үзэж байгаа. Үүнээс 6 тэрбум нь энэ жил суучихсан байгаа. Тэгээд ирэх жилийн төсөв дээр бол 23 орчим тэрбум төгрөг бол урьдчилсан байдлаар шаардлагатай байгаа. 
 
Тэр концесстой холбоотой асуудлаар бол энэ Засгийн газрын бас 411 дүгээр тогтоол гарсан. Тэгээд энэ front office-ийн горимд шилжүүлэх болон мөн энэ төрийн байгууллагуудын энэ үйлчилгээнүүдийг цахим хэлбэрт шилжүүлэхдээ концессын зарчмаар энэ хувийн хэвшлүүдийн, одоо төр, хувийн хэвшлийн хамтын ажиллагаагаар бас энийг хийхээр энэ Засгийн газрын тогтоол гарсан байгаа. 
 
Мөн зөвхөн энэ мэдээлэл, технологи, программ хангамж гэхээсээ гадна бас энэ front office буюу тэр операторын горимд шилжих тэр хэлбэрийг бас төрийн үйлчилгээгээр үзүүлэх ийм боломжтой гэж бид харж байгаа. Тэгэхдээ энийг одоо энэ 10 сарын 01-ндээ чадахгүй байх. Тэгэхдээ цааш цаашдаа энэ төрийн операторын үйлчилгээг мөн одоо хувийн хэвшил, одоо манай банкууд, үүрэн холбооны операторууд гэдэг юм уу, ийм туршлагатай газруудтайгаа бас хамтраад одоо энэ операторуудыг бас аутсорсинг маягаар бас хийж болно гэж тооцож байгаа. 
 
Н.Учрал: - Л.Энх-Амгалан гишүүн тодруулж асууна. 
 
Л.Энх-Амгалан: - Миний анхны түрүүний хэлсэн санаа бол одоо ганцхан бид нар төрийн энэ дижитал шилжилт яриад байгаа байхгүй юу. 
 
Тэгэхээр Б.Чинбат дарга бол одоо мэдээлэл технологийн агентлагийн дарга хүн.  Монгол Улсын мэдээлэл технологийн агентлагийн дарга. Тэгэхээр Монгол Улсын аж үйлдвэрийн дөрөвдүгээр хувьсгалын газрын зураг өнөөдөр бэлэн болсон уу? гэж би асуугаад байна шүү дээ. Бүх улс орнууд энэ “Аж үйлдвэр 4.0” гэдэг энэ хөгжлийнхөө концепцуудыг зарлачихлаа шүү дээ. Зарлачихлаа. Тэгэхээр энэ талаар одоо та нарын яг хийж байгаа ажлууд ер нь юу байна вэ? 
 
Н.Учрал: - Ажлын хэсэг хариулна. Б.Чинбат дарга тодорхой хариулаарай. Тэр аж үйлдвэрийн дөрөвдүгээр хувьсгалд бэлтгэх асуудлаар яг ямар бодлого баримталж байгаа вэ? 4 дүгээр микрофон. 
 
Б.Чинбат: - Бодлогын бичиг баримттай холбоотой бид бас энэ харилцаа холбооны хөгжлийн талаар төрөөс баримтлах бодлогын бичиг баримтыг 2017 оны 2 сард мөн Засгийн газраар батлуулсан байгаа. 
 
Тэгээд энэ аж үйлдвэрийн дөрөвдүгээр хувьсгал яригдаж байгаатай холбогдуулаад энэ бодлогын бичиг баримтдаа цаашдаа сайжруулах энэ ажлууд одоо бас бид хэд судалж байгаа. Мөн харилцаа холбоо, шуудан, радио долгионы энэ багц хуулиуд бас Их Хурал дээр хэлэлцэгдээд маргааш эцсийн хэлэлцүүлэгт орно. Тэгэхээр энэ дээр бас энэ кросс сектор буюу бусад салбаруудын оролцоог яаж энэ мэдээлэл технологийн тусламжтайгаар энэ хөгжлийг хангах вэ гэсэн бүхэл бүтэн нэг бүлэг ороод явж байгаа. 
 
Мөн хоёр сарын өмнө цахим засаглал гээд. Тэгэхдээ энэ бол нөгөө төрийн дижитал шилжилттэй холбоотой. Цахим засаглал гээд бас бодлогын бичиг баримт бас батлагдсан байгаа. Тэгэхээр яг энэ аж үйлдвэрийн…/минут дуусав/
 
Н.Учрал: - Аж үйлдвэрийн дөрөвдүгээр хувьсгалд бэлтгэх талаар манай улс бол Их Хурлын бас нэг тогтоолтой болохгүй бол болохгүй ээ гэдгийг би бас дэмжиж байгаа юм. Л.Энх-Амгалан гишүүн бас сая хэллээ. Үнэхээр бас аж үйлдвэрийн дөрөвдүгээр хувьсгалд Монгол Улс хэрхэн бэлтгэх юм бэ. Ямар бодлого баримтлах юм бэ. Дээрээс нь аж үйлдвэрийн дөрөвдүгээр хувьсгал хүний нөөцийн хувьд хэрхэн бэлтгэгдэх вэ гэдэг л хамгийн том асуудал шүү дээ. 
 
Тэгэхээр энэ дээр одоо та бүхэн ажиллахгүй бол. Зөвхөн техникийн хувьд одоо ингэж ажиллаад. Томоохон бодлого бол байхгүй байвал болохгүй. Тэгэхээр аж үйлдвэрийн дөрөвдүгээр хувьсгалд бэлтгэх тэр 4.0-д бэлтгэх нэг бие даасан тогтоолтой, хуультай, дүрэмтэй, журамтай болж байж энэ боловсролын салбар хүртэл өөрөө бас дагаж явах ёстой гэж ингэж ойлгож байгаа. 
 
Тэгээд энд цаашдаа бас тийм ээ, анхаараарай гэж. Үндэсний хөгжлийн газраас хүн байна уу? Байхгүй. Ер нь манай улсад чинь Үндэсний хөгжлийн газар гэдэг газар чинь одоо энэ харилцаа холбооны салбар манай салбар биш гэж ингэж ойлгоод байгаад байгаа юм шиг байгаа юм шүү дээ. Уг нь одоо энд ирээд сууж байх ёстой л доо. Тийм. Дараагийн ажлын хэсгийн хурал дээр Үндэсний хөгжлийн газраас Үндэсний хөгжлийн газар, Оюуны өмчийн газар. Тийм ээ. Энэ чинь энэ салбарууд бүгдээрээ ирэх ёстой. Боловсролын яамны төлөөллүүд заавал ирэх ёстой шүү дээ. Аж үйлдвэрийн дөрөвдүгээр хувьсгал бол тэр чигээрээ боловсролын салбартай холбоотой шүү дээ. 
 
Л.Болд гишүүн. 
 
Л.Болд: - Баярлалаа. Ингээд манай түр хороо ямар ч байсан ажиллах чадвартай болсонд баяр хүргэе. Тэгээд ойрын үед энэ чухал асуудлаар мэдээж дорвитой хэлэлцүүлгүүд хийгээд ер нь бол чиглэлийг нь гаргаж өгөх байх гэж найдаж байна. Яагаад гэвэл үнэхээр олон жил хүлээгдсэн түр хороо бол энэ л дээ. Уг нь Байнгын хороо ч байж болохоор. 
 
Тэгэхдээ ер нь бол бид ажлаа сайн хийчих юм бол одоо Монгол Улсад яг энэ ирээдүйн хөгжлийн хамгийн зангилаа болсон энэ асуудлыг нэг шийдэхэд яг бас бодитой нөхцөлийг бүрдүүлчих бололцоо бидэнд байна гэж харж байгаа. Энэ манай түр хороонд бас олон олон гишүүд багтсан байгаа. Одоо ч гэсэн өнөөдөр ирц сайтай. Маш идэвхтэй үр дүнтэй хуралдах ийм бололцоотой байх гэж харж байгаа юм. 
 
Тэгээд энэ танилцуулгуудыг сонслоо. Тэгээд дараа дараагийн удаа танилцуулга хийхдээ яг хугацаа тогтооё. Дарга аа. Яг 15 минут. Тэгээд л нэг хүн нь гараад л ингээд 30 минут яриад. Бүх цагийг. Энэ танилцуулгыг би тэгээд тараачихвал уншчихна шүү дээ угаасаа. Тэгээд ерөнхийдөө анхааруулах юмыг анхааруулчихгүй бол. Маш үр ашиггүй. Ингээд байх юм бол Түр хорооны дараагийн хуралд чинь хүн ирэхгүй шүү. За тэртээ тэргүй эхлээд нэг цаг танилцуулга явна. Тэр хооронд нь байж байгаад очъё гээд л. Тийм ээ. Тэгэхээр та нэг үр дүнгээ бодож яг нэг цаг. Одоо энэ чинь Цахим түр хороо шүү дээ. Цахимаар бидэнд асуудлуудаа танилцуулаад. Саналуудыг аваад. Хуралдахдаа бол ерөөсөө тэгээд нэг дээд тал нь нэг цаг. Цаг гучин минут. Тийм ээ. Тэгээд маш ойлгомжтой, маш сайн. Үнэхээр одоо Их Хуралд нэг. Одоо Монгол Улсдаа үлгэр жишээ үзүүлмээр байна шүү дээ. Тэгээд эд нарын туслалцаа авъя. Энэ мэргэжлийн байгууллагуудын. 
 
Тэгээд Их Хурлын хороо, Байнгын хороо, Түр хороо дотроо яаж одоо тийм ээ үйл ажиллагаагаа цахимжуулж, үр бүтээлтэй. Хоорондоо ингээд санал асуулгууд, санал хураалтууд эд нараа цөмөөрөө хийчхэж байя л даа. Бид нарын гар утас руу ороод л байна. Бид нар саналаа бичээд явуулчихна. Саналаа өгөөд л явуулчихна. Тийм ээ. 
 
Ингээд энэ дээр нэг жаахан одоо нэг шинэчлэлийг цөмөөрөө үлгэрлэмээр байна. Тэгэх юм бол энэ яг тийм бодитой зүйл харагдах гээд байгаа юм. Энэ танилцуулгуудтай холбогдуулаад би зүгээр нэг зүйлийг жаахан эргэлзээд байгаа юм. Ингээд одоо жишээ нь гадаадын туршлага гэдэг бол чухал л даа. Одоо үнэхээр хамгийн зөв туршлагаа өнөөдөр яг Монголд тохирсон тэр туршлагаа аваад л хэрэгжүүлэх чиглэлээр ажиллах хэрэгтэй байхгүй юу. Би заавал өнөөдөр Монгол онцлогтой гээд л тэгээд нэг тийм шинэ дугуй зохиох гээд байх үнэхээр шаардлага байхгүй шүү дээ. Тэгээд энэ олон жилийн. Одоо бид чинь гучин жил гадаадын туршлага судаллаа. Тэгээд эндээс хэнийх нь болох, хэнийх нь болохгүй гэдгээ бол ялгамаар байгаа байхгүй юу. 
 
Одоо энэ жишээ нь за нэгд нь Английг судална гэж байна. Англи чинь бол өөрөө Их Британи. Бас нэг холбооны зарчмаар улс. Тийм ээ. Дотроо олон бүрэлдэхүүн хэсэгтэй. Манатай тохирох уу, үгүй юу. 
 

Дараа нь, Сингапур гэж байгаа. Сингапур чинь бол зүгээр нэг хот шүү дээ. Яах вэ улс нэртэй л болохоос биш хот байхгүй юу. Тэгэхээр манайд бас тохирох уу, үгүй юу гэдэг дээр бас эргэлзээтэй байгаа байхгүй юу. 
 

Эстони бол ойрхон сонсогдож байгаа юм. Яагаад гэвэл энэ адилхан хуучин коммунист байсан улс. Адилхан энэ шилжилтийн эдийн засаг. Адилхан газар нутагтай унитар улс. Тэгээд хамгийн гол нь амжилттай. Маш амжилттай. Яг энэ дээр бол үнэхээр бодитой. Тэр асуудлуудыг нь би ч гэсэн нэг айлчлалаар очоод бас ерөнхийдөө нэг тийм өөр чиглэлээр байсан учраас яг энийг нь тогтож судлаагүй. Гэхдээ бол ерөнхий ингээд сонсоод байхад ер нь Монголд аваад хэрэглэчхэд нэг их буруудахгүй. Одоо тэгээд сонгуулиа хүртэл электрон өгчхөж байгаа шүү дээ. Манайх шиг ийм тархай бутархай ард түмэн бол үнэхээр сонгуулиа электрон өгдөг болмоор байгаа байхгүй юу. Сингапурын тэр электрон сонгууль гэдэг бол үнэхээр гайхамшигтай. Ингэх юм бол бид нар бол ерөөсөө энэ сонгуулийн хууль хийж байгаа бүх ажлын хэсгийн дарга нь байж байна. Энэ гишүүд нь ихэнх нь байж байна. 
 

Бид энийг нэг ойлгоод авчихвал дараагийн хурал дээр нэг электроноор сонгууль явуулах. Тийм ээ. E-vote. Энийг нэг танилцуулаад сонсчихмоор байгаа юм. Тэгээд энэ Сонгуулийн хуульд тусгачих арга байна уу, үгүй юу. Үнэхээр манай энэ муухай энэ сонгуулийн луйвар, булхай. Энэ бүх юмыг ингээд нэг алга болчихмоор байгаа байхгүй юу. Тэгээд энэ туршлагууд дээрээ нэг жаахан тодорхой яриад. Аль улсаа яг үнэхээр бид нар дагах гээд байгаа юм бэ? Тийм ээ. Тэгээд би нэг минут. Дараа нэг асуулт байгаа. 
 

Н.Учрал: - Тэр сонгуулийн электрон системийн талаар. Хариулт. Ажлын хэсгээс хэн хариулах вэ? Б.Чинбат дарга. 4 дүгээр микрофон. 
 

Б.Чинбат: - Л.Болд гишүүний асуултад хариулъя. Тэгэхээр энэ дижитал шилжилтийн загварууд дээр бид хэд тэр Их Британи, Сингапур гээд олон улсуудыг бас судалж үзсэн. Тэгээд яг таны хэлсэнчлэн манайд хамгийн одоо тохиромжтой загвар нь бол Эстонийн загвар гэж үзсэн. Тэгээд бид 2017 оноос энэ Эстонийн e-Government Academy гэж байгаа. Академиас бас зөвлөх үйлчилгээ аваад энэ академийнхантай санамж бичиг байгуулаад хамтраад ажиллаж байгаа. 
 

Тэгээд одоо бидний хийгээд байгаа энэ “ХУР” систем “Дан” систем. Мөн энэ хууль эрх зүйн орчны өөрчлөлт гэх мэт энэ зүйлүүд бол. За мөн зөвлөхүүдийн зөвлөмжийн дагуу гэх юм уу даа. Тэгээд ерөнхийдөө бол ижилхэн энэ суурь платформуудыг нь бас сайжруулах замаар ингээд нутагшуулаад явж байгаа. Тэгэхээр Эстонийн загвар бол одоо манай Монголын хувьд бол хамгийн тохиромжтой загвар гэж бид үзэж байгаа. Энэ дээр бас санал нэгтэй байна. 
 

Тэр цахим сонгуультай холбоотой. Тэгвэл дараагийн хурал дээр бид яг энэ Монгол Улс хэрхэн хэрэгжүүлж болох талаар бид саналаа бэлдээд танилцуулъя гэж ойлголоо. 
 

Н.Учрал: - Л.Болд гишүүнд 1 минут. 
 

Л.Болд: - Баярлалаа. Ерөнхийдөө санал нэг байна. Саяны хэлсэн зүйл бол бас зөв чиглэл рүүгээ явж байгаа юм байна гэж ойлголоо. Нэг асуудал. Одоо бид нар түрүүн харилцаа холбооны хууль ярьж байхад яг тэр хууль нь байхгүй гээд ерөнхийдөө одоо хойш нь тавьсан байгаа. Одоо яаж хэрэгжих вэ гээд. Тэр нэг утастайгаа шилжих. Үнэхээр энэ бол одоо хамгийн зангилаа асуудал болчхоод байгаа юм. Үнэхээр Монгол Улсын иргэний одоо яг энэ өөрийн өмч байх ёстой байхгүй юу. Одоо утасных нь дугаар. Тийм ээ. Харилцагчаа бол өөрөө сонгодог. Тийм ээ. Оператор өөрөө сонгодог. Тэр эрх нь. 
 

Одоо гэхээр энэ нэг хоёр гуравхан компанитай. Тэгээд тэрийг нь нааш цаашаа лобби гээд олон жил болж байгаа. Их Хурлаас хууль гарчихаад хэрэгжихгүй. Тэгээд хэн хариуцлага хүлээдэг вэ. Компани нь эсвэл торгуулах ёстой. Эсвэл хэрэгжүүлэхгүй байгаа энэ агентлагийн дарга нар шийтгүүлэх ёстой. Энэ асуудлыг одоо бид цахим дэд хороо, түр хороо шийдэж өгнө шүү. Яах ёстой вэ? Бид нарт саналаа хэлээч. Бидний зүгээс ямар ч шийдвэр гарах ёстой вэ? Яавал та нар энэ утастайгаа шилжих үйлчилгээг нэвтрүүлж өгөх вэ гэдэг энэ асуудал байгаа юм. 
 

Н.Учрал: - Зохицуулах хороо хариулах уу? Хэддүгээр микрофон. 2 дугаар микрофон. 
 
А.Лувсан-Очир: - Харилцаа холбооны зохицуулах хороо. А.Лувсан-Очир. Л.Болд гишүүний асуултад хариулъя. 
 

Үүрэн холбооны дугаартайгаа шилжих үйлчилгээний эрх зүйн зохицуулалт бол Харилцаа холбооны тухай хуульд 2014 оны 7 сарын 01-нд суусан байгаа. Энэ удаагийн нэмэлт, өөрчлөлтийн хүрээнд уг асуудлыг хөндөөгүй. Өөрөөр хэлбэл хуульд хэвээрээ байгаа. Тэгэхээр Харилцаа холбооны зохицуулах хорооноос дугаартаа шилжих үйлчилгээний талаар хуульд заасан чиг үүргийн дагуу авч хэрэгжүүлэх арга хэмжээгээ цаашдаа ч гэсэн авч ажиллана. Хуульд бол дугаартайгаа шилжих үйлчилгээг юу гэж ойлгох вэ гэдгийг тодорхойлсон. Тэрэнтэй холбоотой зохицуулалтын эрх зүйн механизмыг тодорхойлоод өгчихсөн. Мөн үйлчилгээ эрхлэгчдэд бол үүргийг нь хүлээлгэсэн байж байгаа. 
 

Мөн үүргээ биелүүлээгүй бол ямар арга хэмжээ авагдах вэ гэдэг нь бол Харилцаа холбооны тухай хуульдаа мөн тусгагдсан байж байгаа. Тэгэхээр хуулиа бол хэрэгжүүлээд явагдана. 
 

Зохицуулах хорооноос өнгөрсөн хугацаанд дугаартайгаа шилжих үйлчилгээний талаар ямар ямар арга хэмжээнүүд…/минут дуусав/
 

Н.Учрал: - Минут нэмээд өгье. Ажлын хэсэг. 2 дугаар микрофон. 1 минут нэмж өгье. 
 

А.Лувсан-Очир: - Харилцаа холбооны зохицуулах хорооноос энэ дугаартаа шилжих үйлчилгээтэй холбоотой өнгөрсөн хугацаанд хэрэгжүүлсэн арга хэмжээний талаарх тайлангаа Цахим бодлогын түр хороонд бас ирүүлэхээр бид нар бэлтгэж байгаа. 
 

Н.Учрал: - Тийм. Энэ асуудлаа ямар ч байсан шийдэх ёстой шүү. Энэ Л.Болд гишүүний ярьж байгаа бол бас зөв байгаа шүү. Тэгээд та бүхэн дараагийн хурал дээр бас тодорхой саналуудаа боловсруулаад оруулж ирэх шаардлагатай байх аа гэж ойлгож байна. 
 

Нэр дээрээ Д.Оюунхорол гишүүнийг нэмчихье. М.Оюунчимэг гишүүн. 
 

М.Оюунчимэг: - Бид нар Б.Чинбат дарга ч мэдэж байгаа байх. Энэ дижитал шилжилтийн талаар одоо хоёр жил орчим бид нар ярьж байна. Тийм ээ. Одоо энийг хийх цаг л их хэрэгтэй болж байна л даа. 
 

Тэгэхээр бид нар өнөөдөр ярьж энэ төрийн үйлчилгээг цахим болгох, энийг боловсронгуй болгох, дижитал шилжилтийг төрийн байгууллагуудын түвшинд эхлээд хийе гэж байна л даа. Гэхдээ энийг хийхэд өмнө нь баахан хөрөнгө оруулалтын асуудал яригдаад байсан шүү дээ. Наад зах нь платформыг нь бий болгох. За бараг л тэрбум долларын түвшинд гээд яриад байсан. Одоо миний сонссоноор бид нар хоёр жил орчим болох гэж байна. 
 

Тэгэхээр яг одоо энэ платформыг нь бий болгоод, дэд бүтэц нь бий болоод энэ ингээд шилжилт явагдлаа гэхэд өнөөдөр ямар түвшинд байгаа юм. Бэлэн байна уу? Нөгөө яригдаад байсан их хэмжээний хөрөнгө оруулалт гэж ярьснаар өнөөдөр энийг бид нар санхүүжилтээ хаанаас яаж босгохоор ингээд тооцоолж байгаа юм. 2019 оны төсөвт жишээ нь суусан уу? 2020 оныход яаж суулгахаар ярьж байгаа юм. Сая Бүгд Найрамдах Солонгос Улсын Ерөнхий сайд айлчлахдаа ч яригдсан. Монгол Улсын Ерөнхий сайд Солонгост очиход ч яригдсан нэг зүйл нь тэр аж үйлдвэрийн дөрөвдүгээр хувьсгалыг Бүгд Найрамдах Солонгос Улс амжилттай хийсэн. Тэгэхээр энэ туршлагаасаа бид та бүхэндээ хуваалцаж энэ чиглэл дээр хамтарч ажиллахад бэлэн. Ажлын хэсэг гаргахад ч бэлэн байна гээд тэр үед бас хэлж байсан. Жишээлбэл, энэ дагуу одоо хийгдэж байгаа ажлууд байгаа болов уу? 
 

Ер нь гадаад болоод дотоодын хөрөнгө оруулалт талаасаа тийм хэмжээний санхүүжилтийг бид одоо босгох бүрэн бололцоо бий болчхоод байна гэдэг талаар тийм тодорхой тоо баримт, хариулт хэлэх бололцоо байгаа юу? Нэгдүгээрт. Би энэ асуултыг асуумаар байна. 
 

Хоёр дахь зүйл нь. Бид нар одоо яриад л байгаа. Улаанбаатар хотыг аж жаргалтай хот гээд ингээд байдаг. Бид нар Сингапур, Солонгос, Японд ингээд сая бас очиж үзэхэд smartcity гэдэг чинь л өөрөө аюулгүй хот. Аюулгүй хот гэдэг нь өөрөө яг л энэ цахим шилжилтүүдийг хийчихсэн. Тийм ээ. Бүх юм нь инноваци, технологи дээр суурилсан. Одоо бид нарын яриад байгаа тэр элдэв хүчирхийлэл, эсвэл одоо хууль дүрэм зөрчих юм уу, шөнийн дуртай цагтаа явж байхад ямар ч аюулгүй болсон тэр хот. Аюулгүй байна гэдэг чинь тэгээд л асуудлууд, бүх юм шийдэх. Амгалан тайван байх. Үйл ажиллагаа хурдан шийдэгдэх энэ бүх юм бүрддэг учраас манай энэ мэдээлэл харилцаа холбоо, технологийн газар, ер нь энэ дижитал шилжилт, төрийн шилжилт дотор аюулгүй хот байх тал дээрээ илүү их анхаарч байгаа зүйл юу байгаа бол. Энэтэй холбоотой бас тодорхой мэдээллүүд авахыг хүсэж байна л даа. 
 

Монгол Улсад нууц гэж байхгүй болсон. Төрийн байгууллагуудын технологи нь тэр чигээрээ одоо мэдээлэл алдагдаж байгаа гээд бид нарт бас нөгөө хаалттай хуралдаанаар нэлээн ноцтой юмнууд яригдаад байсан шүү дээ. Тэгэхээр энэ технологийн хувьд одоо бид нарын хийж байгаа энэ төрийн дижитал маань хаанаас бид нар энэ яг одоогийнх шиг ийм нууц хадгалах байдал дээрээ Монгол Улсад хар хайрцагны бодлогыг хэрэгжүүлэх түвшний юмыг бид хийхэд хэдий хэмжээний хугацааны дараа энэ хийгдэж чадах юм. Энэ тэр дээр бол яг та нар маань тодорхой бүр ингээд мэдээллийн нэгдсэн сүлжээ гаргаад, судалгаа хийлгээд, аудит хийгээд өгөгдөл нь ямар байна. Энийг хийхэд нэгдсэн сүлжээ нь юу байх вэ гээд бүр тийм судалгаа энэ тэр хийж байгаа юу? Энэ дээр нэг тодорхой товч хариултууд өгөөч гэж хэлмээр байна. 
 

Н.Учрал: - М.Оюунчимэг гишүүний асуултад Б.Чинбат дарга хариулъя. Тэгээд тэр цахим мэдээллийн аюулгүй байдлын талаар тодорхой хариулт хэлэх хэрэгтэй шүү. Тэгээд бас М.Оюунчимэг гишүүн зөв асуудлыг хөндөж байна шүү. 4 дүгээр микрофон. 
 

Б.Чинбат: - Цахим мэдээллийн аюулгүй байдлаас эхлээд хариулчихъя гэж бодож байна. М.Оюунчимэг гишүүний асуултад хариулъя. 
 

Цахим мэдээллийн аюулгүй байдлын асуудал бол одоо хурцаар яригдаж байгаа гол сэдвүүдийн нэг мөн. Тэгээд энэ дээр бол бид хэд Цахим мэдээллийн аюулгүй байдлын тухай хууль одоо Засгийн газраар боловсруулагдаад энэ 6 сарын дундуур Их Хуралд өргөн баригдах байх. Тэгээд бодвол одоо намрын чуулганаар хэлэлцэгдэх болов уу гэж ингэж бодож байна. 
 

Тэгэхээр цахим мэдээллийн аюулгүй байдлыг хангахад цахим мэдээллийг хангах тэр үндэсний төв гэж одоо тусдаа ийм Засгийн газрын. Одоо Үндэсний дата төв гэдэг шиг тийм бүтэц шаардлагатай байгаа. Тэгээд энэ дээр Цахим мэдээллийн аюулгүй байдлын тухай хуулиар бол энэ Үндэсний төвийг байгуулах энэ хууль эрх зүйн орчныг нь бүрдүүлж өгч байгаа. Тэгээд бид бол энэ Солонгосын КОЙКА-тай хамтраад бас 7.5 сая долларын буцалтгүй тусламжаар энэ Цахим мэдээллийн аюулгүй байдлын үндэсний төвийн энэ тоног төхөөрөмж. Тэгээд энэ программ хангамж, мөн хүний нөөцийг одоо сургах энэ ажлууд бол энэ 2019 оны 8 сараас эхэлнэ. Энэ бол 3 жилийн хугацаатай хэрэгжих ийм төсөл байгаа. 
 

Тэгэхээр энэ хууль гараад энэ төв байгуулагдсанаар бас цахим мэдээллийн аюулгүй байдлын энэ асуудал бол бас тодорхой түвшинд нэлээн ахиц гарна гэж ингэж үзэж байгаа. 
 

Мөн энэ дижитал шилжилттэй холбоотой энэ төсөв, хугацааны асуулт асуулаа гэж ойлгож байна. Тэгэхээр энэ дээр манай агентлагийн хувьд бол энэ дижитал шилжилтээсээ ялангуяа энэ төрийн дижитал шилжилт буюу төрийн үйлчилгээний цахимжуулалтыг гол анхаарлаа хандуулан ажиллаж байгаа. Тэгээд энэ дээр бол түрүүн би бас танилцуулгадаа хэлсэн. Энэ 10 сарын 01-нээс болон энэ төрийн үйлчилгээний цоо шинэ хэлбэр буюу front office-ийн горимд шилжүүлэхээр ингээд Засгийн газрын тогтоол гарсан. Тэгэхэд Л.Оюун-Эрдэнэ сайдаар ахлуулсан ийм ажлын хэсэг ахалж байгаа. 
 

Тэгээд 10 сарын 01-нээс энэ төрийн үйлчилгээ бол төрийн нөгөө байгууллагууд дээр очиж үйлчлүүлдэг энэ байдлыг байхгүй болгоод төрийн front office буюу төрийн оператороор дамжуулаад төрийн аль ч үйлчилгээг үзүүлэх ийм хэлбэрт шилжихээр ажиллаж байгаа. Тэгээд энэ хэлбэрт шилжихэд энэ төрийн суурь нөгөө платформууд хэрэгтэй байдаг. Тэгээд энэ суурь платформыг бид Эстонитой хамтраад бас энэ Эстонийн загвар буюу одоо Эстони дээр бол энэ мэдээлэл солилцооны тэр платформ юмнууд X-ROAD гэж нэрлэдэг. Бид бол “ХУР” гээд яг энэ X-ROAD-тай төстэй ийм системийг бий болгосон. Одоо 2 жил ашиглаад ингээд явж байгаа. Мөн “ДАН” гээд одоо одоо энэ иргэний цахим орчинд таних энэ тайлан нэвтрэлтийн систем бол бас бий болсон байгаа. 
 

Мөн төрийн үйлчилгээнд энэ цахим төлбөр тооцооны систем бас одоо систем нь хийгдээд дууссан. Ашиглахад бэлэн болсон. Өөрөөр хэлбэл яг энэ төрийн дижитал шилжилт хийх дээр операторын горимд шилжихэд хэрэгтэй, шаардлагатай тэр суурь software платформууд нь бол бэлэн болсон байгаа. Одоо энэ дээр бол хууль эрх зүйн орчныг сайжруулах, зохион байгуулалтын ажлыг нь бас хийж өгөх ийм ажлууд бас үлдэж байгаа. Тэгээд энэ 10 сарын 01-н хүртэл энэ бэлтгэл ажлыг хангаад ингээд явна гэж тооцож байгаа. 
 

Н.Учрал: - Тодруулга. 1 минут. М.Оюунчимэг гишүүн. 
 

М.Оюунчимэг: - Сая бид нар нөгөө Харилцаа холбооны тухай хуулиуд одоо Эдийн засгийн байнгын хороон дээр яригдаад байгаа шүү дээ. Тйим ээ. Тэр дээр нөгөө нэг сошиалд нэвтэрч орохын тулд регистрийн дугаараараа ордог болж байгаа гээд л олон нийт дээр бас бөөн маргаан үүсээд байгаа байхгүй юу. 
 

Тэгэхээр регистрийн дугаараараа орно гэхээр хувь хүний нууц алдагдах аюултай. Жишээлбэл, Монголд чинь одоо нөгөө цахим аюулгүй байдал чинь өөрөө ноцтой байгаа учраас. Тиймээс энэ утасны дугаараараа ордог байх нь зөв гэх мэт ийм саналууд одоо бид нар дээр бас ирээд л байгаа л даа. Тэгэхээр сая энэ Л.Болд гишүүний ярьдаг шиг хэрвээ утасны дугаарыг одоо хувьчлаад тийм ээ яг өөрийнх нь болгочихвол бараг утасны дугаараараа орчихвол илүү аюулгүй талаасаа зүгээр юм болов уу гэсэн саналууд бас ирээд байх юм. Та нарын хувьд энэ дээр регистрээрээ орох нь зөв үү? Эсвэл утсаар ордог юм уу. Энэ дээр яг яаж тэр буух эзэн, буцах хаягтай байх дээр энэ нь илүү боломжтой гэдэг хувилбарыг бид сонгочхоод байгаа гэж. Тийм судалгаанууд байгаа юу? Яг энэ талаараа одоо фэйсбүүк, твиттер, энэ олон нийтийн сошиал медиа групп энэ тэртэй та нар ярьж тохирсон, тэр үйл ажиллагаа явуулж байгаа компаниуд…/минут дуусав/
 

Н.Учрал: - Одоо яг үүний дараа М.Оюунчимэг гишүүний сая ярьсан саналын дагуу Цахим орчинд хэрэгжүүлэх арга хэмжээний тухай Засгийн газарт өгөх чиглэлийг бас батална шүү. Тэгэхээр одоо энэ дээр бас саналаа та бүхэн хэлж болно. Хэн хариулах вэ? Б.Чинбат дарга. 4 дүгээр микрофон. 
 

Б.Чинбат: - М.Оюунчимэг гишүүний асуултад хариулъя. Тэгэхээр энэ сошиалтай холбоотой. Энэ Харилцаа холбооны тухай хуулийн нэмэлт, өөрчлөлт дээр бол энэ сошиалтай холбоотой зүйл, заалт бол байхгүй байгаа. 
 

Тэгээд олон нийт жаахан буруу ийм ташаа мэдээлэл явсан байна лээ. Энэ дээр юу яригдаж байгаа вэ гэхээр энэ гар утасны дугаарыг бүгдийг нь бүртгэлжүүлье гэж байгаа юм. Тэгэхээр 2016 онд бид судалгаа хийж үзэхэд бүртгэлгүй дугаар бол 650 орчим мянган ийм бүртгэлгүй дугаар бол байсан. Өөрөөр хэлбэл хойноо ямар эзэнтэй, одоо ямар регистртэй. Ямар эзэнтэй, одоо ямар регистртэй тэр бүртгэл бол байхгүй байсан гэсэн үг. 
 

Тэгээд энэ дээр бол Засгийн газраас бас тогтоол гараад ялангуяа энэ дээр бол манай Харилцааны холбооны зохицуулах хорооныхон бол энэ үүрэн холбооныхонтой хамтарч маш сайн ажилласан. Тэгээд өнөөдрийн байдлаар 40 хүрэхгүй мянган ийм бүртгэлгүй дугаар үлдсэн байгаа. Тэгэхээр дугаараа бүгдийг нь хойно нь эзэнтэй, регистрийн дугаартай болгосны дараа фэйсбүүк буюу одоо бусад одоо энэ нийгмийн сүлжээний энэ операторуудтай бид…/минут дуусав/
 

Н.Учрал: - Ажлын хэсэгт баярлалаа. Эхлээд Б.Пүрэвдорж гишүүний микрофоныг өгье. Дараа нь түр хорооны тогтоолыг батална. 
 

Б.Пүрэвдорж: - Тэгэхээр үнэхээр одоо энэ цахим үйлчилгээ үзүүлэх, төрийн үйлчилгээ үзүүлэх асуудал бол маш их хүнд байдаг. Яг хөрөнгө мөнгө байхгүй бол энэ бол урагшаа явдаггүй ийм ажил л даа. 
 

Тэгэхээр ер нь Гадаадын харьяатын дарга байж байхдаа бас тодорхой хэмжээгээр энэ үйлчилгээг цахимжуулах тэр ажлуудыг нэлээн хийж байсан. Өөрөөр хэлбэл одоо хилээр нэг 10 секундийн дотор нэвтрэх төхөөрөмж тавих тухай асуудлыг шийдээд л явсан. Гэтэл хүмүүс иргэд одоо тэндээ үйлчлүүлэхээс илүүтэй тэнд Буянт-Ухаагийн нэг жижигхэн хилийн шалганы тэр хүлээлгийн танхимд л бүгдээрээ очерлоод зогсоод байдаг ийм л зүйл байгаад байдаг юм. 
 
Тэгэхээр ер нь бол энэ хамгийн гол нь энэ цахим үйлчилгээгээ олон нийтэд ийм болсон гэдэг тэр сурталчилгаагаа илүү сайн хийвэл амжилтад хүрнэ гэж үзэж байна. Ер нь бол хоёр илтгэл тавьсан Мэдээллийн харилцаа, технологийн газрын дарга Б.Чинбат, тэгээд Улсын бүртгэлийн ерөнхий газрын дарга Б.Баасандорж нар бас тодорхой хэмжээгээр энэ яг өөрөө өөрийнхөө байгууллагууд дээр бас энэ цахим үйлчилгээтэй холбоотой, энэ дэлхий нийтээрээ хэрэгжиж байгаа энэ интернэтээр үйлчилгээ авах энэ ажил дээр бол нэлээн сайн ажиллаж байгаа. Би бол сөрөг хүчний хувьд бас тодорхой хэмжээгээр энэ ажлын үр дүнг бас харж байгаа. 
 
Ялангуяа одоо Улсын бүртгэлийн ерөнхий газар бол үнэхээр одоо хуультайгаа холбоотойгоор, хууль нь одоо маш сайн гарсан учраас энэ С.Бямбацогт гишүүн сайд байж байхдаа өргөн барьсан. Тэр хууль нь бас нэлээн сайн гарсан учраас энэ хуультайгаа холбоотойгоор нэлээн үйлчилгээнүүд илүү цахимжих, мэдээлэл олон түмэнд ил болох тэр ажлууд бол сайн хийгдсэн. Одоо энэний үр дүнд жишээ нь одоо ЖДҮ-гийн 49 нөхөр одоо илэрсэн байж байна шүү дээ. Тэгэхээр энэ цахим мэдээлэл тодорхой хэмжээгээр ил болсны үр дүнд хүмүүс тэрийг хүссэнээрээ авч хэрэглэх тэр боломж нь бүрдсэний үр дүн гэж үзэж байгаа. 
 
Тэгэхээр мэдээж одоо энэ тэр “ХУР” систем дээр Б.Чинбат дарга аа. Нэг Их Хурлын гишүүнийг дээр үед яриад байх шиг санагдсан. Өөрөөр хэлбэл энэний мэдээллийн аюулгүй байдал чинь баталгаатай юм уу, баталгаагүй юм уу гэдэг тийм асуудлыг нэг Их Хурлын гишүүн ярьж байсан санагдаж байна. Тэгэхээр энэ дээрээ аюулгүй байдлаа яаж хангаж чадаж байгаа юм бэ? 
 
Хоёрдугаарт нь, улсын бүртгэл бол хамгийн их дараалалтай байдаг байсан байгууллага өнөөдөр бас энэ хэд хэдэн үйлчилгээ бол цахим үйлчилгээ рүү шилжсэн байна. Тэгэхээр ер нь бол яг энэ дээрээ бас тодорхой хэмжээний ийм үйлчилгээтэй холбоотой хэр зэрэг мөнгө төгрөг ирэх жилийн төсөв, ойрын ирээдүйд одоо тавигдахаар байна. Тэгээд энэтэй холбоотой мэдээллийг өгөөч. 
 
Өнөөдөр энэ тогтоол дээр бас нэг санал байна. Н.Учрал даргад. Энэ цахим орчин дахь хууль бус контентийн хандалтыг хязгаарлах, худал мэдээ, хуурамч хэрэглэгчийн бүртгэлийг устгах, хариуцлага тооцох тогтолцоог бий болгох, холбогдох байгууллагын чиг үүрэг, оролцоог оновчтой зохион байгуулах, үйл ажиллагааг хэрэгжүүлэх журмыг боловсруулах, батлах гээд энэ нэг ийм цахим эрх зүйн үндсийг бүрдүүлэхтэй холбоотой асуудлууд байна л даа. 
 
Тэгээд ер нь бол энэ мэдээж одоо энэ Их Хурлын гишүүдийг хамгийн их янз янзаар гүтгэж бичдэг. Бичүүлэх гэж л энэ өөрсдөө ачаа үүрэх гэж л энд орж ирсэн шүү дээ. Тэгээд ингээд янз янзын байдлаар өөрсдийнхөө эсрэг хүмүүсийг бүгдийг нь одоо ингээд сошиал болон одоо энэ үг хэлэх эрх чөлөө, хэвлэн нийтлэх эрх чөлөөг энэнийхээ далбаан доор хааж боох тийм асуудал байх ёсгүй шүү. Мэдээж одоо үг зүггүй гүтгэдэг зүйлүүд бас байна. Тэгэхдээ энийг бол мэдээж одоо юу яадаг юм улс төрд явж байгаа…/минут дуусав/
 
Н.Учрал: - Ажлын хэсэг. Б.Пүрэвдорж гишүүний асуултад хариулъя. Б.Чинбат дарга. 4 дүгээр микрофон. 
 
Б.Чинбат: - Б.Пүрэвдорж гишүүний асуултад хариулъя. Тэр “ХУР”-тай холбоотой мэдээллийн аюулгүй байдал өмнө нь яригдаж байсан. Тэгээд тэр дээр Засгийн газрын бас энэ “ХУР” системтэй холбоотой Засгийн газраар батлагдсан журам байгаа. Тэгээд журмаар бол Тагнуулын ерөнхий газар бол энэ аюулгүй байдалд нь одоо хяналт тавьж ажиллахаар ингээд журамлагдсан байдаг. 
 
Тэгээд үүнийхээ дагуу Тагнуулын ерөнхий газраас бас эрсдэлийн үнэлгээ хийхээр энэ дээр Дата центр дээр ажиллаж байгаа. 
 
Н.Учрал: - За баярлалаа. Нэр дээрээ С.Бямбацогт гишүүнийг нэмчихье. Тийм. За Б.Баттөмөр гишүүн. 
 
Б.Баттөмөр: - Тэгэхээр энэ мэдээллийн технологийн салбарт яг тийм тогтсон хязгаар гэж бол алга. Тэгэхээр хүний оюун ухаан яаж хөгжинө. Тэр хэмжээгээрээ энэ мэдээллийн технологи хөгжих ёстой ийм байгаа.
 
Тэгэхээр Мэдээллийн технологийн хууль улс оронд бол янз янз байна. Гурван төрлийн хууль байна л даа. Нэгдүгээрт нь, Мэдээллийн технологийн хууль гэж байгаа юм. Цахим орчны хууль гэж байна. Компьютерийн хууль гэж одоо хуультай ч улс байдаг л юм байна. 
 
Тэгэхээр яах вэ ер нь бол мэдээллийн технологи бол хөгждөгөөрөө хөгжинө. Нөгөө талаасаа юу гэхээр энэ цахим орчны энэ хуулийг бид нар баталж гаргах шаардлагатай. Энэ бол юу гэхээр маш их олон асуудлуудыг шийддэг. Цахим гэмт хэрэг гэдэг зүйл одоо гарч эхэлж байгаа. Манайд бол энийг тоодоггүй. Сая одоо зах зухаас нь ярьж байна. Хүний гүтгэдэг, доромжилдог. Одоо ингээд ардчиллын өлгий нутаг Америк гээд л тэгэхэд одоо хуурамч домэйн ашиглаад садар самуунд нүцгэн шалдан зургаа тавьж сурталчилсан бол 2-оос 10 жил хорино. U.S.code 225b гээд л ингээд байж байна шүү дээ. 
 
Бага насны хүүхдийг садар самуунд уруу татсан бол, интернэтээр зургаа байршуулсан бол 15-аас 30 жил U.S.code 2251. Ийм л юм байна л даа. Тэгээд сүүлийн үед энэ цахим гэмт хэрэг бол асар их хүчтэй, хурдтай дэлгэрч байна. Тухайлбал, хүний эсрэг гэмт хэрэг, өмчийн эсрэг, төр засгийн эсрэг гэмт хэрэг. Тэгээд цаашаа цахим орчны хуульд энэ оюуны өмчтэй холбоотой, зохиогчийн эрхтэй холбоотой, патенттай холбоотой, худалдааны тэмдэг, худалдааны нууц, домэйн маргаан гээд цахим аюулгүй байдлын стратеги одоо ингээд их олон асуудлуудыг шийдэх ийм шаардлагууд үүсэж байна л даа. 
 
Тэгээд ер нь бол энэ дээр бид нар их тодорхой зүйлүүдийг санаачилж хийх, Монголын төрийн бодлого их тодорхой байх хэрэгтэй. Төрийн бодлогоо энэ дээр гаргах ёстой юм. Манай энэ агентлагийн улсууд одоо гаргаж таарах байх. Энэ агентлагийг одоо Засгийн газар л гаргах байх л даа. 
 
Тэгээд төрийн бодлого маань төрийн зохицуулалттай явах ёстой. Зүгээр бодлого гаргаад хаяад байх юм бол одоо манай энэ өнгөрсөн жилүүдийн энэ хөгжлийн туршлага, энэ хөгжлийн хоцрогдол энэтэй холбоотой. Бодлого байдаггүй. Бодлого байдаггүй учраас зохицуулалт одоо төлөвлөгөө байдаггүй. Хүрэх түвшин гэж байдаггүй. Ийм л зүйл яваад байгаа юм. 
 
Тэгэхээр энэ дээр одоо бид нар их тодорхой асуудлуудыг. Ер нь одоо бүх хөгжлийн бүх салбарын, бүх дэвшлийн суурь нь бол энэ мэдээллийн технологи. Одоо бид чинь одоо энэ хиймэл оюун ухаан гээд л ярьж байна шүү дээ. Хиймэл оюун ухааны суурь нь бол ерөөсөө мэдээллийн технологи дээр л явна шүү дээ. Блокчейн технологи гээд л ингээд байж байгаа. Хязгааргүй. 
 
Тэгээд ийм ийм зүйлүүд дээр бид нар анхаарч харах ёстой энэ өнөөдөр бас чухал асуудлуудыг хэлэлцэж байна. Энийг бол одоо тодорхой шийдвэрүүд гараад Засгийн газарт энийг одоо тодорхой чиглэл өгөх нь зүйтэй гэж ингэж үзэж байгаа. 
 
Нэг асуулт байгаа. Одоо сая тэр нэг цахим гарын үсэг гээд нэг ийм бас ярьж байгаад л бас шийдлүүд нь болоогүй байна л гэж. Энэ дэлхий нийтээрээ цахим гарын үсэг гэдэг юм чинь одоо шийдэгдсэн асуудал шүү дээ. Яагаад Монголд болохгүй байгаа юм. 
 
Би 2010 онд Татварын ерөнхий газрын дарга байхдаа цахим татвар аваад тоон технологи дээр суурилаад л гарын үсэг туршилтаар хийгээд л явж л байсан. Одоо бараг 10 жилийн өмнө шүү дээ. 
 
Н.Учрал: - Б.Баттөмөр гишүүнд 1 минут. 
 
Б.Баттөмөр: - Юу болохгүй байна. Манайд одоо бэрхшээлтэй юм юу байна. Энэ одоо Монголд байж байгаа. Энэ дээр хариулт авъя. Бас Монголд байж байгаа энэ замын түгжрэл гээчийг энэ Испани энэ тэрийн туршлага чинь маш их үр бүтээлтэй шийдсэн байгаа шүү дээ. Аппликейшн нь тэр гар утсанд нь, машинд нь суурилуулж өгөөд. Ер нь бол ганц Эстони ч биш олон улсад. Хаана түгжрэл хаана байна тэрнээс зайлсхийдэг системүүдийг суурилуулаад өгчихсөн байж байгаа. 
 
Манайд одоо энэ чиглэлийн ажлууд ер нь ямар юм явдаг юм бэ? Ийм асуултад хариулт авъя. 
 
Н.Учрал: - Хэн хариулах вэ? Харилцаа холбооны зохицуулах хорооны дарга Г.Чинзориг. 2 дугаар микрофон. 
 
Г.Чинзориг: - 2016 оны 4 сарын 04-ний байдлаар нийт 650 мянган бүртгэлгүй хэрэглэгчийн дугаартай хүмүүс байсан. 2019 оны 3 сарын 01-ний байдлаар үүрэн телефоны операторуудад одоо бас уулзаж ярилцаж нэлээн ажил үүргийн чиглэл өгсний дагуу 43 мянга 103 хэрэглэгч болоод байгаа. 
 
Хамгийн сүүлд үүрэн телефоны хэрэглэгчийг бүртгэлжүүлэх, тэр дундаа хүүхдийн дугаарыг бүртгэлжүүлэх чиглэлээр Засгийн газраас 2018 оны 276 тоот тогтоолоор бидэнд даалгавар өгөгдсөн байгаа. Энэ даалгаврын биелэлтийг бид энэ 6 сард Засгийн газарт хүргүүлэхээр одоо шийдээд юмнуудаа бүртгэлжүүлээд явж байна. 
 
Сая тэр Б.Баттөмөр гишүүн хэллээ. Ерөнхийдөө энэ фэйсбүүкээ садар самуун зүйл, энэ бусад одоо хүнийг гүтгэдэг тухай зөндөө зүйлүүд гишүүд болон ард иргэд, хүмүүсээс бас Харилцаа холбооны зохицуулах хороонд байнга асуудлууд ярьж байгаа. 
 
Сүүлийн үед гэхэд бид нар бас эрх зүйн акт байхгүй, эрх зүйн зохицуулалт байхгүй учраас бид бүхэн бас цагдаагийн байгууллага, хүчний байгууллагуудаас бичиг одоо бусад зүйлүүдийг нь авсан тохиолдолд Фэйсбүүкийнхэнтэй бас харьцаа тогтоож энэ тал дээр бас багагүй үр дүн гарч байгаа. Өчигдрийн бид нарт ирсэн мэдээллээр бас Их Хурлын гишүүд, Цахим бодлогын түр хорооны гишүүдтэй Фэйсбүүкийн бас Азийн бүсийн удирдлагууд уулзсаны үр дүнд бас ногоон суваг маань өчигдрөөс эхлээд нээгдсэн. Энэ тал дээр бас Азийн бүсийнхэн тэндээ нээлттээ хийсэн. Бид бүхэн бас энэ ирэх долоо хоногоос гурван хууль маань батлагдчихвал энэ тал дээрээ бас Цахим бодлогын түр хороотойгоо хамтарч бас ямар арга хэмжээ зохион байгуулах вэ. Бас энэ талаар мэдээллийг хүргэхээр ажиллаж байна. 
 
Н.Учрал: - Баярлалаа. Сая бас Зохицуулах хорооны дарга хэллээ. Ногоон суваг нээгдсэн учраас одоо хүнийг нэр зүс нь мэдэгдэхгүйгээр хүнийг гүтгэдэг, доромжилдог байдал бол баригдана шүү. Тийм учраас одоо тэгж хүнийг нэр зүс нь мэдэгдэхгүйгээр хүн гүтгэдэг, доромжилдог оо болихгүй бол одоо бол олон улсын харилцааны хувьд бол нэлээн бас өндөр түвшний харилцаагаа бас энэ салбарынхан маань харилцаагаа тогтоосон учраас иргэдийн зүгээс аливаа асуудалд нэг ёс зүйтэй, хариуцлагатай хандахгүй бол зүгээр одоо ингээд хүнийг нэг нэр зүс нь мэдэгдэхгүйгээр гүтгэдэг, доромжилдог байдал бол бүрэн зогссон шүү гэдгийг бас хэлэх ёстой байх гэж бодож байна. 
 
Д.Оюунхорол гишүүн. 
 
Д.Оюунхорол: - За баярлалаа. За энэ Монгол Улсын Засгийн газарт чиглэл өгөх тухай тогтоолын төслийг бол зарчмын хувьд дэмжиж байна. Тогтоолыг дэмжиж байна гэж. 
 
Ер нь бол энэ цахим орчинд энэ техник, технологийн XXI зуунд хүн төрөлхтөн цахим сүлжээгээр, интернэтээр шууд хамааралтай амьдардаг болж байгаа гэдэгтэй бол бид нар 100 хувь санал нэг байгаа. Гар утас, компьютерээс хэрэгтэй мэдээллээ хүссэн газраа, хүссэн цагтаа, хүссэн цагтаа, хүссэн үедээ авах ийм боломжтой болсон. Энэ нь хэдий сайшаалтай ч сүүлийн үед бас сөрөг мэдээллүүд давамгайлах хандлагатай болсон гэдэгтэй бол бид нар санал нэг байгаа. 
 
Сая Г.Чинзориг дарга маш одоо сайхан мэдээлж байна. Ер нь бол одоо Фэйсбүүк компанитай хамтарсан ногоон сувгийг нээх асуудал шүүлтүүртэй болж байна гэдэг ийм сайн мэдээлэл бий болж байгаа явдалд талархаж байна. Үнэхээр одоо хэвлэл мэдээллийн хэрэгслээр хуурамч мэдээллийг түгээж, тарааж хүний нэр хүндэд халддаг, хуурамч мэдээллийг түгээдэг. Олон нийтэд одоо буруу мэдээллийг өгдөг. Нийгмийн сэтгэл зүйгээр тоглодог. Өөрөөр хэлбэл нийгмийг талцуулах хуваах ийм буруу ойлголтууд бол энэ бас хэлбэрээр ингээд засагдах боломж бүрдэж байна гэж ингэж бодож байгаа. Тийм учраас энэ бас сайн зүйл юм. 
 
Хоёрдугаарт, нэг асуудал дээр бол онцгой анхаараачээ гэж хэлмээр байна. Энэ Засгийн газрын. Биш ээ. Их Хурлын Түр хорооны тогтоол дотроо нэг зүйлийг оруулаачээ. Өнөөдөр энэ цахим орчин дахь хүүхдийн гадуурхал бол нэлээн хүчтэй буй болсон гэдэг талаар одоо хүүхдийн байгууллагууд, хэвлэл мэдээллийнхэнтэй уулзаж байгаа, иргэний нийгэм, төрийн бус байгууллагуудын олон уулзалтууд дээр бол энэ асуудал маш их хүчтэй яригдаж байгаа. 
 
Тэгэхээр энэ цахим орчинд одоо хүүхдийн нөлөөтэй онлайн контентийг тодорхойлох насны ангиллын тэмдэг тэмдэглэгээг хийх тогтолцоог бүрдүүлэх зардлыг Харилцаа холбооны мэдээлэл технологийн газарт төсөвт нь суулгаж өгдөг байх. Энийгээ төлөвлөж оруулж ирдэг байх асуудлыг бол онцгой анхаарах ёстой. Энэ бол тодорхой зардал, хөрөнгө мөнгө гарна. Яг энэ чиглэлээр бол тодорхой төсөв хөрөнгө мөнгө бас сууж чадахгүй байгаа учраас бид нар энэ цахим гэмт хэрэг, хүүхдийн цахим гадуурхалд өртөж байгаа энэ асуудал дээр бас дорвитой арга хэмжээнүүдийг авч чадахгүй байна гэж үзэж байгаа. 
 
Тэгэхээр энэ асуудал дээр бол илүү одоо онцгой анхаараачээ. Энэ одоо сэтгэл зүйн дарамт, энэ учруулж байгаа зүйлээс болоод хичээлдээ явахгүй болох, амиа хорлох хүртэл тохиолдлууд бий болж байгаа олон жишээг манай хууль хяналтын байгууллагууд, хүүхдийн байгууллагынхан энэ асуудал дээр ярьж байгаа. Энэ асуудал дээр онцгой анхаараачээ. 
 
Нөгөө талаас энэ хүүхдийн хүмүүжилд сөрөг нөлөөтэй үйл ажиллагаа явуулдаг, буруу зүйлд уриалан дууддаг тоглоом, одоо пэйж хуудсууд, группуудыг хаах, цахим орчны хүчирхийлэлтэй тэмцэх чиглэлээр бүр тодорхой зорилготой, бодлоготой үйл ажиллагаа, арга хэмжээг явуулж зохион байгуулж тусгайлсан төлөвлөгөө, хөтөлбөр гаргаачээ гэж хүсмээр байна. Бид бол XXI зуунд ирээдүй хойч үеэ аврах ийм том ажлыг хийх ёстой. Эдэнд бид нар ирээдүйн сайхан нийгмийг үлдээчих ёстой. Өнөөдөр ёс суртахууны хувьд бол бид нар талцан хуваагдсан нийгмээ задалсан ийм процесс дунд амьдарч байна.
 
Өнөөдөр ер нь Монгол Улсад бүтэн нэртэй, бүлээн цустай хүн бараг үлдэхээргүйгээр өнөөдөр хэвлэл мэдээллийн, за энэ цахим орчинд бол бид нар бие биенийгээ одоо гүтгэдэг, доромжилдог ийм зүйлүүд бол бий болсон. Тэгэхээр энэ бол одоо шүүлтүүртэй болж байгаа учраас ийм муухай зүйлүүдийг хийдэг хүмүүс бол баригдах юм байна. Өөрөөр хэлбэл гар утасны дугааргүйгээр, регистрийн дугааргүйгээр гар утасны дугаар авах боломжгүй болсон нь одоо манай оператор компаниудын хийж байгаа бас нэг сайн зүйл юм байна. 
 
Сая Б.Чинбат даргын ярианаас сонсоход 40 орчим мянган ийм дугаартай байгаа гэж байна. Энэ дугаарууд нь жишээлбэл яг аль үүрэн телефоны компани дээр илүү ийм одоо нийгмийн хариуцлагагүй үйл ажиллагаа явагдаад.../минут дуусав/
 
Н.Учрал: - Д.Оюунхорол гишүүнд 1 минут өгье. 
 
Д.Оюунхорол: - Хэдийгээр энэ нь одоо хувийн компанийн бизнес үйл ажиллагаа, эрх ашиг байдаг ч гэсэн түүнээс илүү том эрх ашиг нь бол Монгол Улсын тусгаар тогтнол, бүрэн бүтэн байдал, эв нэгдэл нь сул байх тухай асуудлаа. Тийм учраас бид нар иргэний эрх зүйн боловсролыг дээшлүүлэх тодорхой хөтөлбөрүүдийг гаргах, түүнийг сурталчлах ажлыг мөн бас хийх ажил дээр манай харилцаа холбооны зохицуулах хороо бол үндсэндээ аягүй сайн анхаарах шаардлагатай. 
 
Нөгөө талаас энэ хамгийн харин нийгмийн хариуцлагаа ухамсарладаггүй үйл ажиллагаа явуулдаг. Ямар нэгэн бүртгэлгүй дугааруудыг олгож одоо ийм үйл ажиллагаа явуулдаг үүрэн телефоны оператор одоо яг ямар компани байдаг юм? Аль компанийнх нь хувь хэмжээ илүү байдаг юм энэ дээр. Одоо дөрөвхөн үүрэн телефоны компани байна гэж ойлгож болох уу? Энэ дөрөв дотроо аль компани нь ийм хариуцлагагүй үйл ажиллагаа явуулдаг юм? 
 
Н.Учрал: - Д.Оюунхорол гишүүний асуултад Харилцаа холбооны зохицуулах хороо. 2 дугаар микрофон.
 
А.Лувсан-Очир: - Харилцаа холбооны зохицуулах хорооноос 2019 оны 3 дугаар сарын 01-ний байдлаар статистик мэдээлэл авсан байгаа. Нийтдээ бүртгэлгүй хэрэглэгч 43 мянга 103 байна. Нийтдээ 43103. Үүнээс Мобиком корпорацид 3 дугаар сарын 01-ний байдлаарх статистик 3562. Скайтел компанид 9724. Юнител компанид 10347. Жи Мобайл компанид 19470. 
 
Энэ 43103 дугаар бүртгэлгүй байгаагаас 28314 дугаар нь идэвхтэй буюу асаалттай байгаа. 14789 дугаар нь бол идэвхгүй буюу унтраалттай дугаар байгаа гэж ийм статистик байгаа. 
 
Энэ статистик мэдээлэл одоо 6 дугаар сарын 01-нээр бас гарах ёстой байгаа. Тэгэхээр энэ үед бид нар буурсан үзүүлэлт гарна гэж харж байгаа. Тэгэхээр энэ үүрэн холбооны дугаарыг бүртгэлжүүлэх ажил дээр сүүлийн хоёр жил манай 4 үүрэн холбооны оператор компаниуд маш идэвхтэй ажиллаж байгаа. Хэрэглэгч тал руугаа энэ дугаараа бүртгэлжүүлэх талаар маш идэвх зүтгэл, чармайлттай ажиллаж байгаа. 
 
Тийм. Шинээр бол одоо “ХУР” систем, “ДАН” систем нэвтэрсэнтэй холбоотойгоор үүрэн холбооны 4 оператор бол шинэ дугаар авч байгаатай холбоотой тухайн шинэ дугаар авч байгаа хэрэглэгчийг хурууных нь хээгээр нь бүртгэж дугаар авч байгаа. Тэгээд хурууны хээгээр бүртгэл хийгдэж байна гэдэг маань цаанаа хэрэглэгчийн регистрийн дугаараар бүртгэгдэж явж байгаа гэсэн үг. 
 
Тэгэхээр өнөөдрийн байдлаар яг одоо бол ямар нэгэн бүртгэлгүй дугаар бол олгогддоггүй гэсэн үг. Тэгэхээр энэ бүртгэлгүй дугаарууд бол анх 1995 онд үүрэн холбооны үйлчилгээ орсноос хойш одоо 2016 он хүртэл олгогдсон дугаарууд маань ингээд 43 мянга 103 болсон байна. Тэрнээс идэвхтэй нь 28 мянга 314. Идэвхгүй нь 14 мянга 789 байна гэж байж байгаа. Тэгэхээр одоо бол олгохгүй байгаа гэсэн байгаа. 
 
Н.Учрал: - Д.Оюунхорол гишүүн. Тодруулга. 
 
Д.Оюунхорол: - Маш сайн ажил хийж байгаа юм байна. Ер нь бол. Ингээд гар утасны үүрэн телефоны энэ компаниуд ер нь нийгмийн хариуцлагаа ухамсарлахгүй танайхаас өгсөн үүрэг даалгавараа цаг хугацаандаа хэрэгжүүлж чадахгүй. Танайхны тодорхой хугацаа тавина биз дээ одоо. Ингээд л үхрийн баас шиг цувуулаад л. За эд нар одоо нэг хийчих байх даа гээд ийм юм бол байхгүй байх гэж бодож байна. 
 
Төрийн зохицуулалтаар энэ юмаа бол цаг хугацаа тавьж тодорхой шүүлтүүртэй болгох асуудлаа шийдэх хэрэгтэй байх. Тийм учраас одоо хамгийн сайн нь би Мобиком юм байна гэж ойлголоо. Тийм үү. 3562 гэж байна шүү дээ. Тэгэхэд Жи Мобайл 19 мянга 470 гэдэг бол хамгийн их хуурамч мэдээлэл явж цацагдаж байгаа. Хүмүүсийн нэр төрд халдаж байгаа хамгийн их буруу сурталчилгаа явж байгаа юм чинь бол бараг энд байна л гэсэн үг байна шүү дээ. Эзэнгүй, нэргүй, хаяггүй дугаараас одоо ийм юм явж байна гээд. 
 
Тийм учраас ийм компаниудын тусгай зөвшөөрөлтэй ярих эрхэнд төрийн зохицуулалтаар тодорхой шийд.../минут дуусав/
 
Н.Учрал: - 2 дугаар микрофон. 
 
Г.Чинзориг: - Тийм. За яах вэ сая Д.Оюунхорол гишүүний асуултад хариулъя. Ерөнхийдөө Жи Мобайл маань дандаа хөдөөгийн малчид байдаг юм билээ. Тэгэхдээ энэ 2016 оны 650 мянган бүртгэлгүй дугаарын хэрэглэгч маань өнөөдөр бас үүрэн телефоны операторуудтай Харилцаа холбооны зохицуулах хороо нэлээн хамтарч ажилласаны хүчинд 43 мянга болчхоод байгаа. Одоо 6 сарын 01-нээр бид нар дараагийн уулзалт, дараагийнхаа бүх юмнуудыг шалгаад үнэхээрийн одоо энэ шаардлагыг хангаагүй үүрэн телефоны операторуудтай бас тусгай зөвшөөрлийг нь бас түдгэлзүүлэх тийм арга хэмжээнүүд бас хамтарч шийдэх юмнуудыг бид нар бас тавина. Хорооны хурлаар. Тийм. 
 
Н.Учрал: - Цахим бодлогын түр хорооныхоо гишүүдэд бас сануулахад. Үүний дараа Монгол Улсын Засгийн газарт чиглэл өгөх тухай Их Хурлын түр хорооны тогтоолыг батлах ёстой шүү гэдгийг бас хэлмээр байна. Тэгээд энэ тогтоол дээр бас саналтай гишүүд байх юм бол бас саналаа өгч болно. 
 
Ингээд С.Бямбацогт гишүүн. 
 
С.Бямбацогт: - Төрийн үйлчилгээний дижитал шилжилт гээд мэдээлэл хийгдэж байна. 
 
Тэгээд мэдээллийг ерөнхийдөө бол бас нэлээн уншиж байж, нэлээн хэд сонсож байж ерөнхийдөө бас ингээд төрийн үйлчилгээг хүнд сурталгүй ил тод шилэн, аль болох олон шат дамжлагагүй болох юм байна гэдгээ ойлгож байна л даа. 
 
Тэгээд энийгээ улам илүү одоо энгийн болоод, улам илүү одоо энгийн болгоод, улам илүү одоо ард иргэддээ хялбархан ойлгох тийм хэмжээнд хүргэмээр байна. Мөн одоо бас төрийн байгууллагуудын ажлын уялдаа холбоог хэрхэн яаж хангах вэ гэдэг тал дээр бас улам илүү анхаармаар байна. Тийм ээ. Үндсэндээ одоо бид нар ТҮЦ машинаас иргэний үнэмлэхийн лавлагаа одоо ийм төрөл төрлөөр төрөл бүрийн лавлагаанууд авчихаад одоо хялбархан болсон. Тэгээд ингээд ингээд хурдан хугацаанд бас үйлчилгээ авдаг болсон гэдгээ бол ойлгодог болсон байгаа. Ешё тийм үү. Ешё тэгвэл илүү яах ёстой юм. 
 
Энэ лүү ешё анхаарсан юм л хиймээр санагдаад байна л даа. Өөрөөр хэлэх юм бол гар утсаараа, эсвэл одоо юу гэдэг юм иргэнийхээ үнэмлэхээр, эсвэл регистрийн дугаараар, эсвэл одоо хурууныхаа хээгээр, эсвэл одоо цахим гарын үсгээрээ хаана ч очсон одоо бүх төрлийн төрийн үйлчилгээг аваад явчих бололцоотой, боломжтой болгох энэ тал руугаа та хэд маань ешё жаахан бодооч ээ. Өөрөөр хэлэх юм бол одоо эрүүл мэндийн даатгал. Тийм үү. Эмнэлэгт очиход бид нар цахим гарын үсгээрээ байдаг юм уу, тэр регистрийн дугаараараа очдог. Ешё илүү бичиг баримт шаарддаггүй эмнэлгийн үйлчилгээ авчихдаг баймаар байна. Нийгмийн даатгалын шимтгэлийн асуудал, нийгмийн даатгалаас тийм үү тэтгэмж авах асуудлаа бас ингээд иймэрхүү байдлаар шийдчихдэг баймаар байна. Банкин дээр очоод үйлчилгээ авахдаа ийм болчихмоор байна. 
 
Төрийн байгууллагаас өгдөг бүх л үйлчилгээ, мэдээллүүдийг бас олон төрлийн олон янзын бичиг баримт шаардахгүй олон төрлийн одоо тийм үү мэдээлэл шаардахгүй ингээд авдаг болох гэдэг юмнууд дээр та хэд маань бас нэлээн сайн ажиллаад энэ чиглэл рүү бүгдийг нь уялдуулаад төрийн байгууллагын бүхий л үйл ажиллагааг уялдуулж бодоод тэр “ХУР”, “ДАН” системдээд оруулаад ингээд ирэх юм бол. Тэгээд энийгээ ард иргэддээ сайн ойлгуулаад өгөх юм бол бас үнэхээр одоо нөгөө хүнд суртал, төрийн албаны хүнд суртал, тэрийг дагасан шан харамж, авлигын асуудал байхгүй болно. Энийг дагасан нөгөө юу гэдэг юм төрийн үйлчилгээ авах гэж төрийн байгууллагын үүд сахидаг. Нөгөө замын түгжрэлээс авахуулаад тийм үү илүү дутуу одоо гардаг цаг хугацаа зарцуулдаг асуудлууд байхгүй болно. Нэг иймэрхүү юмнуудаа сайн бодоод бас нэг зөв схемд оруулаад ойлгомжтой байдлаар олон түмэндээ бас хүргэх талдаа жаахан анхаарч ажиллаачээ гэдгийг нэгдүгээрт нь хэлээдэхье. 
 
Хоёрдугаарт нь, тэр нэг иргэн нэг бүртгэл гээд бид нар бас Засгийн газар баталсан байгаа байх. Үүнтэй холбоотойгоор одоо улсын бүртгэлийн байгууллага, манай мэдээлэл харилцаа, технологийн газар, харилцаа холбооны зохицуулах зөвлөл. Бусад одоо шаардлагатай байгууллагууд ажил төрлөө уялдуулах тал дээр бас хэрхэн одоо яаж анхаарч ажиллаж байгаа юм бол. Үнэхээр одоо бид. Нэг байгууллага нь тусдаа нэг юм хийгээд яваад байдаг. Нөгөө байгууллага нь өөр юм хийгээд байдаг. Энэ одоо ажиллаж байгаа системүүд нь хоорондоо таарч тохирохгүй, ажиллахгүй. Тэгээд эсвэл одоо мэдээлэл нь уялдаж холбогдож өгдөггүй. Иймэрхүү юмнууд гарахгүй биз дээ. Одоо яг иймэрхүү юмнууд анхаарч ажиллаж чадаж байгаа юу? 
 
Одоо нэг иргэн нэг бүртгэлтэй холбоотой асуудлаар жишээ нь манай Б.Чинбат даргад ямар мэдээлэл байдаг юм. Б.Баасандорж дарга маань одоо хэр зэрэг анхаарч одоо энэ асуудлаа хэрхэн яаж шийдвэрлэх талаар ажиллаж байдаг юм? Та хоёрын ажил хоорондоо уялдаж чадаж байгаа юу? Үүнтэй холбоотойгоор бусад яамдууд, бусад төрийн байгууллагууд, орон нутаг тийм үү, сумын Засаг даргын Тамгын газар хүртлээ ажлаа уялдуулж чадаж байгаа юу. Нэг зорилгын доор одоо юмаа ойлгодог болсон уу, болоогүй юу гэдэг дээр бас нэг хариулт өгөөдөхөөч. Энийг л одоо бид нар тал талаасаа анхаардаг болчихмоор байна л даа. 
 
Тийм болохоор. Тийм. Хоёулангаас нь асуучихъя. Ерөнхийдөө тэр эхнийх нь бол одоо ард иргэддээ ешё илүү их хөнгөн хялбар аргаар. Тийм үү. Хүнд сурталгүйгээр төрийн үйлчилгээг яаж хүргэх вэ. Төрийн болоод бусад бүх төрлийн үйлчилгээг. Тийм үү. Энэ бодож байгаа бололцоотой юм аа хүмүүстээ яаж энгийн байдлаар ойлгуулж өгөх вэ. Энэ дээр юу хийж байна. Та бүгдийн одоо.../минут дуусав/
 
Н.Учрал: - С.Бямбацогт гишүүний асуултад хариулъя. Б.Чинбат дарга. 4 дүгээр микрофон.
 
Б.Чинбат: - С.Бямбацогт гишүүний асуултад хариулъя. Тэгэхээр сая С.Бямбацогт гишүүний хэлсэн асуудал дээр 100 хувь яг санал нэг байна. 
 
Төрийн байгууллагууд мэдээлэл солилцооны “ХУР” систем гээд байгаа. “ХУР” системд одоо бол төр, хувийн хэвшлийн нийлсэн 90 орчим байгууллагууд холбогдоод байна. Тэгээд 90 орчим байгууллага холбогдоод энэ дээрээ 87 сервисийг хоорондоо ингэж солилцож байгаа. Тэгэхээр энэ нь цаанаа юу гэж хэлж байгаа вэ гэхээр энэ 87 сервисийг энэ 90 байгууллага одоо иргэнээс нэхэх шаардлагагүй болсон гэсэн үг. 
 
Тэгээд энэ дээр төрийн байгууллагууд маань жаахан одоо холбогдох мэдээллээ өгөх гэдэг юм уу. Энэ тал дээр жаахан удаашралтай байгаа нь үнэн. Энэ дээр хувийн хэвшлийнхэн ялангуяа банк, санхүүгийн байгууллага, 4 үүрэн холбооны операторууд маань бүгд холбогдсон байгаа. Мөн банк бус санхүүгийн байгууллагууд, даатгалын байгууллагууд бас холбогдож одоо өөрсдийнхөө тэр байгууллагын үйлчилгээг явуулахдаа төрөөс шаарддаг мэдээллийг заавал цаасан хэлбэрээр шаардахгүйгээр хурууны хээг нь даруулаад. Одоо жишээ нь банкууд бол жишээ нь цалингийн зээл авахад бол зарим банкууд бол ерөөсөө одоо мэдээлэл шаардахаа больсон байгаа. Нийгмийн даатгалын мэдээллийг Нийгмийн даатгалаас нь. Хаягийн лавлагааг бол одоо бүртгэлийн байгууллагаас гэдэг юм уу ингээд аваад үйлчилгээгээ үзүүлэх ийм боломжтой болсон байгаа. 
 
Тэр үйлчилгээний талаар бол түрүүн 10 сарын 01-нээс одоо энэ front office-ийн горимд шилжинэ гэж бид бас ярьсан. Тэгээд энэ дээр Засгийн газрын тогтоол гарсан байгаа. Тэгээд 10 сарын 01-нээс энэ front office-ийн горимд шилжихээр энэ бол төрийн үйлчилгээнд бас хийгдэх нэлээн том реформ болох болов уу гэж ингэж бодож байгаа юм. 
 
Иргэдэд хүргэх, тэр мэдээлэл хүргэх, жаахан Пи Ар-ын чиглэлийн ажлууд бас жаахан дутагдалтай байгаа нь үнэн. Тэгээд энэ 10 сарын 01-нийхээ front office-ийн энэ ажлуудыг бид бас нэг тодорхой хуваарь гаргаад иргэд, олон нийтэд одоо ингээд мэдээлэх энэ ажлууд бол энэ зунаас эхлээд хийгдээд явна гэж үзэж байгаа. 
 
“Нэг иргэн нэг бүртгэл”. Ер нь бусад байгууллагуудтай одоо хамтын ажиллагаа гэдэг энэ чиглэлээр одоо ер нь бол сүүлийн үед энэ байгууллагууд бол бас нэлээн сайн хамтарч ажиллаж байгаа. Манай агентлагийн хувьд бол бүртгэлийн байгууллага, за мөн одоо нийслэлийн мэдээлэл, технологи. За энэ төрийн үйлчилгээ үзүүлдэг энэ том дийлэнх үйлчилгээг үзүүлдэг энэ татвар, гааль, нийгмийн даатгал, хөдөлмөр халамж, бүртгэл. Энэ байгууллагуудыг нэгтгэсэн одоо Л.Оюун-Эрдэнэ сайдаар ахлуулсан ажлын хэсэг ахалж байгаа. Ажиллаж байгаа. 
 
Тэгэхээр энэ ажлын хэсгийн хүрээнд энэ байгууллагууд хоорондоо мэдээллээ солилцоод за бас нэлээн үр дүнтэй ингээд хамтарч ажиллаж байгаа. 
 
Н.Учрал: - Улсын бүртгэлийн ерөнхий газрын дарга Б.Баасандорж. 1 дүгээр микрофон. 
 
Б.Баасандорж: - С.Бямбацогт гишүүний асуултад хариулъя. 2018 оны 5 сарын 21-ний өдөр “Нэг иргэн нэг бүртгэл” хөтөлбөр Засгийн газраас батлагдсан. Гурван зорилт бүхий 9 зүйлтэй арга хэмжээг манай бүртгэлийн байгууллага дээр хэрэгжихээр тусгагдсан байгаа. Хөтөлбөр дээр. 
 
Мөн яг энэ “Нэг иргэн нэг бүртгэл” хөтөлбөрийн дараа нэг сарын дараа Их Хурлаас хууль тогтоогчид буюу та бүхэн 6 сарын 21-нд манай бүртгэлийн багц 4 хуулийг баталж өгсөн. Яг энэ 4 бүртгэлийн багц 4 хууль бол нэг иргэний бүртгэлээр ердөөсөө яг саяын С.Бямбацогт гишүүний хэлсэн зүйлүүдийг тусгаж өгсөн байгаа. Жишээлбэл, Бүртгэлийн ерөнхий хуулийн 5.4 дээр нийт энэ 357 төрийн үйлчилгээг явуулахдаа суурь энэ иргэний бүртгэл, хуулийн этгээдийн бүртгэл, эд хөрөнгийн бүртгэл, энэ гурван бүртгэл чинь суурь бүртгэл чинь байна шүү. Яг энэ гурван бүртгэлээ үндэслэж байж бусад төрийн үйлчилгээ явна шүү. Яг энэ бүх төрлийн үйлчилгээгээ явуулахдаа цахимжилт явна шүү. Улсын бүртгэлийн ерөнхий хуулийн 12 дугаар зүйл дээр анх удаа цахимжилттай холбоотой журмыг Засгийн газраар батал. Цахим үйлчилгээ гэж юуг хэлэх юм. Цахим архив гэж юуг хэлэх юм. Цахим аюулгүй байдал гэж юуг хэлэх юм бэ гэдгийг анх удаа энэ Бүртгэлийн ерөнхий хуулиар хуульчилж өгсөн байгаа. 
 
Энэний дагуу Улсын бүртгэлийн ерөнхий газраас яг өнөөдрийн байдлаар 99 хувийн цахимжилттай байгаа. Өөрөөр хэлбэл манай төрийн 80 гаруй байгууллагууд маань манай энэ бүртгэлийн цахимжуулсан мэдээллийг ашиглаад цаашаа иргэдээс нөгөө төр өөрт байгаа мэдээллээ ихгүй байх боломж нь бүрдсэн. Яг энэ би түрүүн нөгөө илтгэлдээ дурдсан 4 төв дээр Дүнжингарав, Оргил, Мишээл, Драгон гэсэн 4 төв дээр төр өөрт байгаа мэдээллээ нэхэхээ больсон байгаа. Иргэнээс ямар ч бичиг баримт шаардахгүйгээр иргэн зөвхөн хурууны хээгээ дараад бүх төрлийн үйлчилгээгээ авч байгаа. 
 
Цаашдаа мэдээж энийг өргөжүүлэх нь зүйтэй. Түрүүн Л.Энх-Амгалан гишүүн бас асууж байсан. Цаашдаа бид бол энэ 21 аймаг, 9 дүүрэг дээрээ ялангуяа энэ хороод дээр. Хороон дээр хорооны Засаг дарга суудаг. Хорооны зохион байгуулагч суудаг. Хорооны нийгмийн ажилтан суудаг. Тэгээд манай бүртгэлийн ажилтан суудаг. Ийм 5 хүн суудаг. Яг энэ 5 хүмүүсийг бас яг нэг цэгийн зарчмаар ажиллуулаад энэ дээр яг тэр цахимжилтын ажлаа явуулаад энэ хороон дээр өөрт байгаа мэдээллээ ихгүй болох асуудал нь энэ дүүрэг дээр 21 аймаг дээр өргөжүүлэх нь чухал. 
 
Манай бүртгэлийн байгууллагын хувьд бол төрийн 80 гаруй байгууллага 100 хувь ашиглахад бэлэн болгосон байгаа. Цахимжуулсан байгаа. Одоо ганцхан түрүүн Б.Чинбат даргын хэлснээр харилцаа холбоотойгоо, дата төвтэйгөө бидний хамтын ажиллагаа чухал. Бусад төрийн байгууллагуудтайгаа хамтраад нийгмийн халамжид ямар чиглэлийн мэдээллийг нь бид өгөх юм. Ямар хүрээнд өгөх юм. Татварт ямар хүрээнд нь өгөх юм гэдэг асуудлуудыг нь бүгдийг нь хийж өгөх юм. 
 
Энэ асуудлыг зохицуулсан журмыг Хууль зүй, дотоод хэргийн яамнаас боловсруулаад Засгийн газарт хүргүүлсэн байгаа. Төрийн цахим мэдээллийг солилцох, хадгалах, хамгаалах. Энэ дээр яг банкуудад ямар мэдээллийг нь өгөх юм. Ямар үүрэг хүлээлгэх юм. Ямар хариуцлага хүлээлгэх юм. Бүх зүйлүүд шинээр хийгдэх юм. Одоо сая Мобиком хурууны хээ дараад мэдээлэл авч байгаа гэж байна. Яг энэний аюулгүй байдлыг нь яаж хангах юм. Хэн хяналт тавих юм. Хаанаас хэрхэн яаж өгөх юм. Зөвхөн иргэнийг нь өгөх юм уу, хуулийн этгээдийг нь өгөх юм уу гэдэг асуудлыг зохицуулсан журам батлагдах юм бол энэ бүх байгууллагуудтай бүх гэрээнүүд шинэчлэгдэж хийгдэнэ. Улсын бүртгэлийн ерөнхий газартай. Жишээ нь, банкинд зөвхөн иргэний 15 төрлийн мэдээллийг нь өгье. Хуулийн этгээдийн мэдээлэл шаардлагагүй гэх мэт. Бүх байгууллагуудтай төрийн 80 болон бусад төрийн хувийн хэвшлийн байгууллагуудтай хийгдэх юм. 
 
Н.Учрал: - За баярлалаа. С.Бямбацогт гишүүн тодруулга. 
 
С.Бямбацогт: - Одоо энэ Хятад Улсад юу яагаад байна л даа. WeChat ашиглаад. Тийм ээ. WeChat нь бол ерөөсөө мэдээллийг олж авах, мэдээллийг дамжуулах, мэдээллийг түгээх хэрэгсэл нэг талаасаа. Нөгөө талаасаа төлбөрийн хэрэгсэл. Төлбөрийн картны оронд төлбөрлөөд явдаг. Дахиад дээрээс нь төрийн үйлчилгээ авах. Тийм үү. Гол одоо бас нөгөө ID паспорт нь болчихсон явж байгаа. 
 
Яг үүнтэй адилхан бид нар ямар төлбөрийн хэрэгсэл. Одоо юу гэдэг юм нэг тийм хэрэгсэлтэй байх юм бэ. Бидэнд цахим гарын үсэг байж байдаг. Гар утас байж байдаг. Хурууны хээ байж байдаг. Иргэний үнэмлэх байж байдаг. Регистрийн дугаар байж байдаг. Альнаараа явах юм? Бид нар одоо бас. Тийм ээ. Яг л тэр WeChat гэдэгтэй адилхан нэг л юмтай болмоор байна шүү дээ. Цахим гарын үсгийн тухай хууль маань хэрэгжээд цахим гарын үсэг хэрэглэх юм уу, хэрэглэхгүй юм уу. Нөгөө гар утасныхаа дугаарыг бид нар одоо бас фэйсбүүк бүртгүүлэхдээ гарын утасныхаа дугаараар бүртгүүлнэ. Гар утасны дугаар авахдаа бид нар регистрийн дугаараар бүртгүүлнэ гээд ингэж байдаг. Гэтэл гар утасны дугаар чинь одоо ямархуу үнэ цэнэтэй байх юм. Тэрүүгээр бид нар яах юм. 
 
Энэ гар утасны дугаар хүртэл ингэж дугаартайгаа үүрэн телефоны оператор сонгодог болъё гэж бид нар хууль баталсан шүү дээ. Одоо бас хэрэгжихгүй байгаад байх юм. 
 
Н.Учрал: - Ажлын хэсэг. Б.Чинбат дарга хариулах уу? 
 
Б.Чинбат: - Цахим төлбөр тооцооны хувьд бол бид төрийн үйлчилгээний цахим төлбөр тооцооны энэ нэгдсэн системийг бол бий болгосон байгаа. Энэ дээр бол манай Үндэсний дат төв болон мөн Сангийн яам, Монголбанк, за тэгээд манай агентлагийг бас хамтраад энэ холбогдох эрх зүйн орчныг нь бас судалж байгаад манай дата төвийнхөн энэ хөгжүүлэлтийг нь хийгээд. Төрийн үйлчилгээний төлбөр тооцооны систем бол бэлэн болсон байгаа. 
 
Бусад одоо хувийн хэвшлийн гэдэг юм уу, яг энэ салбарын зөндөө олон компаниуд гарч ирж байгаа. Тэнд бид шууд оролцох бас бололцоо байхгүй байгаа. Зүгээр төрийн үйлчилгээн дээр бол яг энэ нэгдсэн системээ ашиглаад явна гэж ингэж тооцож байгаа. 
 
Н.Учрал: - Цахим гарын үсгийн талаарх тодруулга. 
 
Б.Чинбат: - Цахим гарын үсгийн хууль маань 2011 онд.../минут дуусав/
 
Н.Учрал: - Ажлын хэсэгт 1 минут. 
 
Б.Чинбат: - Хууль маань 2011 онд батлагдаад. Тэгээд Цахим гарын үсгийн дэд бүтэц маань 2015 онд бэлэн болсон юм. Тэгээд 2015 онд бэлэн болсноос хойш энэ цахим гарын үсгийг олгох 4 компани ажиллаж байгаа. MonPass CA, TRIDUM e-Security LLC,  тэгээд VSM гээд энэ компаниудад тусгай зөвшөөрлийг нь олгосон. 
 
Тэгээд өнөөдрийн байдлаар нийт 8600 орчим байгууллагын 12 мянга орчим албан тушаалтан, захирал, албан тушаалтнууд ашиглаж байна. Мөн төрийн байгууллагаас 739 төрийн албан хаагч тоон гарын үсэг ашиглаж байгаа. Тэгээд тоон гарын үсэг дээр бол энэ цахим худалдан авалтын систем, цахим татварын тайлангийн систем, нийгмийн даатгалын цахим тайлангийн систем, нийслэлийн Засаг даргын дэргэдэх төрийн захиргааны байгууллагуудын албан бичиг солилцооны систем. Мөн сүүлд гарсан энэ “ДАН” системүүдээр дамжуулаад энэ тоон гарын үсгийг ашиглаж байгаа. 
 
Энэ дээр хамгийн сайн ашиглагдаж байгаа нь энэ цахим худалдан авалтын.../минут дуусав/
 
Н.Учрал: - Б.Баасандорж дарга регистр дээр тодруулга. 1 дүгээр микрофон. 
 
Б.Баасандорж: - Цахим бодлогын түр хорооны гишүүд маань регистрийн дугаартай холбоотой нэлээд асуудлыг бас ярьж байна. Хуучин бол хуучин хуулиар манай бүртгэлийн багц хууль дээр регистрийн дугаар бол зүгээр нээлттэй мэдээлэл байсан. Сая бүртгэлийн багц хуулиар нөгөө хязгаартай мэдээлэлд энэ иргэдийн хаяг, гэрийн хаяг, иргэдийн регистрийн дугаар хязгаартай мэдээлэл болж өгсөн байгаа. 
 
Одоо юм болгоны бүртгэл дээр дандаа регистрийн дугаарыг нэхдэг. Албан байгууллагууд дандаа регистрийн дугаар нэхдэг. Энийг бас манайх Хууль зүй, дотоод хэргийн яамтай яриад нэг шийдлийг гаргаж байгаа юм. Одоо нэг иргэн дээр, Монгол Улсын нэг иргэн дээр 10 гаруй дугаар байдаг. Эрүүл мэндийн даатгалын дэвтрийн дугаар, нийгмийн даатгалын дэвтрийн дугаар, жолооны үнэмлэхийн дугаар гэх мэт. Татвар төлөгчийн дугаар. 
 
Энийг шийдэх нэг арга нь юу вэ гэвэл одоо яг иргэний үнэмлэхийн чип дотор дахин давтагдашгүй 12 оронтой тоо байдаг. Энэ дахин давтагдашгүй 12 оронтой тоон дээр ерөөсөө иргэдийнхээ бүх мэдээллийг хийе гэдэг шийдлийг ярьж байгаа. Яг одоо Америктэй жишээ татах юм бол Америкийн Social Security number гэж байдаг. 
 
Н.Учрал: - Нэмэлт 1 минут. 
 
Б.Баасандорж: - Яг энд иргэний үнэмлэхийн загварыг батлахдаа иргэний үнэмлэх дээр одоо гэрийн хаяг бичээтэй байдаг. Регистрийн дугаар бичээтэй байдаг. Яг энэ иргэний үнэмлэхэд жилд 40-өөс 50 хувь нь 250 мянган хүн дахин иргэний үнэмлэх жилд авдаг байхад 40-өөс 50 хүн дандаа хаяж гээдэг. 
 
Тэгэхээр хаясан гээсэн болгонд иргэн Доржийн иргэний үнэмлэхийг нь хараад иргэний Доржийн тэнд Хан-Уулд амьдардаг юм байна. Регистрийн дугаар нь хүний эрэгтэй, эмэгтэйг нь мэдэж болно. Хаана төрснийг нь мэдэж болно. Хэдэн настайг нь мэдэж болдог. Тэгэхээр яг нөгөө Хязгаартай мэдээлэл чинь нээлттэй байгаад байгаа. 
 
Тэгэхээр энэ иргэний үнэмлэхийн регистрийн дугаарын чип дотор нь шивж өгөөд тэр дахин давтагдашгүй 12 оронтой тоог иргэний үнэмлэх дээрээ ил гаргаж өгөөд. Тэр 12 оронтой тоон дээрээ бүх энэ 10 дугаарыг нэгдсэн нэг дугаартай болох юм бол Монгол Улсын иргэд яг нэг дугаар дээр Б.Баасандоржийн эрүүл мэндийн, нийгмийн даатгалын, татвар төлөгчийн, жолооны бүх мэдээллийг нь төр өөрөө хэрэглэдэг, хянадаг, аюулгүй байдлыг нь хариуцдаг болж байгаа юм. Энэ талаараа Хууль зүй, дотоод хэргийн яаман дээр судлаад иргэний үнэмлэхийн загварыг шинэчилж батлахдаа энэ асуудлыг тавихаар ярьж байгаа. 
 
Түрүүн С.Бямбацогт гишүүн нөгөө бүртгэлийн шинэ үйлчилгээ…/минут дуусав/
 
Н.Учрал: - Баярлалаа. Ингээд Харилцаа холбоо, мэдээллийн технологийн газрын дарга Б.Чинбат, Улсын бүртгэлийн ерөнхий газрын дарга Б.Баасандорж нарын мэдээллийг сонслоо.
 
Дараагийн асуудал. Монгол Улсын Их Хурлын Түр хорооны тогтоолын төслийг танилцуулъя. Энэхүү Түр хорооны тогтоолыг батлах ёстой. 
 
Сая бас агентлагийн дарга хэлсэн. Монгол Улсын Ерөнхий сайдын захирамжаар Засгийн газар дээр ухаалаг үйлчилгээг нэвтрүүлэх ажлын хэсгийг байгуулсан. Тэгээд энэ ажлын хэсгийг Их Хурлын бүрэлдэхүүнтэй, мөн Засгийн газрын холбогдох байгууллагуудын бүрэлдэхүүнтэйгээр байгуулсан. 
 
Тэгээд өнөөдөр бол нийслэлийнхнээс төлөөлөл байна уу? Нийслэлийн төлөөлөл байхгүй байна. Тэгээд дараагийн. Тийм. Цагдаагаас бас хүмүүс ирсэн байна. Ямар хүмүүс ирсэн. Цагдаагийн ерөнхий газрын Эрүүгийн цагдаагийн албанаас ирсэн юм байна. Тийм ээ. Эрүүгийн цагдаагийн албаны Кибер гэмт хэрэгтэй тэмцэх хэлтсийн дарга, цагдаагийн дэд хурандаа Б.Амар байна. Эрүүгийн цагдаагийн албаны Кибер гэмт хэрэгтэй тэмцэх хэлтсийн тасгийн дарга, цагдаагийн ахмад Д.Эрдэнэбулган нар ирсэн байна. Баярлалаа. 
 
Тэгээд ер нь цаашдаа бол энэ харилцаа холбоо, мэдээллийн технологийн салбарын хамтын ажиллагаа сайжруулахгүй бол яам болгон өөрийн нэг мэдээлэл, технологийн хэлтэстэй. Агентлаг болгон нэг мэдээлэл, технологийн хэлтэстэй. Тэгээд бүхэл бүтэн бодлогын хэрэгжилтийг нь хангаж байгаа агентлагийнхаа үгийг сонсдоггүй. Тэгээд бүгдээрээ нэг лицензгүй программ эзэмшдэг. Тэгээд ийм зохион байгуулалтгүй, нэгдсэн бодлогогүй явж ирсэн. 
 
Тэгэхээр одоо бол цаашдаа нэгдсэн бодлоготой явах хэрэгтэй. Тэгэхээр одоо нийслэл дээр ямар үйл ажиллагаа явагдаж байгааг сонсох хэрэгтэй шүү дээ. Нийслэлийнхэн бас энд ирэх ёстой. Тэгэхээр ер нь бол Их Хурлынхаа энэ түр хорооны тогтоолыг гаргаад тэгээд Засгийн газар дээр байгуулагдсан одоо тэр Ерөнхий сайдын захирамжаар байгуулагдсан ажлын хэсгийг Л.Оюун-Эрдэнэ сайд ахалж байгаа. Цахим бодлогын түр хорооны хувиар бол Ж.Энхбаяр гишүүн бид хоёр төлөөлж орж байгаа. Тэгээд би бас дэд ахлагчийг нь хийж байна.
 
Тэгэхээр энэ ажлуудыг бас нэгдсэн байдлаар уялдаа холбоог нь сайжруулахгүй бол ер нь цаашдаа энэ байдлаараа бол бид нар аягүй хүнд байгаа шүү. Энэ салбарыг ер нь ойлгож байгаа, мэдэж байгаа хүн байхгүй байгаа шүү. Тийм учраас энэ түр хорооны ажлыг нэг жаахан эрчимтэй явуулахын тулд нэг идэвхтэй 15 хүнтэй болсон шүү. Тэгэхээр цаашдаа ирц дээр анхаараарай. 
 
Монгол Улсын Засгийн газарт чиглэл өгөх тухай Их Хурлын тухай хуулийн 21 дүгээр зүйлийн 21.5 дахь хэсгийг үндэслэн. Тараасан юм чинь шууд. Тийм. Шууд саналаа хэлээд явчихъя. 
 
Засгийн газарт чиглэл өгөх тухай тогтоол дээр асуулт, санал хоёр тусдаа. Тэгээд зарчмын зөрүүтэй ямар нэгэн санал байх юм бол бичгээр өгч болж байна. Тийм. Эхлээд Засгийн газарт чиглэл өгөх тухай Түр хорооны тогтоол дээр асуулттай гишүүн байна уу? Д.Оюунхорол гишүүнээр тасалъя. 
 
Б.Баттөмөр: - Энэ тогтоол дээр энэ цахим орчны хууль гэдгээ оруулахгүй юм уу? Цахим орчны хуулийг одоо боловсруулаад Засгийн газар өргөн барина. Намрын чуулганаар хэлэлцэх байх гээд энэ хэлээд байна шүү дээ. 
 
Тэгэхээр Цахим орчны хуулийг боловсруулах гээд. Тэр дотроо энэ домэйн гээд одоо янз бүрийн юмнууд, цахим гэмт хэрэг гээд. Өмчийн эсрэг, төрийн эсрэг гэмт хэрэг гээд энэ юмнуудаа оруулж өгвөл яасан юм бэ гэсэн тийм санал байна. Зүгээр одоо энийг боловсруулж байгаа ажлын хэсгийнхэн энийг тэгж найруулж явбал яасан юм бэ гэсэн санаа. 
 
Н.Учрал: - Б.Баттөмөр гишүүнд баярлалаа. Л.Энх-Амгалан гишүүний зарчмын зөрүүтэй саналын томьёолол дээр яг энэ цахим орчин дахь нийгмийн сүлжээний хэрэглээний эрх зүйн орчныг бүрдүүлэх чиглэлээр холбогдох хууль тогтоомжийг боловсруулах, Улсын Их Хуралд өргөн мэдүүлэх гэсэн ийм бас санал сая бас гаргаж байгаа. Улсын Их Хурал боловсруулж өргөн мэдүүлэх, эсвэл намрын чуулганаар ч гэдэг юм уу. Шууд тодорхой. За баярлалаа. 
 
За Л.Болд гишүүн. Горимын санал. 
 
Л.Болд: - Зүгээр би ингэж бодоод байна. Гишүүд яах вэ асуултаа асуугаад саналаа өгчихье. Тэгээд шууд санал хураагаад явчих бас арай жаахан өнөөдөртөө бол эртдэх байх аа. Бид нар анхны хурлаа хийж байна. Энэ тогтоолыг чинь тэр анхны хурлаасаа бид нар яаж байна вэ гэхээр өчнөөн сар ингэж хойшилж ажилдаа орсон өдрөө шууд цахим орчныг хязгаарлах хууль тогтоомж гаргах чиглэлээр гэж ингээд чиглэл өгөөд эхэлж байгаа байхгүй юу. 
 
Тэгэхээр нөгөө Цахим бодлогын түр хороо байгуулсны миний ганц айгаад байдаг. Явж явж бүр эсрэгээр хамгаалах, илүү боломжтой байх тэр талын ажил ерөөсөө хийгдээгүй. Тэгэхээр би энийгээ нэг жаахан балансжуулаад. Тийм ээ. Бас хүмүүсээс асуумаар байна. Үнэхээр энийг өөр ямар арга байна. Мэдээжийн хэрэг үнэхээр тэр нэртэй хаяггүй. Одоо энэ бүгдээрээ л золиос. Тийм ээ. Улс төрд орсон хүн болгон л золиос. Тэр бол ойлгомжтой. Гэхдээ одоо ингээд л шууд нийгэмд энэ хороогоо маш тийм буруу идэш болгоод л. Тэгээд хүн болгон тэр хараа. Эд нар ингээд л одоо өөрсдийгөө хамгаалаад ингээд. Маш буруу мессеж явна. 
 
Тийм учраас энэ тогтоолоо бол сайн судлаад ирэх долоо хоногт гаргачихаж болно. Тэгэхдээ бас нэг жаахан олон түмнээс одоо яг ямар тийм ээ хамгийн зөв шийдлүүд байна. Тийм ээ. Наад зах нь өнөөдөр бид одоо жишээ нь дугаартайгаа шилжих үйлчилгээ эд нарыг одоо ингээд ард түмнийхээ хэрэглэгчдийнхээ талд орсон шийдвэрүүдийг гаргамаар байна шүү дээ. Тэгээд тэр чинь ерөөсөө байхгүй мөртлөө шууд л одоо ингээд энэ баахан зохицуулалтууд, баахан хязгаарлалтууд, баахан цахим орчны одоо ингээд хяналтад оруулсан буусан. 
 
Чадахгүй л дээ. Бид яах вэ боох гэж оролдоно. Бослого гарна. Тэгээд бид нар бууж өгнө. Ухарна. Гаргасан шийдвэрээсээ няцна. Ойлгомжтой. Ард түмэн өнөөдөр тэгж эрх чөлөөгөө нэг авсан бол амархан өгөхгүй шүү дээ. Тэгэхдээ тэрийг та ер нь их зөв хийх нь зүйтэй. Тэгээд сайн улсуудын туршлагыг судалъя. Тийм ээ. Би одоо энэ дээр яг энэ тогтоол одоо энэ агуулгаараа ороход. Яах вэ өнөөдөр юм аа нэг сайн ярьчихъя. Гэхдээ арай эрт байна л гэж харж байна. 
 
Н.Учрал: - Л.Болд гишүүнд баярлалаа. Энэ өнөөдрийн Засгийн газарт чиглэл өгөх гээд байгаа тогтоол бол төрийн үйлчилгээний цахим шилжилтийг хэрэгжүүлэх, цахим орчин, цахим орчин дахь нийгмийн сүлжээнд зохицуулалт хийх талаар гэсэн ийм тогтоол. Тэгэхээр хоёр бүлэгтэй. Нэг дэх нь төрийн үйлчилгээний цахим шилжилтийг хэрэгжүүлэх хүрээнд ямар арга хэмжээ авах вэ гэдэг асуудлаар бас явж байгаа. 
 
Хоёр дахь бол ерөөсөө тийм их тийм яг тийм нарийн зохицуулалт хийх гээд байгаа юм бол ерөөсөө байхгүй. Үндэсний аюулгүй байдлын зөвлөлөөс ирсэн зөвлөмж байгаа. Зөвлөмжийг хэрэгжүүлэхэд хэрхэн анхаарах вэ. Тэгээд домэйн нэрийн асуудал. Цахим орчин дахь хууль бус контентийн хандалтыг хязгаарлах, цахим орчин дахь хүүхдийн эрх гэсэн ийм хэд хэдхэн асуудал байгаа. Тэрнээс биш энэ ямар нэгэн цахим орчин дахь ямар нэгэн хязгаарлалт, зохицуулалт хийж байгаа юм бол байхгүй гэдгийг хэлье. 
 
За М.Оюунчимэг гишүүн. 
 
М.Оюунчимэг: - Сая энэ албаны. Хөөе. Л.Болд гишүүн ээ. Би үгээ хэлчихье. Тэгэх үү. 
 
Сая манай албаны хүмүүсийн хийсэн мэдээллээс харж байхад ямар ч байсан энэ төрийн үйлчилгээний платформын хөрөнгө оруулалт, тодорхой энэ ажлууд нь хийгдээд суурь нь тавигдчихаад ер нь тодорхой хэмжээнд урагшаа явсан гэж их дажгүй дажгүй зүйлүүд ярьсан. Гэтэл Түр хорооноос гарах гэж байгаа тогтоол маань эд нарын ярьсан ярианаасаа жаахан хоцрогдсон тогтоол болох гээд байна шүү дээ. Энийгээ та нар уншив уу? Утга агуулга энэ тэр нь. 
 
Эргээд нөгөө л хуучин байгаа юм шиг тийм нэг бүтцийг бий болгож эргэж таниулах, цахим хэрэгжилтэд стратеги төлөвлөгөө батлах энэ тэр гээд. Эд нарын ярьсан юмнаас тогтоол дээр заасан заалт чинь өөрөө жаахан хоцрогдсон харагдаад байна. Энэ дээр жаахан ажиллавал яасан юм гэж бодоод байх юм. Энэ хүмүүс маань өөрсдөө энийг нь харсан уу? Тэгээд сая энд ярьж байгаа бид нарын асуултад хариулж байгаа хариулт чинь технологийн хувьд овоо дээшээ урагшаа явчихсан. Тэгээд дараагийн алхам руу орох, санхүүжилтийг нь шийдэх, эрх зүйн орчныг нь бий болгох гэж яриад байхад. Энд болохоор нэг ерөнхий заалтуудыг жаахан тусгасан байх юм. Эсвэл ингэж ерөнхий оруулах нь зөв гэж бодож байгаа юм уу? Зүгээр миний санал шүү. Ингээд энийг уншаад эд нарын хариултыг сонсохоор бид нарын гаргаж байгаа тогтоол маань өөрөө жаахан утга агуулгын хувьд арай л хоцрогдсон харагдаж байна. 
 
Н.Учрал: - Энэ салбарынхан бол өөрсдөө саналаа гаргасан. Тэгээд энэ тогтоолтой холбоотой саналаа хэлэх үү? Ажлын хэсэг. Хэн хариулах вэ? Хамт боловсруулсан шүү дээ. Агентлагаас хариулах уу? Харилцаа холбооны зохицуулах хорооноос хариулах уу? Агентлагийн дарга Б.Чинбат. 
 
Б.Бадамсүрэн: - М.Оюунчимэг гишүүний асуултад хариулъя. Харилцаа холбоо, мэдээллийн технологийн газрын ахлах мэргэжилтэн Б.Бадамсүрэн. 
 
Энэ Түр хорооны тогтоолын төсөл бол хэд хэдэн хувилбараар яригдаж байсан. Бидэнд бол түрүүчийн хувилбаруудаар нь саналаа өгсөн. Тэр дээр бол юу гэж саналаа өгч байсан бэ гэхээр зэрэг сая М.Оюунчимэг гишүүний хэлсэн шиг бид нар Засгийн газар дээр хийгдээд явж байгаа ажил, мөн Засгийн газраас өргөн барих гэж байгаа хуулийн төслөөр л Цахим мэдээллийн аюулгүй байдлын хуулийн төсөл дээр тусгагдаад байгаа цахим орчны зохицуулалт, мэдээллийн аюулгүй байдлын зохицуулалтууд орсон байна. Тэгэхээр ингэж өгөх шаардлага байгаа юм уу, үгүй юу гэсэн тийм тайлбаруудтай бид нар юунууд өгч байсан. Тийм. Саналууд өгч байсан. 
 
Тэгээд жишээ нь хөтөлбөр батлах, бодлого баталж хэрэгжүүлэх гээд тийм юмнууд туссан байсан л даа. Тэр нь бас одоо жишээ нь Б.Чинбат даргын хэлсэн тэр нөгөө Мэдээлэл, харилцаа холбоо, технологи 2025 онд хөгжүүлэх үндсэн чиглэл, Засгийн газрын мөрийн хөтөлбөр. Одоо эд нарт туссан тийм юунууд байсан. Тэгэхээр одоо дахиж тийм бодлого гарсан байхад дахиж одоо бодлого гаргах уу, үгүй юу гэсэн юм нь дээр бодолцож үзэхгүй гэсэн нэг тийм чиглэлүүд өгч байсан. 
 
Тэгээд сая сүүлийн хувилбар дээр урьд нь танилцуулаагүй. Одоо тэр төрөлжсөн мэдээллийн сангийн тухай байгуулах тийм юмнууд орсон байна лээ. Тэгэхээр бид нар бол энэ дээр дахиад ажиллах ёстой юм болов уу гэсэн тийм бодолтой байна. Дахиад ажиллаад энэ дээр хамтраад ешё сайжруулах. 
 
Н.Учрал: - Та нар ажилласан шүү. Өөрсдөө ажилласан байж. Тийм. Тэгэхдээ та нар өөрсдөө л ажилласан шүү. Би ажиллаагүй. Би бол саналаа л хэлсэн. Зүгээр та нар өөрсдөө л энэ төслийг боловсруулсан. Үгүй үгүй. Ямар ч байсан энэ агентлаг, салбар бол тэр чигээрээ энэ тогтоолын төсөл дээр ажилласан. Та нар ажилласан. Тэрнээс биш энийг ганцаараа биччихээд сууж байгаа юм байхгүй шүү дээ. Тийм. Улсын бүртгэлийн ерөнхий газрын дарга Б.Баасандорж. 
 
Б.Баасандорж: - Цахим бодлогынхоо түр хорооны ажлын албатай танилцаад энэ тогтоолын төсөл дээр ажилласан Улсын бүртгэлийн ерөнхий газар бол. Яг одоо энд тараагдсан, хурал дээр тараагдсан тогтоолын Цахим бодлогын түр хорооны тогтоолын төслийг Улсын бүртгэлийн байгууллагын зүгээс дэмжиж байгаа. Яг энэ зүйл, заалтаар. 
 
Н.Учрал: - С.Бямбацогт гишүүн. 
 
С.Бямбацогт: - Б.Баасандорж дарга маань бас ажилласан юм байна. Дэмжиж байгаа юм байна. Гэхдээ дутуу байгаад байна шүү дээ, Б.Баасандорж оо. Өөрийн чинь саяны ярьж байгаа. Тийм үү. Одоо тэр 12 оронтой давхцахгүй ганц тоотой болчихъё. Тэгээд л иргэний үнэмлэх, жолооны үнэмлэх, нийгмийн даатгалын дэвтэр, эрүүл мэндийн даатгалын дэвтэр гээд л ингээд баахан бичиг баримт, баахан дугаартай ингээд яваад байхаар цэгцэлчихье гээд чи өөрөө ярьсан шүү дээ. Энэ бодлого, зорилтыг бид нар хэрэгжүүлэх хүрээнд одоо бас анхаарч ажиллаж байгаа. “Нэг иргэн нэг бүртгэл” хөтөлбөр баталсан. Улсын бүртгэлийн багц хуулиуд баталсан. Одоо үндсэндээ бол хууль эрх зүйн хувьд энийг шийдэх бололцоотой болж байгааг чи хэлсэн. 
 
Тэгвэл энэ дээр тусгаад өгчих л дөө. Ерөөсөө л 12 оронтой нэг дугаартай байя. Олон бичиг баримт шаардахаа болъё. Тэгээд 12 оронтой нэг дугаартай ID card гэдэг юмаа бариад нөгөө Америкийн Social Security number гэдэг юмтай адилхан. Тийм үү. Ингээд л явдаг болчихьё. Ингээд ирэх юм бол тэрүүгээр чинь тийм үү маш иргэдийн хувьд төрийн үйлчилгээ, бусад үйлчилгээ авахад маш хялбар болчихно. Ингээд нэг том дэвшил гаргачихъя гэдэг юм аа энэ дээр тусгаад өгмөөр байна. 
 
Хоёрдугаарт нь, хэлэх гэж байгаа юм. Бид нар тийм үү цахим гарын үсэг гээд л, хурууны хээ гээд л, регистрийн дугаар гээд л, иргэний үнэмлэх гээд л. Тийм үү. Гар утасны дугаар гээд л. Нэг их олон түлхүүртэй бас. Тэгээд л одоо нэг байгууллага дээр очихоор хурууны хээгээр түлхүүрдэж хаалгаа онгойлгодог, үйлчилгээ авдаг. Нэг байгууллага руу очихдоо иргэний үнэмлэхээ харуулж байж нэг түлхүүр тааруулдаг. Дахиад нэг газар очихдоо гар утасныхаа дугаараар. Дахиад нэг газар очихдоо юу гэдэг юм цахим гарын үсэг гэдэг юм уу. Ийм олон түлхүүртэй баймаар байна л даа. Бид нар нэг л түлхүүртэй болчихмоор байна. 
 
Би түрүүн хэлсэн шүү дээ. Хятадууд одоо юу гэдэг юм. Тийм ээ. WeChat гэдэг юмаар үндсэндээ тэгээд бүх юмандаа харуулаад харуулаад ерөөсөө бүх төрийн болоод хувийн бүх төрлийн үйлчилгээ аваад төлбөрөө хүртэл төлөөд явчихаж байна. Мэдээллээ авчихаж байна гэж. Тэрэнтэй адилхан бас бид нар нэг тийм түлхүүртэй болох юмыг бас энэ дотроо оруулаад өгье л дөө. Энэ хоёр томьёоллыг хийгээд өгчихмөөр байна. Тэгээд энэнийхээ төлөө бүгдээрээ явъя. 
 
Энэ хоёрыг шийдэж чадах юм бол үндсэндээ иргэд төрийн болон бусад үйлчилгээ авахад маш хялбар болно. Олон дахин олон төрлийн бичиг баримт шаардаад л. Гээсэн, үрэгдүүлсэн, буруу зөрүү авсан барьсан гэхгүй. Тийм үү. Ерөөсөө л ганцхан бичиг баримтаа малладаг л болно. Тийм. Ингээд ирэх юм бол энэ чинь маш том дэвшил болно. Энийгээ бид нар одоо энэ Засгийн газарт өгөх чиглэл дотор суулгаад өгчихмөөр байна. 
 
Тийм болохоор Түр хороон дарга аа. Яг энэ чиглэлээр бид нар нэг анхаарсан бас нэг одоо юу гэдэг юм тэр нэгдүгээр заалт дээр би хэлэх гэж байгаа юм бол “Нэг иргэн нэг бүртгэл” хүрээнд одоо иймэрхүү иймэрхүү асуудал гээд нэг түлхүүртэй болох. Хоёрдугаарт нь, тэр нэг бичиг баримттай байх гэдэг юм тусгаж өгмөөр байна. 
 
Хоёрдугаарт нь, тэр хоёр дахь заалт дээр цахим орчинд хүний эрхийг хамгаалах эрх зүйн орчныг бүрдүүлэх гэдгийгээ ешё илүү тодорхой тийм үү хууль эрх зүйн тийм хуулийн төслийг боловсруулж Их Хуралд тийм хугацаанд өргөн барих гээд маш тодорхой болгоод өгчихье. Ийм байдлаар ингээд ийм хоёр саналыг л хэлээдэхье. Тэгээд дахиад нэг сайн ажиллаад одоо яах ёстой юу. Тийм ээ. 
 
Энэ нэг томьёоллыг харин манай ажлын хэсгийн Та хэд маань сайн бэлдээд өгмөөр байна. Манай Б.Чинбат дарга, Б.Баасандорж дарга. Саяны ярьж байгаа агуулгын хүрээнд тийм үү. Нэгэнтээ бидний ярьж байгаа, бидний хүсэж байгаа, мөрөөдөж байгаа, бидний өмнөө тавьж байгаа зорилго бол саяны одоо миний хэлсэн лүү л чиглэж байгаа гэж ойлгож байгаа. Олон түлхүүртэй байхаа больчихьё. Тийм ээ. Цахим гарын үсэг, хурууны хээ, регистрийн дугаар, иргэний үнэмлэх. Одоо юу гэдэг юм гар утасны дугаар гээд олон түлхүүртэй байхаа больчихьё. Олон бичиг баримттай байхаа больчихъё бас. Жолооны үнэмлэх, эрүүл мэндийн даатгал, нийгмийн даатгал. Одоо юу гэдэг юм. Энийгээ бид ингээд шийдчих юм бол энэ бидний л өмнөө тавьж байгаа зорилго юм чинь. Энийгээ энэ дотор тавьж өгч байгаад Их Хурал, Засгийн газар бүгдээрээ хамтраад л энийг хийхийн төлөө бүгдээрээ хийж чадах юм бол маш том одоо бас дэвшил болно. Энэ дээрээ томьёолоод оруулаад өгөөчээ л гэж та хэдээс хүсье. 
 
Н.Учрал: - За баярлалаа. С.Бямбацогт гишүүн санал хэллээ. Д.Оюунхорол гишүүн. Нэмээд Л.Энх-Амгалан гишүүний нэрийг оруулчихъя. 
 
Д.Оюунхорол: - Баярлалаа. Ер нь бол Монгол Улсын Их Хурлын Түр хорооны тогтоолд гээд энэ хэлбэрээр нь Засгийн газарт чиглэл өгөх нь бол зөв өө гэж бодож байна. Тийм учраас энэ Байнгын хорооноос оруулж ирсэн энэ тогтоолын төслийг зарчмын хувьд дэмжиж байна. Энэ бол гол агуулга нь төрийн үйлчилгээний цахим шилжилтийг хэрэгжүүлэх, цахим орчин дахь нийгмийн сүлжээнд зохицуулалт хийх талаар дараах арга хэмжээ авч хэрэгжүүлэхийг Монгол Улсын Засгийн газар У.Хүрэлсүх Ерөнхий сайдад үүрэг болгож байгаа ийм чиглэлээ. 
 
Тийм учраас цахим шилжилтийг хэрэгжүүлэх хүрээнд өнөөдрийн судлагдсан, шийдвэрлэх шаардлагатай, бас энэ асуудлуудаа шийдчихээд дараагийн өөрөөр хэлбэл цахим орчны зохицуулалт, эрх зүйн орчныг бүрдүүлэх тийм шаардлагууд гарч ирэх юм байна гэж ойлгож байгаа. Тийм учраас өнөөдрийн энэ хэлбэрээр нь би тогтоолын төслийг гарах нь зөв юмаа гэж бодож байгаа юм. 
 
Ер нь бол энэ асуудлыг яриад бид нар одоо бараг бүтэн хоёр жил боллоо шүү дээ. Одоо нэг төрөх гээд дуншиж байгаа хүүхэн шиг л юм яриад ингээд л ухантаад суугаад байж бас болохгүй шүү дээ. Одоо энэ Улсын Их Хурлын чуулганы үйл ажиллагаа тарах дөхөж байгаатай холбоотой жил гаруй хүрэхгүй хугацаа үлдчихсэн байна. Тэгээд ажлын ямар цаг хугацаа үлдэж байгаа билээ. Энэ бүх юмаа тооцоод үзэхэд бид нар ямар нэг байдлаар энэ цахим орчны зохицуулалтыг хийх зайлшгүй шаардлагатай. 
 
Өнөөдөр энэ нийгэмд чинь одоо цахим хүчирхийллээс үүдэлтэйгээр хүүхдийн амь нас эрсдэх явдал бол одоо 100 гаруй болсон байна гээд. Одоо манай энэ цагдаагийн. Сая кибер аюулгүй ажиллагаатай хэлтсийн дарга нь ирсэн байгаа юм байна. Тэр Б.Амар гэж. Тэр бол мэдэж байгаа байх. Тоо, статистик хэлбэл та нэг тодорхой тоо хэлээд өгөөч. 
 
Нөгөө талаас энэ цахим гэмт хэрэг, залилан бол нэлээн газар авч байгаа. Тэгээд статистик судалгаанууд нь нэлээн өндөр тоотой гарч байгаа. Цахим орчинд үйлдэгдсэн цахим аюулгүй байдлын эсрэг гэмт хэрэг бас нэлээн гарч эхэлсэн. Тэгээд энэ тоонууд чинь сэтгэл сэртхийлгэсэн. Энэний зохицуулалт, эрх зүйн орчныг сайжруулах зайлшгүй шаардлага амьдралаас урган гарсан, бий болсон байгаа учраас би энэ тогтоолын төсөл дээрээ манай одоо энэ мэргэжлийн байгууллагууд нэлээн сайн сууж идэвхтэй ажилласан юм байна гэж бодож байна. 
 
Б.Баасандорж сая сууж ажилласан тухайгаа ярилаа. Манай Иргэний бүртгэл мэдээллийн төв бол үнэхээр одоо эрс шинэчлэлийг бас хийж зоригтой чадсан шүү дээ. Өнөөдөр хүмүүс бас одоо иргэний бүртгэл мэдээллийн чиглэлийн энэ үйл ажиллагаа бол бас иргэдэд дарамт учруулахгүй бас нэлээн одоо хөнгөн шуурхай, хүндээ хүрсэн ийм шуурхай үйлчилгээтэй болчихлоо гээд баярлаж байгаа. Энэнээс гарч байгаа сөрөг үр дагавар гэдэг тийм мэдээлэл бол бид нар төдийлөн бас сайн сонсохгүй байгаа шүү дээ. Тийм учраас улам л сайжруулах одоо ийм хэрэгтэй байх гэж бодож байгаа юм. Би тийм учраас өнөөдрийн оруулж ирсэн одоо энэ тогтоолын төсөл бол нэлээн сайн боловсруулж бэлдсэн хөрсөнд одоо суулгаад орж ирж байгаа үр цэцэглэх гэж байгаа юм шиг л бэлдэж орж ирсэн гэж ойлгож байна шүү дээ. Тэгж санал бодлоо нэгтгэсэн гэж бодож байна. 
 
Үнэхээр тэгж чадаагүй юм бол магадгүй боловсруулаагүй хөрсөнд суулгасан үр ургадаггүй шиг энэ одоо амьдралд хэрэгжиж чадахгүй дахиад л хуурай хоосон нэг ийм тогтоол. Тэгээд л энэнээс гарах шийдвэрүүд нь хэрэгжиж чадахгүй. Энийг уншаад үзэхээр өнөөдөр амьдралд зайлшгүй шаардлагатай байгаа бүх л зохицуулалтуудаа нэлээн гайгүй оруулаад ирсэн юм байна гэж харж байна. Бид нар бол өнөөдөр энэ удаадаа Засгийн газарт чиглэл өгч байгаа. Түүнээс бид нар эцсийн шийдвэрийг гаргах гээгүй. Өнөөдөр энэ чиглэлийн дагуу Засгийн газар мэргэжлийн агентлагууд, холбогдох байгууллагууд энэтэйгээ уялдуулаад цахим орчны зохицуулалт, эрх зүйн орчныг бүрдүүлэх, боловсронгуй болгох чиглэлээр илүү яаралтай ажиллаж хуулийн төслийг өргөн барих, хамтран ажиллах чиглэлээр Цахим бодлогын түр хороотойгоо хамтарч ажиллана гэж би ойлгож байна. 
 
Тийм учраас зарчмын хувьд дэмжиж байна. Бид нар бол мэдээж энэ одоо цахим системийг төрийн үйлчилгээний цахим шилжилтийг хэрэгжүүлэх явц дундаа болгоомжтой хандах, анхаарах ёстой олон асуудлууд бий. 
 
Н.Учрал: - Тийм. Нэмэлт 1 минут. Д.Оюунхорол гишүүн. 
 
Д.Оюунхорол: - Тийм учраас энэ болгоомжтой хандах хакердах одоо ийм юм бол нэлээн их явж байгаа. Тийм учраас аль ч улс орны үндэсний аюулгүй байдал, тусгаар тогтнол, бүрэн бүтэн байдал гэдэг бол одоо цахимд шилжсэнээр бид нар иргэдийнхээ болон төрийнхөө нууц хар хайрцагны бодлогыг бас алдах вий гэдгээс болгоомжилсон тийм нууцлалуудыг бид нар маш сайн хийж өгөх ёстой. Тийм учраас илүү л хариуцлагатай, илүү тийм зохицуулалтуудыг зайлшгүй хийж өгөх шаардлагатай гэж ингэж бодож байна. Тийм учраас хийх ёстой гэж. 
 
Би сая Цагдаагийн ерөнхий газраас Кибер аюулгүй ажиллагааны газрын дарга Б.Амараас энэ асуултдаа хариу авъя. Тэгээд ер нь бол энэ цахим шуудангийн залилан мэхлэх гэмт хэрэг. Нөгөө талаас энэ одоо олон иргэн аж ахуйн нэгжид хохирол учруулж байгаа энэ цахим гэмт хэргүүдийн чинь тоо бол нэлээн их дүнтэй. Миний авсан сүүлийн мэдээллээр бол 2.5 орчим тэрбум төгрөгийн хохирол учирсан гэсэн ийм мэдээлэл статистик.../минут дуусав/
 
Н.Учрал: - Д.Оюунхорол гишүүнд баярлалаа. Цагдаагийн байгууллагаас энэ кибер гэмт хэрэг ер нь сүүлийн хугацаанд ямар байгаа вэ гэдэг асуудлыг маш тодорхой хариулах хэрэгтэй. Кибер гэмт хэргийн байдал. 
 
Дээрээс нь кибер гэмт хэрэг дээр та бүхэн хэрхэн ажиллаж байгаа вэ? Та нарт мэргэжилтэн байна уу? Та нарт нөхцөл бололцоо ямар байна. Та нар кибер гэмт хэрэгтэй тэмцэж чадаж байна уу? Яг тодорхой хариулах хэрэгтэй шүү дээ. 5 дугаар микрофон. 
 
Б.Амар: - Та бүхний энэ өдрийн амгаланг айлтгая. 2016 оноос өнөөдрийг хүртэлх хугацаанд нийт Монгол Улсын хэмжээнд 1335 гэмт хэрэг цахим орчинд үйлдэгдсэн байгаа. Үүнээс 1146 буюу 85.8 хувь нь залилах төрлийн гэмт хэрэг байгаа. Хохирлын хэмжээ 2018 он, 2019 оны эхний хагас жилийн байдлаар, эхний 5 сарын байдлаар яг залилах дээр бол 2 тэрбум төгрөг буюу энэ дансыг нь сольж залиладаг аргаар 2 тэрбум төгрөг Монгол Улсаас хохирсон байж байгаа. 
 
Манай чиглэлээр кибер гэмт хэргийг илрүүлэх чиглэлээр нийт 8 зүйлээ, прокуророос харьяалуулсан 8 зүйлээр гэмт хэргийг илрүүлдэг. Энэ тоо маань харьцангуй бага. 156 гэсэн тоотой байгаа. 
 
Кибер гэмт хэрэгтэй тэмцэхэд тодорхой хэмжээний хүндрэлүүд байгаа. Үүнд болохоороо Монгол Улсын хэмжээнд бид нар энэ контент фильтер гэдэг асуудлыг гаргаж ирэх хэрэгтэй. Өөрөөр хэлэх юм бол энэ Америкийн Нэгдсэн Улс болон бусад оронд үйл ажиллагаа явуулж, манайхаас зохицуулалт хийх боломжгүй платформууд дээр бид ажиллагаа хийхэд хүндрэлтэй байгаа. Тэгэхдээ одоо greenline-ээр тодорхой хэмжээний асуудлууд шийдэгдэх юм шиг байна. 
 
Хоёрт нь, үүрэн холбоо болон интернэт үйлчилгээ үзүүлэгч компаниудын асуудал байгаа. Техникийн нөхцөл, шаардлага байгаа. Энэ утгаараа IP хаяглалтын асуудал, Univision, Sky media гэдэг асуудлууд дээр бас энэ төрлийн гэмт хэргийг илрүүлэхэд хүндрэлүүд гарч ирж байгаа. Free WiFi-ийн асуудлууд байгаа. Цахим тоглоомын газруудын энэ хэрэглэгчийн бүртгэлийн асуудлууд гэх мэтчилэн ийм хүндрэлтэй шийдвэрлэх асуудал байгаа. 
 
Н.Учрал: - Л.Энх-Амгалан гишүүн. 
 
Л.Энх-Амгалан: - За яах вэ, энэ тогтоолыг дэмжиж байна. Тэгээд энэ тогтоол дотор яг цэвэр төрийн үйлчилгээний цахим шилжилтийг хэрэгжүүлэх, цахим орчинд зохицуулалт хийх гэсэн ийм л тогтоол байгаа л даа. Тэгээд энэ дээрээ саяын гишүүдийн гаргасан саналуудыг нэмээд ингээд энэ тогтоол Засгийн газарт энэ тогтоолоор чиглэл өгч болох байх аа гэж бодож байна. Нэгд. 
 
Хоёрдугаарт нь, яг энэ дотор дахиад нөгөө нэг дан ганцхан төрийн энэ цахим шилжилтийн асуудал юм болов уу гээд дотор нь ингээд уншсан чинь дижитал эдийн засгийг дэмжих, төрийн бодлого, хөтөлбөрийг боловсруулж хэрэгжүүлэх гээд ингээд гараад ирж байна л даа. Энэ нөгөө нэг түрүүний ярьж байсан аж үйлдвэрийн дөрөвдүгээр хувьсгал, “Аж үйлдвэрлэлт 4.0” гэсэн энэ нөгөө хөтөлбөрийн бичиг баримтыг бид нар нэг ярья. Ер нь Монгол Улс одоо энэ аж үйлдвэрийн дөрөвдүгээр хувьсгалд одоо шилжихэд бэлэн үү. Аж үйлдвэрийн дөрөвдүгээр хувьсгал Монголчуудад ямар боломж олдох вэ. Аж үйлдвэрийн дөрөвдүгээр хувьсгалд шилжсэнээр одоо Монголын эдийн засагт ямар нөлөө авчрах юм гээд. Энэ чиглэлээр нэг төрийнхөө бодлогыг боловсруулах чиглэл дээр та нар бас нэг судалгаа хийгээд. Яг заавал ч үгүй энэ тогтоолд оруулах албагүй л дээ. Н.Учрал дарга аа. 
 
Тэгээд энэ чиглэл рүү бас энэ мэдээлэл технологийн агентлаг, тэгээд Үндэсний хөгжлийн газар хамтраад, Эдийн засгийн байнгын хороотой хамтраад байдаг юм уу, энэ чиглэлээр бас нэг сонсмоор байна. Тийм. Мэдээлэл сонсъё. Эхлээд. Тэгээд цаашаагаа хөтөлбөр байх уу, юу байх уу. Тэрнээс биш дөнгөж мэдээлэл, технологийнхоо салбарын төрөөс баримтлах бодлогын бичиг баримт дотроо нэг хэдэн өөрчлөлт хийгээд болчихно гэж та нар салбарынхаа хүрээнд сэтгэж болохгүй шүү. Б.Чинбат аа. Тийм ээ. Энийг бол яг ингээд энэ Монгол Улсын хэмжээнд яг Монгол Улсад ингээд энэ дижитал шилжилтийг яаж хийх юм. Аж үйлдвэрийн дөрөвдүгээр хувьсгалыг яаж хийх, хөгжүүлэх тэр хөгжлийн бодлого, концепци нь ямар байх вэ гэдгээ бас бид нар нэг бүрэн ойлголттой болох ёстой. 
 
Тийм учраас өнөөдрийн энэ хурлаас бас нэг чиглэл өгөөд. Н.Учрал дарга аа. Тэгээд нэг мэдээллийг Эдийн засгийн байнгын хороотой хамтарч сонсох нь дээр байх гэсэн нэг ийм санал хэлэх гэсэн юм. За баярлалаа. 
 
Н.Учрал: - Л.Энх-Амгалан гишүүнд баярлалаа. Ер нь аж үйлдвэрийн дөрөвдүгээр хувьсгалд бэлтгэх асуудлаар Эдийн засгийн байнгын хороотой, Нийгмийн бодлого, боловсрол, соёл, шинжлэх ухааны байнгын хороотой хамтраад хүний нөөцийг бэлтгэх асуудлаар бид нар бас нэлээн өргөн түвшинд хэлэлцүүлгүүдийг хийж ажиллах шаардлагатай байгаа. 
 
Шинжлэх ухааны академийн зүгээс аж үйлдвэрийн дөрөвдүгээр хувьсгалд бэлтгэх талаар бага хурал зохион байгуулсан шүү дээ. Тэгэхээр цаашдаа бол Их Хурлын Байнгын хороод хамтраад энэ аж үйлдвэрийн дөрөвдүгээр хувьсгалд бэлтгэх талаарх бас хамтарсан хурлыг зохион байгуулах шаардлагатай гэж бодож байгаа. 
 
Тэгэхээр манай Түр хорооны зүгээс Эдийн засгийн байнгын хороо, Нийгмийн бодлогын байнгын хороонд бас саналаа гаргаад ингээд бас хамтарсан нэг хурлыг зохион байгуулах нь зөв юм аа гэж ингэж ойлгож байна. 
 
Ингээд Монгол Улсын Засгийн газарт чиглэл өгөх тухай Их Хурлынхаа Түр хорооны тогтоолыг гаргах шаардлагатай байх аа гэж ингэж ойлгож байгаа. Энэ Түр хорооны тогтоолыг харилцаа холбооны агентлаг, зохицуулах хороо, бусад салбарын байгууллагууд, улсын бүртгэлийн байгууллагууд гээд саналуудаа өгсөн. Одоо гурван удаа энэ Цахим бодлогын түр хороо хойшилж байгаа шүү дээ. Энэ хугацаанд манай энэ салбарынхан бүгдээрээ энэ төсөл дээр ажилласан. Энэ тогтоолын төсөл дээр. Энэ тогтоолын төслийг баталсан цагт цаашаа Засгийн газар ажил хийх боломжтой болно. Эрх зүйн орчин нь нээгдэхгүй байгаа учраас бас ажил хийхэд их түвэгтэй байгаа. Засгийн газар дээр бол энэ гүйцэтгэх засаглалын хувьд бид нар бас ажлаа хамтраад зохион байгуулахад бүрэн дүүрэн боломж байгаа гэж ойлгож байгаа. 
 
Тийм учраас энэ дээр бас анхаарал хандуулаарай гэж хүсмээр байна. Бас санал хэлэх гишүүд байвал. Л.Болд гишүүн. 
 
Л.Болд: - Тэгэхээр түрүүн ерөнхийдөө нөгөө горимын санал гээд хүлээж аваагүй учраас би санал болгоод хэлчихье. Энэ тогтоол чинь ингээд хоёр өөр асуудал зохицуулах гээд байгаа юм. Тэгэхээр энэ бол их зохимжгүй. Нэг нь болохоор энэ цахим шилжилтийнхээ асуудлаар. Тэгээд ард нь одоо нэг чухал гэж байгаа юм уу, эсвэл одоо зүгээр нэг хоёр дахь завсрын асуудал гэж байгаа юм уу. Цахим орчин дахь нийгмийн сүлжээнд зохицуулалт хийх асуудал гээд. Тэгээд олон ингээд юмнууд. 
 
Тэгэхээр энэ бол яав ч нэг тогтоолоор гарч таарахгүй. Тэгээд энэ нэг тийм учир битүүлэг. Монгол Улсын Засгийн газарт чиглэл өгөх тухай гэдэгтэй бол ерөөсөө хэрэг байхгүй. Нэг тогтоол нь бол үнэхээр цахим шилжилтийг дэмжих тухай ч байдаг юм уу. Хоёр дахь нь болохоор энэ цахим орчинд зохицуулалтыг сайжруулах тухай ч гэдэг юм уу. Ийм хоёр тогтоол байна. Яах вэ өнөөдөр бол энэ зүгээр цахим шилжилтийнхээ хэрвээ одоо энэ гол асуудлууд нь яасан гэж байгаа бол энэ эхний хэсгийг нь бол яах вэ тогтоол болгоод өнөөдөр баталж болж байна. Энэ шилжилтийнхээ асуудлуудыг хийчихье. 
 
Энэ нийгмийн орчныхоо юмыг бол бүгдээрээ дахиад нэг долоо хоног нэг сайн хараад. Би ч бас одоо жишээ нь цахим твиттер, фэйсбүүк дээрээ санал авахаар тавьчихлаа. Ерөнхийдөө иймэрхүү тогтоол гарах гэж байна. Саналаа өгөөрэй гээд. Та нар ч гэсэн бүгд тавьчих. Энэ чинь бүгдээрээ одоо алдартай твиттерчингүүд, фэйсбүүкчингүүд байгаа. Манай энэ Түр хорооны гишүүд. Тэгээд бүгдээрээ өөрсдийнхөө дагагчдаас санал авъя. Энэ чинь өөрөө ардчилалд бас маш их зарчимд нийцэх байхгүй юу. 
 
Ингээд цөмөөрөө ирэх долоо хоногоос ерөнхийдөө ямар хүрээнд, ямархуу уур амьсгал, ойлголт байна, ямар сайн туршлага байна тэрийгээ. Тэр бол үнэхээр долоо хэмжиж нэг огтлохгүй бол. Тэртээ тэргүй би хэлсэн шүү дээ. Бид өнөөдөр хавчаад хаагаад хаячихна. Маргааш угаасаа бослого гаргаад нээнэ. Та бүхэн санаж байгаа биз дээ. Энэ Байнгын хороог нөгөө сурвалжилдаггүй болгосон шүү дээ. Тийм ээ. Сэтгүүлчид оруулахгүй гээд. Долоо хоноогүй шүү дээ. Бослого гараад л тэгээд буцаагаад нээсэн шүү дээ. Тэрнээсээ долоон доор юм болдог байхгүй юу. Тийм учраас. Үгүй. Харин би мэдэхгүй байна. Энийг нь сайн үзээдэхье л дээ. Харин тийм. Уншмаар байна. Дөнгөж оруулж ирээд л ингээд шууд ийм тогтоол гарах чинь бол болохгүй л дээ. Энийг бол цөмөөрөө яачихья. 
 
Зүгээр тэр цахим шилжилтээ бол үнэхээр дэмжиж байна. Тэрийг бол презентацийг нь сонслоо. Энэ хоёр презентацийн дагуу тэрийг бол одоо дэмжээд явуулчихъя. Нөгөө тогтоолыг нь бас баталж болж байна. Ажлын хэсэг. 
 
Н.Учрал: - Л.Болд гишүүний түрүүн бас гаргасан горимын санал байгаа. Энэ асуудлыг хугацааг нь хойшуулъя гэдэг горимын саналыг бас Л.Болд гишүүн гаргасан. Тэгээд энэ горимын саналаар санал хураах уу. Тийм. 
 
Таны одоо сүүлийн горимын санал чинь бол хоёр дахь асуудлаа орхиод нэгдүгээр асуудлаараа баталъя гэж одоо ингэж санал гаргаж байна. Тэгээд энэ саналаар нь санал хураая. Санал хураалт. 
 
Л.Болд гишүүний горимын санал дэмжигдсэнгүй. Тэгэхээр Их Хурлын гишүүдээс ирсэн саналаар санал хураалгая. 
 
Улсын Их Хурлын гишүүн Л.Энх-Амгалан, Д.Оюунхорол, С.Бямбацогт, Б.Ундармаа, М.Оюунчимэг, Б.Баттөмөр нарын гишүүдийн. Л.Болд гишүүний бас санал юм байна. Тогтоолын төслийн хоёр дахь заалтад нэмэлт оруулах. Цахим орчны хууль, цахим орчин дахь нийгмийн сүлжээний хэрэглээний эрх зүйн орчныг бүрдүүлэх чиглэлээр холбогдох хууль тогтоомжийг боловсруулж Улсын Их Хуралд өргөн мэдүүлэх. Энэ зарчмын зөрүүтэй санал дээр саналтай хүн байна уу? Намрын чуулганаар өргөн барья. Тийм. 
 
Цахим орчныг хууль, цахим орчин, нийгмийн сүлжээний хэрэглээний эрх зүйн орчныг бүрдүүлэх чиглэлээр холбогдох хууль тогтоомжийг боловсруулж Улсын Их Хурлын намрын чуулганд өргөн мэдүүлэх. Энэ зарчмын зөрүүтэй саналаар санал хураалгая. 
 
Өнөөдрийн энэ Их Хурлын Түр хорооны тогтоол бол би бас одоо танилцуулах нь зөв байх гэж бодож байна. Цахим орчин дахь нийгмийн сүлжээнд зохицуулалт хийх хүрээнд гэдэг одоо энэ Засгийн газарт чиглэл өгч байгаа тогтоол дээр үндэсний эв нэгдэл, язгуур ашиг сонирхолд харшлах цахим орчин, цахим орчин дахь нийгмийн сүлжээний сөрөг мэдээллээс иргэдийг хамгаалах, урьдчилан сэргийлэх зорилгоор цахим орчин, цахим орчин дахь нийгмийн сүлжээний зөв зохистой хэрэглээг сурталчлах, сөрөг нөлөөллөөс урьдчилан сэргийлэх, бүх нийтийн тоон бичгийн үсгийн мэдлэг чадварыг дээшлүүлэх, тодорхой төсөл, арга хэмжээг төлөвлөн Монгол Улсын эдийн засаг, нийгмийг 2020-2022 онуудад хөгжүүлэх үндсэн чиглэлд тусгах, хэрэгжилтийг эрчимжүүлэх. Ийм л асуудал байгаа. 
 
“В” дээр нь бол цахим орчинд хууль бус контентийн хандалтыг хязгаарлах, худал мэдээ, хуурамч хэрэглэгчийн бүртгэлийг устгах, хариуцлага тооцох тогтолцоог бий болгох, холбогдох байгууллагын чиг үүрэг, оролцоог оновчтой зохион байгуулах, үйл ажиллагааг хэрэгжүүлэх журмыг боловсруулах, батлах, хэрэгжилтэд нь хяналт тавих, цахим орчны сөрөг үр дагавраас сэргийлэх, зохистой хэрэглээг дэмжсэн эрх зүйн орчныг бүрдүүлэх. 
 
Дараагийн дугаарт домэйн нэрийн асуудлаар төрөөс баримтлах бодлогыг тодорхой болгох, эрх зүйн орчныг бүрдүүлэх. Цахим орчин дахь хүүхдэд сөрөг нөлөөтэй контентийг тодорхойлох, эрх бүхий төрийн байгууллагуудын хамтын ажиллагааг сайжруулж гомдлыг шуурхай шийдвэрлэх системийг бий болгох. Цахим орчин дахь нийгмийн сүлжээнд хэрэглэгчийн утасны дугаараар бүртгүүлэхтэй холбогдох хууль тогтоомжийн төслийг санаачлан Улсын Их Хуралд өргөн мэдүүлэх гэсэн ийм л зохицуулалт байгаа. 
 
Тэрнээс биш цахим орчин дахь нийгмийн сүлжээнд ямар нэгэн зохицуулалтыг хийх гээд байгаа юм ерөөсөө байхгүй. Дээрээс нь бид нар бол олон нийтийн сүлжээнд ажиллаж байгаа олон улсад салбартай компаниудын үйл ажиллагаанд хязгаар тавина гэж угаасаа байхгүй. Гол нь зүгээр эдгээр асуудлуудад анхаарал хандуулаачээ л гэдэг ийм асуудлаар чиглэл болгож байгаа. Тэрнээс өөр энд нэг их тийм нарийн зохицуулалт байхгүй. 
 
Энэ тогтоолын төслийг энэ салбарын агентлаг, салбарын байгууллагууд өөрсдөө гаргаж санаачилж гаргаж ирсэн. Ингээд Засгийн газар дээрээ ажлын хэсэг байгуулагдсан учраас Засгийн газар дээр энэ ажлуудын хэрэгжилтийг нь хэрхэн хангах вэ гэдэг дээр хамтарч ажиллаад л ингээд явна. Тэрнээс биш нарийн тийм деталчилсан зохицуулалт ерөөсөө байхгүй шүү. Яагаад гэвэл цахим орчинд болоод хэвлэл мэдээллийн эрх чөлөөг Монгол Улсын Их Хурал бол үргэлж хүндэтгэнэ. Дээрээс нь цахим бодлогын түр хороо ч гэсэн цахим орчин дахь дэмжлэгийг үзүүлэх гэж байгуулагдсан Түр хороо болохоос биш өөр юм байхгүй гэдгийг хэлье. 
 
Ингээд Ж.Энхбаяр гишүүн бол анхнаасаа одоо ирцэнд орсон байгаа. Тэгэхээр дэгийн. Б.Баттөмөр гишүүн бол ирцэд байсан. Тэгээд хурал эхлэх ирцээрээ бол байгаа шүү дээ. Тэрнээс биш одоо түр хорооны энэ гаргаж байгаа тогтоолыг уншихгүйгээр зарим хүмүүс бол, одоо зарим гишүүд бол ингээд өөр мэдээлэл хийгээд байна шүү дээ. Унших хэрэгтэй байна. Танилцах хэрэгтэй байна. Ажиллах хэрэгтэй байна. Ажилламаар байна гэнэ. Долоо хоногийн дараа ажиллах нь байтугай ирц бүрдэхгүй байдаг шүү дээ. Тэгээд тэрийг бүгдээрээ мэдэж байгаа шүү дээ. 
 
Нэг ирц бүрдсэн дээр нь нэг хурал хийгээд л ядарч байна шүү дээ. Тэрнээс биш одоо дараагийн хурал дээр ямар ирэх юм биш. Иймэрхүү байдалтай байна. Л.Болд, Ж.Батзандан гэдэг хоёр хүн одоо ингээд орж ирээд картаа сугалаад гараад явчихлаа. 
 
Харилцаа холбоо, мэдээллийн технологийн газрын даргын болоод Улсын бүртгэлийн даргын мэдээллийг сонслоо. Түр хорооны Засгийн газарт өгөх чиглэлийг бас танилцууллаа. Тэгээд өнөөдөр бас хуралдаан түр завсарлаж байна. Маргааш Засгийн газарт өгөх чиглэлийг одоо баталъя гэсэн саналтай байна. Өнөөдрийн хуралдаан түр завсарлалаа. 

